
 

 

 

 

 

 

 

 

 

 

 

 

 

 

 

 

ᐃᓄᐃᑦ ᐳᕙᒡᓗᖕᓂᖓᓐᓂᒃ 

ᐱᑕᖃᕈᖕᓃᖅᓯᓂᕐᒧᑦ ᐋᖅᑭᐅᒪᔪᖅ 

ᐱᓕᕆᐊᖑᓂᐊᖅᑐᒧᑦ 



I 

ᐱᔾᔪᑎᖃᖅᑐᖅ ᐃᓄᐃᑦ ᑕᐱᕇᑦ ᑲᓇᑕᒥᑦ 

ᐃᓄᐃᑦ ᑕᐱᕇᑦ ᑲᓇᑕᒥᑦ (ITK) ᑭᒡᒐᖅᑐᐃᔨᐅᔪᑦ 65,000-ᖑᔪᓂᑦ ᐃᓅᔪᓂᒃ ᑲᓇᑕᒥᑦ, ᑕᒪᓗᒃᑖᖅᑲᔭᖅ ᓄᓇᖃᖅᑐᐃᑦ 

ᐃᓄᐃᑦ ᓄᓇᖓᓐᓂᒃ, ᐱᓗᐊᖅᑐᒥᑦ ᐃᓄᕕᐊᓗᐃᑦ ᓄᓇᖓᑦ ᐊᕕᒃᑐᖅᓯᒪᔪᖅ (ᓄᓇᑦᑎᐊᖅ), ᓄᓇᕗᑦ, ᓄᓇᕕᒃ 

(ᐅᑭᐅᖅᑕᖅᑐᖓ ᑯᐸᐃᒃ), ᐊᒻᒪᓗ ᓄᓇᑦᓯᐊᕗᑦ (ᐅᑭᐅᖅᑕᖅᑐᖓ ᓛᐳᕋᑐᐊ). ᐊᑕᐅᑦᑎᒃᑯᑦ, ᓯᑕᒪᐃᑦ ᐊᕕᒃᑐᖅᓯᒪᔪᑦ 

ᐃᓄᐃᑦ ᓄᓇᖓᐅᔪᖅ, ᐊᖏᕋᕗᑦ ᓄᓇᕗᑦ ᑲᓇᑕᒥᑦ. ᐃᓚᐅᔪᑦ 51 ᓄᓇᓖᑦ ᐊᒻᒪᓗ ᐊᕙᓗᓯᒪᑉᓗᓂ 35 ᐳᓴᓐᑎᖓᓂᒃ

ᑲᓇᑕᐅᑉ ᓄᓇᒋᔮᓂᑦ ᐊᒻᒪᓗ 50 ᐳᓴᓐᑎᐅᔪᖅ ᓯᒡᔭᖓᓂᑦ. ᐊᔾᔨᒋᑉᓗᒍ ᐱᔾᔪᑕᐅᔪᖅ ᓇᓂᓯᒪᔭᖓᓄᑦ, ᐃᓄᐃᑦ ᑕᐱᕇᑦ 

ᑲᓇᑕᒥᑦ ᑭᒡᒐᖅᑐᐃᔪᑦ ᐱᔪᖕᓇᐅᑎᖏᓐᓂᒃ ᐊᒻᒪᓗ ᐱᔪᒪᔭᖏᓐᓂᒃ ᐃᓄᐃᑦ ᑲᓇᑕᒦᖓᔪᒃᑯᑦ ᐃᓱᒪᖅᓱᕐᓂᒃᑯᑦ 

ᐊᐅᓚᑦᑎᓂᕐᒧᑦ ᐋᖅᑭᐅᒪᔪᒥᑦ ᐃᓄᐃᑦ ᐊᕕᒃᑐᖅᓯᒪᔪᓗᒃᑖᖏᓐᓄᑦ. 

ᐃᓗᐃᑦᑑᖓᔪᖅ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ ᐋᖅᑭᒃᑕᐅᓚᐅᖅᑐᖅ ᐃᓄᐃᑦ ᓄᓇᖓᓐᓂᑦ ᐋᖅᑭᒃᓯᓯᒪᔪᖅ 

ᐃᓚᒋᔭᐅᓗᐊᖅᑐᒥᒃ ᑲᑐᔾᔨᖃᑎᒌᑉᑕ ᐱᔭᒃᓴᐅᑎᖓᓂᑦ. ᓄᓇᑖᕐᓃᑦ ᐃᓕᑕᕆᔭᐅᓯᒪᔪᑦ ᒥᐊᓂᖅᓯᓂᕐᒧᑦ ᐊᖏᕈᑕᐅᔪᓂᒃ 

ᒪᓕᒃᖢᒍ ᐃᓚᒋᔭᐅᔪᖅ 35 ᒪᓕᒐᓕᕆᓂᕐᒧᑦ ᐱᖁᔭᖅ 1982, ᐱᓂᐊᕐᓂᖃᐃᓐᓇᖅᖢᑕᓗ ᐊᑐᓕᒃᑎᓗᒃᑖᕐᓗᒋᑦ 

ᐱᓕᕆᖃᑎᒋᓗᒋᑦ ᑲᓇᑕᐅᑉ ᓄᓇᓕᕆᔨᖏᑦ. ᐃᓄᐃᑦ ᑕᐱᕇᑦ ᑲᓇᑕᒥᑦ ᑲᒪᖃᑦᑕᖅᑐᖅ ᐊᑐᐊᒐᓂᒃ, ᑐᕌᖓᔪᓂᒃ, 

ᐊᒻᒪᓗ ᐱᔨᑦᑎᕋᐅᑎᓂᒃ ᐱᓕᕆᐊᕆᓂᐊᕐᓗᒋᑦ ᐃᓄᖕᓅᖓᔪᑦ, ᐱᖅᑯᓯᕐᓄᑦ, ᒐᕙᒪᓕᕆᓃᑦ, ᐊᒻᒪᓗ ᐊᕙᑎᓕᕆᓂᕐᒧᑦ 

ᐱᔾᔪᑎᖃᖅᑐᑦ ᐊᒃᑐᖅᓯᓂᖃᖅᖢᑎᒃ ᐃᓄᖁᑎᑉᑎᖕᓂᑦ. ᐃᓄᐃᑦ ᑕᐱᕇᑦ ᑲᓇᑕᒥᑦ ᐊᐅᓚᑕᐅᔪᖅ ᑲᑎᒪᔨᓄᑦ 

ᐅᑯᐊᖑᑉᓗᑎᒃ: 

 ᐃᒃᓯᕙᐅᑕᖅ ᐊᒻᒪᓗ ᐊᖓᔪᖅᑳᖅ, ᐃᓄᕕᐊᓗᐃᑦ ᐊᕕᒃᑐᖅᓯᒪᔪᒧᑦ ᑲᑐᔾᔨᖃᑎᒌᑦ

 ᐊᖓᔪᖅᑳᖅ, ᒪᑭᕝᕕᒃ ᑲᑐᔾᔨᖃᑎᒌᒃᑯᓐᓄᑦ

 ᐊᖓᔪᖅᑳᖅ, ᓄᓇᕗᑦ ᑐᙵᕕᒃ

 ᐊᖓᔪᖅᑳᖅ, ᓄᓇᑦᓯᐊᕗᑦ ᒐᕙᒪᒃᑯᖏᑦ

ᐃᓚᒋᔭᐅᑉᓗᑎᒃ ᓂᕈᐊᕈᖕᓇᖅᑐᑦ ᑲᑎᒪᔨᓄᑦ, ᐅᑯᐊ ᓂᕈᐊᖃᑕᐅᔪᖕᓇᙱᑦᑐᑦ ᐃᓚᐅᖃᑕᐅᖏᓐᓇᖅᑐᑦ ᑭᒡᒐᖅᑐᐃᔩᑦ 

ᑲᑎᒪᔪᓃᖃᑕᐅᖃᑦᑕᖅᑐᑦ: 

 ᐊᖓᔪᖅᑳᖅ, ᐃᓄᐃᑦ ᐅᑭᐅᖅᑕᖅᑐᒥᑦ ᑲᑎᒪᔩᑦ ᑲᓇᑕᒥᑦ

 ᐊᖓᔪᖅᑳᖅ, ᐸᐅᒃᑑᑏᑦ

 ᐊᖓᔪᖅᑳᖅ, ᑲᓇᑕᒥᑦ ᐃᓄᐃᑦ ᒪᒃᑯᒃᑐᓄᑦ ᑲᑎᒪᔩᑦ



II 

ᑕᐅᑐᒐᖅ 

ᑲᓇᑕᒥᐅᑕᐃᑦ ᐃᓄᐃᑦ ᐱᕈᖅᐸᓪᓕᐊᓂᖃᖅᑐᑦ ᑲᑎᓐᓂᒃᑯᑦ ᐊᒻᒪᓗ ᐃᖕᒥᒃᑯᑦ-ᐱᔪᒪᓂᖃᕐᓂᒃᑯᑦ. 

ᐱᓕᕆᐊᒃᓴᖅ 

ᐃᓄᐃᑦ ᑕᐱᕇᑦ ᑲᓇᑕᒥᑦ (ITK) ᓂᐱᐅᔪᖅ ᒥᐊᓂᖅᓯᓂᕐᒧᑦ ᐊᒻᒪᓗ ᑭᒡᒐᖅᑐᐃᓂᕐᒧᑦ ᐱᔪᖕᓇᐅᑎᖏᓐᓂᒃ ᐊᒻᒪᓗ 

ᐱᔪᒪᔭᖏᓐᓂᒃ ᑲᓇᑕᒥᑦ ᐃᓄᐃᑦ. 

ᐊᔾᔨᓕᐅᒐᒃᓴᐅᖏᓕᐊᖅ © ᐃᓄᐃᑦ ᑕᐱᕇᑦ ᑲᓇᑕᒥᑦ, ᓄᕕᐱᕆ, 2018 

III 

ᓇᐃᑦᑐᓕᐊᑦ ᐊᒻᒪᓗ ᑐᑭᐅᔪᑦ 

ᐳᕙᒡᓗᒃᑐᖅ (TB): ᑐᑭᐅᔪᖅ ᐅᖃᐅᓯᖃᖅᑐᖅ ᐃᓄᖕᒥᒃ ᐋᓐᓂᐊᕐᓂᖃᖅᑐᒥᒃ ᐳᕙᒡᓗᖕᒥᒃ. ᐳᕙᒡᓗᖕᓂᖅ ᐳᕙᖕᓂᑦ ᐋᓐᓂᐊᕐᓂᖅᑖᖅᑎᑦᑎᒐᔪᒃᑐᖅ 

ᐊᒻᒪᓗ ᐊᓂᖅᓵᖅᑐᕐᕕᖕᓂᑦ (ᓴᖅᑲᖅ ᐊᒻᒪᓗ ᐃᒡᒋᐊᖅ). ᐳᕙᒡᓗᖕᓂᒃ ᐱᕙᓪᓕᐊᔪᖕᓇᕐᒥᔪᖅ ᐊᓯᖏᓐᓂᑦ ᑎᒥᐅᑉ ᐃᓚᖏᓐᓂᑦ ᓲᕐᓗ ᖃᕆᑕᖅ, 

ᕿᓂᖅᓯᓂᑦ ᐅᕝᕙᓘᓐᓃᑦ ᓴᐅᓂᕐᓂᑦ.  

ᐃᓄᒃ ᐳᕙᒡᓗᒃᑐᖅ ᐃᒪᓐᓇᐃᒐᔪᒃᑐᑦ ᐃᖢᕐᕆᙱᖦᖢᑎᒃ ᐊᒻᒪᓗ ᐃᒃᐱᒍᓱᖕᓂᖃᕈᖕᓇᖅᖢᓂ ᑕᖃᓯᒪᑦᑎᐊᕐᓂᕐᒥᒃ, ᐅᖅᑰᓗᐊᒧᑦ ᖃᐅᓯᓕᖅᑕᕐᓂᕐᒥᒃ 

ᐅᓐᓄᒃᑯᑦ, ᐆᓇᖅᓯᑕᕐᓗᓂ ᐅᑉᓗᒃᑯᑦ, ᐊᒻᒪᓗ ᑐᐊᒡᓕᕙᓪᓕᐊᓗᓂ ᓂᕆᐅᓇᙱᑦᑐᒃᑯᑦ. ᐃᓄᒃ ᐳᕙᒡᓗᒃᑐᖅ ᓴᖅᑲᕐᒥᒍᑦ ᐅᕝᕙᓘᓐᓃᑦ ᐃᒡᒋᐊᒃᑯᑦ 

ᖁᐃᖅᑐᖃᑦᑕᐃᓐᓇᕋᔭᖅᑐᖅ ᒪᕐᕉᖕᓄᑦ ᐱᖓᓱᓄᓪᓘᓐᓃᑦ ᐱᓇᓱᐊᕈᓯᕐᓄᑦ, ᓴᖅᑲᖓ ᐋᓐᓂᕐᓇᕐᓗᓂ, ᐃᑉᔭᙳᖃᑦᑕᕐᓗᓂ, ᐅᕝᕙᓘᓐᓃᑦ ᐊᐅᓕᖕᒥᒃ 

ᓄᕙᖃᕐᓗᓂ. ᐃᓚᖏᑦ ᐃᓄᐃᑦ ᐳᕙᒡᓗᒃᑐᑦ ᐅᔾᔨᕈᓱᖃᑦᑕᙱᑦᑐᑦ ᖃᓄᐃᑦᑐᑐᐃᓐᓇᓂᒃ ᐃᒃᐱᖕᓇᖅᑐᓂᒃ.  

ᐳᕙᒡᓗᖕᓂᖅ ᐱᑎᑕᐅᖃᑦᑕᖅᑐᖅ ᐱᐅᖏᑦᑐᒧᑦ (ᐳᕙᒡᓗᖕᒥᑦ ᐱᐅᒋᑦᑐᖅ). ᐳᕙᒡᓗᖕᓂᕐᒧᑦ ᐱᐅᖏᑦᑐᖅ ᓯᐊᒻᒪᖃᑦᑕᖅᑐᖅ ᐃᓄᖕᒥᑦ ᐊᓯᐊᓄᑦ ᐃᓄᖕᒧᑦ 

ᐊᓂᖅᓵᖅᑐᖅᑕᑉᑎᒍᑦ ᑭᓇᑭᐊᖅ ᐳᕙᒡᓗᒃᐸᑦ ᓴᖅᑲᕐᒥᒍᑦ ᐃᒡᒋᐊᒃᑯᓪᓘᓐᓃᑦ ᖁᐃᖅᑐᖅᖢᓂ ᑕᒋᐅᒃᖢᓂᓘᓐᓃᑦ.  

ᐳᕙᒡᓗᖕᓂᖅ ᐋᖅᑭᒃᑕᐅᔪᖕᓇᖅᑐᖅ ᐃᖢᐊᖅᓴᐅᑎᓄᑦ (ᐳᕙᒡᓗᖕᒧᑦ ᐃᖢᐊᖅᓴᐅᑏᑦ). 

DOT: ᑐᑭᖃᖅᑐᖅ “ᑕᒡᕙᐅᔪᒧᑦ ᖃᐅᔨᔭᐅᔪᒧᑦ ᐃᖢᐊᖅᓴᐃᓂᖅ” ᐅᕝᕙᓘᓐᓃᑦ “ᑕᒡᕙᐅᔪᒧᑦ ᖃᐅᔨᔭᐅᔪᒥᑦ ᐃᖢᐊᖅᓴᐃᓂᖅ”. ᑕᒡᕙᐅᔪᒧᑦ 

ᖃᐅᔨᔭᐅᔪᒧᑦ ᐃᖢᐊᖅᓴᐃᓂᖅ (DOT) ᐃᖢᐊᖅᓴᐃᔨ ᖃᐅᔨᓴᕐᓗᓂ (ᑕᐅᑐᒡᓗᓂ) ᐃᓄᖕᒥᒃ ᐳᕙᒡᓗᒃᑐᒥᒃ ᐅᕝᕙᓘᓐᓃᑦ ᐃᓄᒃ ᐳᕙᒡᓗᒃᑐᖅ 

ᐅᕝᕙᓘᓐᓃᑦ ᓇᓗᓇᙱᑦᑐᖅ ᐳᕙᒡᓗᖕᓂᖓᓂᒃ ᐃᓯᑎᑕᐅᔪᖅ ᐊᑐᓂ ᐃᖢᐊᖅᓴᐅᑎᒥᒃ ᐳᕙᒡᓗᒃᑐᓄᑦ ᐱᓕᕆᐊᖃᕐᓂᕐᒧᑦ.  

GeneXpert®: ᐊᑐᖅᑕᐅᖃᑦᑕᖅᑐᖅ ᖃᐅᔨᓴᐃᓂᕐᒧᑦ ᓄᕙᖕᒥᑦ ᐱᔭᐅᔪᒥᒃ ᐳᕙᒡᓗᖕᒥᑦ ᐱᐅᖏᑦᑐᖃᕐᒪᖔᑦ. 

ᐋᓐᓂᐊᖃᖅᑕᐃᓕᒪᓂᕐᒧᑦ ᐊᔾᔨᒌᒃᑎᑦᑎᓂᖅ: ᐋᓐᓂᐊᖃᙱᓐᓂᕐᒧᑦ ᐊᔾᔨᒌᖕᓂᖏᑦ ᑐᑭᖃᖅᑐᖅ ᐃᓄᓗᒃᑖᑦ ᑎᑭᐅᑎᔪᖕᓇᖅᑐᑦ 

ᐋᓐᓂᐊᖃᖅᑕᐃᓕᒪᓂᓗᒃᖔᓐᓄᑦ ᐊᒻᒪᓗ ᐱᑖᕈᖕᓇᒋᓐᓂᖅᓴᐅᙱᖦᖢᑎᒃ ᐳᕙᒡᓗᖕᒥᑦ ᖃᓄᐃᑦᑑᓂᖓᓐᓄᑦ ᐃᓅᓂᑎᒃ, ᓇᑭᙶᕐᓂᑎᒃ, ᐅᒃᐱᕐᓂᑎᒃ, 

ᐊᕐᓇᐅᖕᒪᑦ ᐊᖑᑕᐅᖕᒪᑦ, ᐅᑭᐅᖓᓄᑦ, ᐃᓅᖃᑎᒌᖕᓂᕐᒧᑦ ᓇᓕᐊᖕᓃᓐᓂᕐᒧᑦ, ᐃᓄᐃᑦ ᐱᕈᖅᐸᓪᓕᐊᓂᖓᑦ ᓇᓃᓐᓂᖓᓄᑦ ᐊᓯᖏᓐᓄᓪᓘᓐᓃᑦ 

ᐃᓅᖃᑎᒌᒧᑦ ᖃᐅᔨᔭᐅᓂᖓᑦ ᖃᓄᐃᓐᓂᖓᓐᓄᑦ.1 

ᐋᓐᓂᐊᖃᖅᑕᐃᓕᒪᓂᕐᒧᑦ ᐊᔾᔨᒌᙱᑎᑦᑎᓂᖅ: ᐊᔾᔨᒌᙱᓐᓂᐅᔪᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔾᔪᑎᖃᖅᑐᑦ ᐃᓄᖕᓄᑦ ᐱᔪᖕᓇᙱᓐᓂᖃᕈᑕᐅᔪᑦ 

ᐋᖅᒋᐊᖅᑕᐅᔪᖕᓇᖅᑐᓄᑦ ᐊᒻᒪᓗ ᐃᓱᒪᒋᔭᐅᔪᑦ ᓈᒻᒪᒋᓐᓂᕐᒧᑦ.2  

IGRA: ᑐᑭᖃᖅᑐᖅ “ᐋᓐᓂᐊᖃᖅᑐᓕᒃ ᒥᑭᔪᖅ ᓴᑉᑯᑕᐅᔪᖅ ᖃᐅᔨᓴᖅᑕᐅᔪᖅ”. IGRA ᐊᐅᖕᒥᒃ ᖃᐅᔨᓴᐃᓂᐅᔪᖅ ᖃᐅᔨᓂᐊᕐᓗᑎᒃ ᐃᓄᒃ 

ᐋᓐᓂᐊᖃᕐᒪᖔᑦ ᐳᕙᒡᓗᖕᒥᒃ ᐱᐅᖏᑦᑐᒥᑦ. 

1 National Collaborating Centre for Determinants of Health. (2014). Glossary of essential health equity terms (ᑲᓇᑕᒥᑦ 

ᐱᓕᕆᖃᑎᒌᒡᕕᒃ ᖃᐅᔨᔾᔪᑕᐅᔪᓄᑦ ᐋᓐᓂᐊᖃᖅᑕᐃᓕᒪᓂᕐᒧᑦ. (2014). ᑎᑎᕋᖅᓯᒪᔪᑦᑦ ᐊᑐᓗᐊᖅᑐᓄᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᖃᖅᑐᓄᑦ 

ᑐᑭᐅᔪᑦ). ᐋᓐᑎᒐᓂᔅ, ᓅᕙᔅᑰᓴ: ᑲᓇᑕᒥᑦ ᐱᓕᕆᖃᑎᒌᒡᕕᒃ ᖃᐅᔨᔾᔪᑕᐅᔪᓄᑦ ᐋᓐᓂᐊᖃᖅᑕᐃᓕᒪᓂᕐᒧᑦ, ᓴᐃᓐᑦ ᕗᕌᓐᓯᖦ ᓴᕕᔨᐅ 

ᓯᓚᑦᑐᖅᓴᕐᕕᒡᔪᐊᖅ. 

2 ᑕᒡᕙᓂᑦᑕᐃᓐᓇᖅ 



IV 

LTBI: ᑐᑭᖃᖅᑐᖅ “ᓇᓗᓇᙱᑦᑐᖅ ᐳᕙᒡᓗᖕᒥᒃ ᐋᓐᓂᐊᓕᒃ”. LTBI ᑐᑭᖃᖅᑐᖅ ᐅᖃᐅᓯᖃᖅᖢᓂ ᐃᓄᒃ ᐋᓐᓂᐊᖃᖅᑐᖅ ᐱᐅᖏᑦᑐᒥᒃ 

ᐳᕙᒡᓗᒃᑎᑦᑎᔪᒥᒃ (ᐳᕙᒡᓗᖕᒥᒃ ᐱᐅᖏᑦᑐᖅ), ᑭᓯᐊᓂ ᐳᕙᒡᓗᒃᑐᖅ-ᖃᙱᑦᑐᖅ. LTBI ᐃᓛᓐᓂᒃᑯᑦ ᑕᐃᔭᐅᖃᑦᑕᖅᑐᖅ “ᓯᓂᒃᑐᖅ ᐳᕙᒡᓗᒃ” 

ᐳᕙᒡᓗᖕᒥᑦ ᐱᐅᖏᑦᑐᖅ ᓯᓂᒃᑐᖅᑎᑑᕐᒪᑖ ᐅᕝᕙᓘᓐᓃᑦ “ᓇᓗᓇᙱᑦᑐᖅ ᐳᕙᒡᓗᖕᒥᒃ ᐋᓐᓂᐊᓕᒃ”-ᒥᑦᑐᑦ. LTBI ᐊᓯᒧᑦ ᑐᓂᔭᐅᖃᑦᑕᙱᑦᑐᖅ. 

ᐱᓕᕆᐊᕆᑉᓗᒍ LTBI ᐳᕙᒡᓗᒃᑖᖅᑎᑦᑎᙱᑦᑐᖕᓇᖅᑐᖅ.  

ᖁᐃᖅᑐᖅᑎᑦᑎᓂᖅ: ᐊᑐᖅᑕᐅᖃᑦᑕᖅᑐᖅ ᐃᑲᔪᖅᖢᓂ ᐃᓄᖕᓂᒃ ᓄᕙᐃᔭᖅᑎᖦᖢᒋᑦ ᐆᒃᑐᕋᖅᑕᐅᔪᖕᓇᕐᓂᐊᕐᒪᑦ ᐳᕙᒡᓗᖕᒥᒃ ᐱᐅᖏᑦᑐᖅᑕᖃᕐᒪᖔᑦ. 

TST: ᑐᑭᖃᖅᑐᖅ “ᐳᕙᒡᓗᖕᒧᑦ ᐅᕕᓂᖕᒥᒃ ᖃᐅᔨᓴᐃᓂᖅ”. TST ᖃᐅᔨᓴᐃᓂᐅᔪᖅ ᖃᐅᔨᓂᐊᕐᓗᓂ ᐃᓄᒃ ᐋᓐᓂᐊᖃᕐᒪᖔᑦ ᐱᐅᖏᑦᑐᕐᒥᒃ 

ᐳᕙᒡᓗᒃᑎᑦᑎᔪᒥᒃ (ᐳᕙᒡᓗᖕᒥᑦ ᐱᐅᖏᑦᑐᖅ). ᖃᐅᔨᓴᐃᑎᓪᓗᒋᑦ ᐃᖢᐊᖅᓴᐃᔨ ᒥᑭᔪᒥᒃ ᐃᒪᕐᒥᒃ ᑲᐱᓯᖃᑦᑕᖅᑐᑦ ᑕᓕᐊᑕ ᐅᕕᓂᐊᓄᑦ. ᐃᖢᐊᖅᓴᐃᔨ 

ᖃᐅᔨᒋᐊᒃᑲᓐᓂᖅᖢᓂᐅᒃ 48 ᐅᕝᕙᓘᓐᓃᑦ 72 ᐃᑲᕐᕋᐃᑦ ᑭᖑᓂᐊᒍᑦ ᖃᓄᐃᖓᓕᕐᒪᖔᑦ ᑲᐱᖅᑳᖅᑎᓪᓗᓂᐅᒃ. ᐊᓯᖏᑦ ᐊᑎᐅᔪᑦ ᐳᕙᒡᓗᖕᒧᑦ 

ᐅᕕᓂᖕᒥᒃ ᖃᐅᔨᓴᐃᓂᖅ (TST) ᖃᐅᔨᓴᐃᓂᕐᒧᑦ ᐅᑯᐊᖑᔪᑦ: “mantoux (ᒫᓐᑑ)”, “mantoux test (ᒫᓐᑑ ᖃᐅᔨᓴᐃᓂᖅ)”, “ᐳᕙᒡᓗᖕᒥᒃ 

ᖃᐅᔨᓴᐃᓂᖅ”, ᐊᒻᒪᓗ “ᐳᕙᒡᓗᖕᒥᒃ ᐅᕕᓂᒃᑯᑦ ᖃᐅᔨᓴᐃᓂᖅ”.

1 

ᑎᑎᖅᑲᖅ ᐃᓄᐃᑦ ᑕᐱᕇᑦ ᑲᓇᑕᒥᑦ ᐊᖓᔪᖅᑳᖓᓐᓂᑦ 

ᖁᑦᑎᒃᓯᓯᒪᓂᖓᑦ ᐳᕙᒡᓗᖕᓂᒃ ᐃᓅᔪᓂᑦ ᐅᓗᕆᐊᓇᖅᑑᔪᖅ ᐃᓄᓗᒃᑖᓄᑦ ᐋᓐᓂᐊᖃᖅᑕᐃᓕᒪᓂᖏᓐᓄᑦ. 

ᐳᕙᒡᓗᖕᓂᕐᒧᑦ ᓈᓴᐅᑏᑦ/ᑎᑎᖅᑲᐃᑦ ᑲᓇᑕᒥᑦ ᐃᓄᓗᒃᑖᓂᒃ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓂᑦ ᐱᔾᔪᔾᔨᐅᔪᑦ 

ᓇᓗᓇᐃᖅᓯᓚᐅᖅᑐᖅ ᐱᐊᓚᓂᖓᑕ ᐳᕙᒡᓗᖕᓂᐅᑉ ᐃᓅᔪᓄᑦ ᐃᓄᐃᑦ ᓄᓇᖓᓂᕐᒥᐅᓂᑦ 2016-ᒥᑦ 

300-ᖏᖅᑕᖅᖢᒍ ᐅᖓᑖᓅᓚᐅᖅᑐᖅ ᑲᓇᑕᒥᑦ-ᐃᓅᓕᖅᓯᒪᔪᓄᑦ ᓄᓇᖃᖅᑳᖅᑐᓂᑦ.

ᒫᑦᓯ 2018-ᒥᑦ, ᐃᓄᐃᑦ ᑕᐱᕇᑦ ᑲᓇᑕᒥᑦ ᐊᒻᒪᓗ ᑲᓇᑕᒥᑦ ᒐᕙᒪᒃᑯᖏᑦ ᒥᒃᖠᒋᐊᖅᓯᔪᒪᓚᐅᖅᑐᑦ ᐱᐊᓚᓂᐅᔪᒥᒃ 

ᐃᓄᐃᑦ ᓄᓇᖓᓐᓂᑦ 50 ᐳᓴᓐᑎᒥᒃ 2025-ᖑᓕᖅᐸᑦ, ᐊᒻᒪᓗ ᐱᑕᖃᕈᖕᓃᕐᓗᒍ ᐳᕙᒡᓗᖕᓂᖅ 2030-ᒥᑦ. ᑖᑉᑯᐊ 

ᐱᔭᐅᔪᒪᑦᑎᐊᖅᑐᑦ ᑐᕌᒐᐅᔪᒪᔪᑦ. ᐱᐊᓂᖕᓂᖃᕐᓂᖅ ᓱᖁᓯᐊᖏᓐᓂᖃᕆᐊᖃᕐᓂᐊᖅᑐᖅ ᐊᒻᒪᓗ ᓈᒻᒪᒃᑐᒥᒃ 

ᑮᓇᐅᔭᖃᖅᑎᑕᐅᓂᕐᒥᒃ, ᐱᓕᕆᖃᑎᒌᓪᓗᕆᖕᓂᕐᒥᒃ ᐃᓚᐅᔪᓗᒃᑖᓂᒃ ᐱᐅᓯᒋᐊᖅᓯᑎᓪᓗᒍ ᑕᒪᐃᓐᓄᓗᒃᑖᖅ 

ᐋᓐᓂᐊᖃᖅᑕᐃᓕᒪᓂᖏᑦ ᐊᒻᒪᓗ ᖃᓄᐃᖏᑦᑎᐊᕐᓂᖏᑦ ᐃᓄᐃᑦ, ᐊᒻᒪᓗ ᐱᒻᒪᕆᓗᐊᖅᑐᖅ, ᐃᓚᐅᖃᑕᐅᓂᖏᑦ 

ᐃᓄᐃᑦ, ᖃᑕᙳᑎᒌᑦ ᐊᒻᒪᓗ ᓄᓇᓖᑦ ᐊᒃᑐᖅᑕᐅᓯᒪᔪᑦ ᐳᕙᒡᓗᖕᓂᕐᒧᑦ. 

ᓴᖅᑭᑎᑕᐅᓯᒪᓂᖓ ᐃᓄᐃᓪᓗ-ᑲᓇᑕᓗ ᐱᓕᕆᖃᑎᒌᖕᓂᕐᒧᑦ ᑲᑎᒪᔨᐊᓛᑦ (ICPC) ᕕᕗᐊᕆ 2017-ᒥᑦ, ᐳᕙᒡᓗᖕᓂᖅ 

ᐃᓅᔪᓄᑦ ᑲᓇᑕᒧᑦ ᓯᕗᓪᓕᖅᐸᐅᑎᔭᐅᖅᑲᐅᑕᐅᔪᒪᔪᖅ, ᒫᓐᓇᐅᔪᕐᓗ ᓯᕗᒻᒧᒋᐊᕈᖕᓇᖅᓯᑉᓗᑎᒃ ᐃᒪᓐᓈᖅᑑᑕᐅᔪᑦ 

ᐃᓚᐅᓗᑎᒃ Inuit-specific Tuberculosis (TB) Strategy (ᐃᓅᔪᓄᑦ ᐳᕙᒡᓗᖕᓂᕐᒥᒃ (TB) ᖃᓄᖅᑑᕈᑎ) 

ᓴᖅᑭᑎᑕᐅᔪᖅ ᐃᓄᐃᑦ ᑕᐱᕇᑦ ᑲᓇᑕᒥᑦ-ᑯᓐᓄᑦ 2013-ᒥᑦ. ICPC-ᑯᑦ ᐋᖅᑭᒃᓯᒋᐊᓚᐅᖅᑐᑦ ᐳᕙᒡᓗᖕᓂᕐᒥᒃ 

ᐱᑕᖃᕈᖕᓃᖅᑎᑦᑎᓂᕐᒧᑦ ᐱᓕᕆᔨᓂᒃ ᐅᒃᑑᐱᕆ 2017-ᒥᑦ ᐱᓕᕆᐊᖃᖃᑕᐅᓂᐊᕐᓗᑎᒃ ᐱᑕᖃᕈᖕᓃᖅᑎᑦᑎᓂᖅ 

ᐳᕙᒡᓗᖕᒥᑦ ᐃᓄᐃᑦ ᓄᓇᖓᓐᓂᑦ. 

ᐃᓄᐃᑦ ᐳᕙᒡᓗᖕᓂᖓᓐᓂᒃ ᐱᑕᖃᕈᖕᓃᖅᓯᓂᕐᒧᑦ ᐋᖅᑭᐅᒪᔪᖅ ᐱᓕᕆᐊᖑᓂᐊᖅᑐᒧᑦ ᒪᓕᒃᑎᑦᑎᔾᔪᑕᐅᔪᖅ 

ᐱᕙᓪᓕᐊᓂᖓᑕ ᐊᕕᒃᑐᖅᓯᒪᔪᒥᑦ ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑎᓂᒃ ᐱᑕᖃᕈᖕᓃᖅᑎᓐᓂᐊᕐᓗᒍ ᐳᕙᒡᓗᖕᓂᖅ 

ᐊᑕᐅᓯᙳᖅᑎᓯᒪᔪᑦ, ᐋᖅᑭᐅᒪᔫᔪᑦ ᐊᒻᒪᓗ ᖃᐅᔨᔭᐅᓯᒪᓂᒃᑰᖓᑉᓗᑎᒃ. ᑕᑯᒃᓴᐅᑎᑦᑎᔪᖅ ᖃᓄᐃᓕᐅᕈᑕᐅᓂᐊᖅᑐᓂᒃ 

ᐊᒻᒪᓗ ᐱᓕᕆᐊᖑᓂᐊᖅᑐᓂᒃ ᖃᐅᔨᒪᔭᕗᑦ ᓴᖅᑭᑦᑎᓂᐊᖅᑐᑦ ᐋᖅᑭᐅᒪᑦᑎᐊᖅᑐᒥᒃ ᑲᒪᒋᔭᐅᓂᐊᖅᑐᖅ ᐳᕙᒡᓗᖕᓂᖅ 

ᐊᒻᒪᓗ ᐱᓕᕆᐊᕆᓗᒍ ᐊᑯᓂᐅᔪᖅ ᐋᖅᑭᐅᒪᓂᖏᑦ ᐃᓅᖃᑎᒌᓄᑦ ᐊᒻᒪᓗ ᐱᕈᖅᐸᓪᓕᐊᓂᕐᒧᑦ ᐊᔾᔨᒌᙱᑎᑦᑎᓐᓂᖅ 

ᐊᒃᑐᐊᓂᖃᖅᖢᑎᒃ ᐳᕙᒡᓗᒃᑖᕐᓂᕐᒧᑦ ᐊᒻᒪᓗ ᑕᐃᒪᐅᖏᓐᓇᕐᓂᖓ ᐳᕙᒡᓗᒃᑕᖃᕐᓂᖓ ᐃᓄᖁᑎᑉᑎᖕᓂᑦ. 

ᐱᕙᓪᓕᐊᔭᐅᓂᖓ ᐃᓄᐃᑦ ᐳᕙᒡᓗᖕᓂᖓᓐᓂᒃ ᐱᑕᖃᕈᖕᓃᖅᓯᓂᕐᒧᑦ ᐋᖅᑭᐅᒪᔪᖅ ᐱᓕᕆᐊᖑᓂᐊᖅᑐᒧᑦ 

ᑲᒪᒋᔭᐅᓚᐅᖅᑐᖅ ᐃᓄᐃᑦ ᑕᐱᕇᑦ ᑲᓇᑕᒥᑦ-ᑯᓐᓄᑦ ᐱᓕᕆᖃᑎᒋᑉᓗᒋᑦ ᐃᓄᐃᑦ ᐳᕙᒡᓗᖕᓂᖓᓐᓂᒃ 

ᐱᑕᖃᕈᖕᓃᖅᓯᓂᕐᒧᑦ ᐱᓕᕆᔨᐅᔪᑦ, ᐃᓄᐃᑦ ᐳᕙᒡᓗᒃᑐᑦ ᒥᒃᓵᓄᑦ ᑲᑎᒪᔨᕋᓛᒃᑯᑦ ᐊᒻᒪᓗ ᐃᓅᔪᑦ 

ᐋᓐᓂᐊᖃᖅᑕᐃᓕᒪᓂᖏᓐᓄᑦ ᐱᓕᕆᔪᑦ. ᐊᑕᐅᑦᑎᒃᑯᑦ, ᐱᓕᕆᔪᓂᑦ ᑭᒡᒐᖅᑐᐃᔪᑦ: ᓯᑕᒪᓂᑦ ᐃᓄᐃᑦ ᓄᓇᑖᖅᓯᒪᔪᑦ 

ᑲᑐᔾᔨᖃᑎᒌᑦ (ᑎᒃᑯᐊᖅᑕᐅᔪᓪᓘᓐᓃᑦ); ᓄᓇᓕᖕᓂᑦ ᑭᒡᒐᖅᑐᐃᔪᑦ ᐊᑐᓂ ᐃᓅᔪᑦ ᐊᕕᒃᑐᖅᓯᒪᔪᖏᓐᓂᑦ; ᐸᐅᒃᑑᑏᑦ; 

ᑲᓇᑕᒥᑦ ᐃᓄᐃᑦ ᒪᒃᑯᒃᑐᓄᑦ ᑲᑎᒪᔩᑦ; ᑭᒡᒐᖅᑐᐃᔪᑦ ᑲᓇᑕᒥᑦ, ᑲᓇᑕᐅᑉ ᐊᕕᒃᑐᖅᓯᒪᔪᖏᓐᓂᑦ ᐅᑭᐅᖅᑕᖅᑐᒥᓪᓗ 

ᒐᕙᒪᖏᑦ; ᐊᒻᒪᓗ ᐃᓄᖕᓂ ᐊᔪᙱᓐᓂᖃᖅᑐᑦ ᐋᓐᓂᐊᖃᖅᑕᐃᓕᒪᓂᕐᒥᑦ (ᔭᐃᓇᑦ ᕼᐋᑦᓱ ᕈᐊᐳᑦᔅ), ᐳᕙᒡᓗᒃᑐᓕᕆᔪᑦ 

ᐊᒻᒪᓗ ᑐᕌᖓᔪᓕᕆᔪᑦ (ᐃᖢᐊᖅᓴᐃᔨ ᐋᓐ ᕚᓂᖕ) ᐊᒻᒪᓗ ᐳᕙᒡᓗᖕᒥᒃ ᖃᐅᔨᓴᐃᔨ (ᐃᖢᐊᖅᓴᐃᔨ ᒑᓐᓴᓗ 

ᐃᐅᓪᕕᐅᕋᔅ). 

ᐳᕙᒡᓗᖕᓂᖅ ᐱᑕᖃᕈᖕᓃᖅᑎᑦᑕᕆᐊᖃᖅᑕᕗᑦ ᐃᓄᖕᓂᑦ. ᓴᖅᑭᑎᑕᐅᓂᖓ ᑖᒻᓇ ᑎᑎᖅᑲᖅ ᐱᒻᒪᕆᐅᔪᖅ ᐱᒋᐊᕐᓂᕐᒧᑦ 

ᑕᐃᒪᓐᓇᐃᓕᐅᕐᓂᐊᕐᓗᑕ.  

 

ᓇᑖᓐ ᐅᐱᐊᑦ   

ᐃᓱᒪᑕᐅᓂᕐᓂᙶᖅᑐᖅ ᓇᐃᓈᖅᓯᒪᔪᖅ 

ᐳᕙᒡᓗᒃ ᐃᓅᔪᓂᑦ ᐅᓗᕆᐊᓇᖅᑑᔪᖅ ᐃᓄᓗᒃᑖᓄᑦ ᐋᓐᓂᐊᖃᖅᑕᐃᓕᒪᓂᖏᓐᓄᑦ. 2016-ᒥᑦ, ᐱᐊᓚᓂᖓ 

ᐳᕙᒡᓗᒃᑕᖃᕐᓂᐅᑉ ᐅᖃᐅᓯᐅᔪᖅ ᐃᓅᔪᓂᑦ ᐃᓄᐃᑦ ᓄᓇᒋᔭᖓᓐᓂᑦ (ᐃᓄᕕᐊᓗᐃᑦ ᓄᓇᖓᑦ ᐊᕕᒃᑐᖅᓯᒪᔪᖅ 

ᓄᓇᑦᑎᐊᕐᒥᑦ, ᓄᓇᕗᑦ, ᓄᓇᕕᒃ ᐅᑭᐅᖅᑕᖅᑐᖓᓂᑦ ᑯᐸᐃᒃ, ᐊᒻᒪᓗ ᓄᓇᑦᓯᐊᕗᑦ ᐅᑭᐅᖅᑕᖅᑐᖓᓂᑦ ᓛᐳᕋᑐᐊ) 

38-ᖏᖅᑕᖅᖢᒍ ᐱᐊᓚᓂᖅᓴᐅᓚᐅᖅᑐᖅ ᑲᓇᑕ ᐃᓗᐃᑦᑑᖓᑉᓗᒍ ᐊᒻᒪᓗ ᐅᖓᑖᓄᑦ 300-ᖏᖅᑕᖅᖢᒍ ᑲᓇᑕᒥᑦ-

ᐃᓅᓕᖅᓯᒪᔪᓄᑦ ᓄᓇᖃᖅᑳᖅᑐᓂᑦ. 

ᒫᓐᓇᐅᔪᖅ ᖁᑦᑎᒃᓯᓯᒪᓂᖓ ᐳᕙᒡᓗᖕᓂᖅ ᐃᓄᐃᑦ ᓄᓇᖓᓐᓂᓗᒃᑖᖅ ᓇᓗᓇᙱᔾᔪᑕᐅᔪᖅ ᐋᓐᓂᐊᖃᖅᑕᐃᓕᒪᓂᕐᒧᑦ 

ᐊᔾᔨᒌᙱᓐᓂᐅᔪᓄᑦ ᐊᑐᖅᑕᖓᑦ ᐃᓅᔪᑦ ᑕᐅᑐᖔᖅᖢᒋᑦ ᐊᓯᖏᑦ ᐃᓄᐃᑦ ᑲᓇᑕᒥᑦ. ᐃᓅᔪᖕᓃᖅᑐᑦ ᐳᕙᒡᓗᖕᓂᕐᒧᑦ, 

ᐊᒻᒪᓗ ᐊᒥᓱᙳᖅᐸᓪᓕᐊᓂᖏᑦ ᐱᑕᖃᐅᓕᕐᓂᕐᓗ ᐃᓚᖏᓐᓂᑦ ᐊᕕᒃᑐᖅᓯᒪᔪᓂᑦ ᑕᑯᒃᓴᐅᑎᑦᑎᔪᖅ 

ᐱᔭᕆᐊᖃᒻᒪᕆᒃᑐᒥᒃ ᐱᓕᕆᖃᑎᒌᖕᓂᖅ ᑲᓇᑕᒥᑦ ᐃᓱᓕᑎᓐᓂᐊᕐᓗᒍ ᐳᕙᒡᓗᖕᓂᖅ ᐃᓅᔪᓂᑦ ᐱᓕᕆᐊᕆᓗᒍᓗ 

ᐊᔪᖅᓴᕐᓂᖅ ᐊᒻᒪᓗ ᐱᑕᖃᙱᓐᓂᐅᔪᑦ ᐃᓅᖃᑎᒌᓄᑦ ᖃᐅᔨᔾᔪᑕᐅᔪᑦ ᐃᓄᐃᑦ ᐋᓐᓂᐊᖃᖅᑕᐃᓕᒪᓂᖏᓐᓂᑦ 

ᐱᒋᐊᖅᑎᑦᑎᓯᒪᑉᓗᑎᒃ, ᐅᑯᐊᖑᔪᑦ: ᐃᒡᓗᓕᕆᓂᖅ, ᓂᕿᖃᕐᓂᖅ ᐊᒻᒪᓗ ᓂᕿᑦᑎᐊᕙᓂᒃ, ᐃᓱᒪᒃᑯᑦ 

ᖃᓄᐃᖏᑦᑎᐊᕐᓂᖅ, ᐊᒻᒪᓗ ᐋᓐᓂᐊᖃᖅᑕᐃᓕᒪᔪᓕᕆᓂᕐᒥᒃ ᐊᑐᕈᖕᓇᕐᓂᖅ. 

ᐃᓄᐃᑦ ᑕᐱᕇᑦ ᑲᓇᑕᒥᑦ ᓴᖅᑭᑦᑎᓚᐅᖅᑐᑦ Inuit-specific Tuberculosis (TB) Strategy (ᐃᓅᔪᓄᑦ ᐳᕙᒡᓗᖕᓂᕐᒥᒃ 

(TB) ᖃᓄᖅᑑᕈᑎ) 2013-ᒥᑦ. ᖃᓄᖅᑑᕈᑎ ᐱᓕᕆᐊᖑᓚᐅᖅᑐᖅ ᐱᓕᕆᖃᑎᒋᑉᓗᒋᑦ ᐃᓅᔪᑦ 

ᐋᓐᓂᐊᖃᖅᑕᐃᓕᒪᓂᖏᓐᓄᑦ ᐱᓕᕆᔪᑦ, ᐃᓚᒋᔭᐅᒃᑲᓐᓂᖅᑐᑦ ᑲᑎᒪᔨᐊᓛᓄᑦ ᑲᓇᑕᒥᑦ ᐃᓅᔪᑦ ᑲᑎᒪᔨᐊᓛᓄᑦ 

ᐋᓐᓂᐊᖃᖅᑕᐃᓕᒪᓂᕐᒧᑦ (NICoH). ᐃᓄᐃᑦ ᐳᕙᒡᓗᖕᓂᖓᓐᓂᒃ ᐱᑕᖃᕈᖕᓃᖅᓯᓂᕐᒧᑦ ᐋᖅᑭᐅᒪᔪᖅ 

ᐱᓕᕆᐊᖑᓂᐊᖅᑐᒧᑦ ᐊᑐᖅᑐᖅ ᑖᑉᓱᒥᙵᑦ ᐱᓕᕆᐊᕐᒥᑦ. 

ᐃᓄᐃᑦ ᐳᕙᒡᓗᖕᓂᖓᓐᓂᒃ ᐱᑕᖃᕈᖕᓃᖅᓯᓂᕐᒧᑦ ᐋᖅᑭᐅᒪᔪᖅ ᐱᓕᕆᐊᖑᓂᐊᖅᑐᒧᑦ ᐊᑐᖅᑕᐅᓂᐊᖅᑐᖅ ᐃᓅᔪᑦ 

ᐊᕕᒃᑐᖅᓯᒪᔪᖏᓐᓂᑦ ᖃᓄᐃᓕᐅᕐᓂᕐᒧᑦ ᐸᕐᓇᐅᑎᓄᑦ ᐱᑕᖃᕈᖕᓃᖅᑎᓐᓂᐊᕐᓗᒍ ᐳᕙᒡᓗᖕᓂᖅ ᐃᓅᔪᑦ 

ᓄᓇᓕᓗᒃᑖᖓᓐᓂᑦ ᑲᓇᑕᒥᑦ. ᐱᐊᓂᖕᓂᐊᕐᓗᓂ ᐱᔭᕆᐊᖃᕐᓂᐊᖅᑐᑦ ᐊᖏᔪᒻᒪᕆᖕᒥᒃ ᐱᕝᕕᐅᔪᖕᓇᖅᑐᓂᒃ, 

ᑲᔪᓯᑎᓪᓗᒋ ᐱᓂᐊᕐᓂᖅ ᐊᒻᒪᓗ ᐃᓱᒪᒋᔭᖏᓐᓂᒃ ᑲᒪᔭᖃᖃᑕᐅᔪᓗᒃᑖᑦ – ᐱᓗᐊᖅᑐᒥᑦ ᐃᓅᔪᑦ, ᖃᐅᔨᒪᓂᖏᑦ 

ᐊᒃᑐᖅᓯᓂᖃᖅᑐᖅ ᐳᕙᒡᓗᖕᓂᕐᒥᒃ ᐊᒻᒪᓗ ᐱᓕᕆᐊᖃᕈᖕᓇᕐᓂᐅᔪᑦ ᐃᓚᒋᔭᐅᓪᓗᐊᑦᑕᖅᑐᖅ ᐊᑐᓕᖅᑎᓐᓂᐊᕐᓗᒍ 

ᐊᒃᑐᓯᓂᖃᖅᑐᖅ ᐊᒻᒪᓗ ᓱᖁᓯᐊᙱᑎᑦᑎᓂᕐᒧᑦ ᐋᖅᑭᒃᓱᐃᓂᐅᔪᑦ. ᐊᒻᒪᓗ, ᑎᑎᖅᑲᖅ ᑐᓂᓯᔪᖅ ᑕᒪᓗᒃᑖᒥᒃ 

ᖃᓄᐃᓯᒪᓂᐅᔪᓂᒃ, ᐃᓗᓕᖓᓂᒃ ᐊᒻᒪᓗ ᐊᒃᑐᖅᓯᓂᐅᔪᓂᒃ ᐳᕙᒡᓗᖕᓂᖅ ᐃᓄᖁᑎᑉᑎᖕᓄᑦ. 

ᑕᑯᓗᐊᕐᓂᐊᖅᑐᑦ ᑎᑎᖅᑲᐅᑎᒥᑦ ᐱᓕᕆᖃᑎᒋᔭᕗᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐃᓅᖃᑎᒌᓂᒃ ᐱᕙᓪᓕᐊᓂᕐᒧᑦ, 

ᐃᓚᐅᑉᓗᑎᒃ: ᐃᓅᔪᓂᒃ ᑭᒡᒐᖅᑐᐃᔪᑦ ᑲᑐᔾᔨᖃᑎᒌᑦ ᐊᒻᒪᓗ ᒐᕙᒪᐃᑦ, ᐊᒻᒪᓗ ᐱᓕᕆᔩᑦ ᑭᒡᒐᖅᑐᐃᔪᓪᓗ ᑲᓇᑕᒥᑦ, 

ᐊᕕᒃᑐᖅᓯᒪᔪᖏᓐᓂᑦ ᐊᒻᒪᓗ ᐅᑭᐅᖅᑕᖅᑐᒥᑦ ᒐᕙᒪᐅᔪᑦ ᐊᒻᒪᓗ ᒐᕙᒪᒃᑯᑦ ᐊᕕᒃᑐᖅᓯᒪᔪᖏᑦ. ᑭᖑᓂᐊᒍᑦ 

ᑕᑯᓂᐊᖅᑐᓂᑦ ᐃᓚᐅᔪᑦ ᐋᓐᓂᐊᖃᖅᑕᐃᓕᒪᔪᓕᕆᔨᐅᔪᑦ ᐊᓯᖏᓪᓗ ᐱᔨᑦᑎᖃᑦᑕᖅᑐᑦ ᐃᓅᔪᓂᒃ, ᐊᒻᒪᓗ 



4 

ᐃᑲᔪᖅᑐᖅᑕᐅᓂᖓ ᐊᑐᓕᖅᑎᓐᓂᐊᕐᓗᒍ ᐊᕕᒃᑐᖅᓯᒪᔪᓂᑦ ᐳᕙᒡᓗᖕᓂᖅ ᐱᑕᖃᕈᖕᓃᖅᑎᑦᑎᓂᕐᒧᑦ 

ᖃᓄᐃᓕᐅᕐᓂᐊᕐᓗᓂ ᐸᕐᓇᐅᑏᑦ ᐱᒻᒪᕆᐅᔪᖅ. 

ᐃᓄᐃᑦ ᑕᐱᕇᑦ ᑲᓇᑕᒥᑦ ᐃᑲᔪᖅᑐᕐᓂᐊᖅᑐᑦ ᐊᑐᖅᑕᐅᓂᖓᓄᑦ ᐃᓄᐃᑦ ᐳᕙᒡᓗᖕᓂᖓᓐᓂᒃ ᐱᑕᖃᕈᖕᓃᖅᓯᓂᕐᒧᑦ 

ᐋᖅᑭᐅᒪᔪᖅ ᐱᓕᕆᐊᖑᓂᐊᖅᑐᒧᑦ ᐱᓕᕆᖃᑎᒋᓗᒋᑦ ᐃᓄᐃᑦ ᐳᕙᒡᓗᖕᓂᕐᒥᒃ ᐱᑕᖃᕈᖕᓃᖅᑎᑦᑎᓇᓱᖕᓂᐅᔪᑦ 

ᑲᓇᑕᒃᑯᓐᓄᑦ, ᐊᒻᒪᓗ ᐱᓕᕆᖃᑎᒋᓗᒋᑦ ᐃᓄᖕᓄᑦ ᒐᕙᒪᐅᔪᑦ ᐊᒻᒪᓗ ᐃᓄᖕᓂᒃ ᑭᒡᒐᖅᑐᐃᔪᑦ ᑲᑐᔾᔨᖃᑎᒌᑦ ᐊᒻᒪᓗ 

ᒐᕙᒪᐅᔪᑦ ᐃᑲᔪᕐᓗᒋᑦ ᐱᕙᓪᓕᐊᓂᕐᒧᑦ ᐊᑐᓕᖅᑎᑦᑎᓂᕐᒧᑦ ᐊᕕᒃᑐᖅᓯᒪᔪᒥᑦ ᐳᕙᒡᓗᖕᓂᖅ ᐱᑕᖃᕈᖕᓃᖅᑎᑦᑎᓂᕐᒧᑦ 

ᖃᓄᐃᓕᐅᕐᓂᐊᕐᓗᓂ ᐸᕐᓇᐅᑏᑦ. ᐃᓄᐃᑦ ᑕᐱᕇᑦ ᑲᓇᑕᒥᑦ ᐊᑐᕐᓂᐊᖅᑐᑦ ᐋᖅᑭᐅᒪᔪᖅ ᐱᓕᕆᐊᖑᓂᐊᖅᑐᒧᑦ 

ᐅᓂᑉᑳᓕᐅᕆᓂᕐᒧᑦ ᐱᕙᓪᓕᐊᓂᖓ ᐳᕙᒡᓗᖕᓂᕐᒥᒃ ᐱᑕᖃᕈᖕᓃᖅᑎᑦᑎᓂᕐᒧᑦ. 

ᑐᑭᓯᑎᑦᑎᓂᖅ 

ᑎᑎᖅᑲᖅ ᐊᕕᒃᑐᖅᓯᒪᔪᖅ ᒪᕐᕈᓕᖓᑉᓗᓂ: 1) ᑐᑭᓯᐅᒪᔾᔪᑏᑦ ᐱᓐᓂᑯᓄᑦ ᐊᒻᒪᓗ ᐊᒃᑐᖅᓯᓂᐅᔪᑦ ᐳᕙᒡᓗᖕᓂᕐᒧᑦ 

ᓄᓇᑉᑎᖕᓂᑦ, ᐊᒻᒪᓗ ᐅᓗᕆᐊᓇᕈᑕᐅᔪᑦ ᐃᓄᖁᑎᑉᑎᖕᓄᑦ, ᐊᒻᒪᓗ 2) ᑐᑭᓯᐅᒪᔾᔪᑏᑦ ᐳᕙᒡᓗᖕᓂᕐᒥᒃ 

ᐱᑕᖃᕈᖕᓃᖅᑎᑦᑎᓂᕐᒧᑦ ᐋᖅᑭᐅᒪᔪᖅ ᐱᓕᕆᐊᖑᓂᐊᖅᑐᒧᑦ ᐊᐅᓛᓕᖅᑎᑕᐅᓂᐊᖅᑐᖅ ᐃᓄᐃᑦ ᓄᓇᖓᓐᓂᑦ 

ᐊᑐᓕᖅᑎᑦᑎᓂᒃᑯᑦ ᐊᕕᒃᑐᖅᓯᒪᔪᕐᒧᑦ ᐳᕙᒡᓗᖕᓂᖅ ᐱᑕᖃᕈᖕᓃᖅᑎᑦᑎᓂᕐᒧᑦ ᖃᓄᐃᓕᐅᕐᓂᐊᕐᓗᓂ ᐸᕐᓇᐅᑏᑦ. 

ᑎᑎᖅᑲᒧᑦ ᐃᓚᒋᔭᐅᔪᖅ A ᑕᑯᒃᓴᐅᑎᑦᑎᔪᖅ ᓈᓴᐅᑎᓂᒃ/ᑎᑎᖅᑲᓂᒃ ᑕᐃᒪᐅᓂᖓᓄᑦ ᐊᒻᒪᓗ ᓇᒧᙵᐅᓂᖓᓄᑦ 

ᐳᕙᒡᓗᖕᓂᖅ ᐃᓄᐃᑦ ᓄᓇᖓᓐᓂᑦ. 

ᑎᑎᖅᑲᒧᑦ ᐃᓚᒋᔭᐅᔪᖅ B-ᒦᑦᑐᑦ The Patients’ Charter for Tuberculosis Care (ᐋᓐᓂᐊᖅᑑᑉ ᒪᓕᒐᖓ 

ᐳᕙᒡᓗᒃᑐᓄᑦ ᑲᒪᔭᐅᓂᖓᓄᑦ) ᑲᒪᔭᐅᓂᖓᓄᑦ ᐆᒃᑑᑎᒋᓗᒍ ᑕᐃᒪᐅᔪᑦ ᐊᑐᖅᑕᐅᖃᑦᑕᖅᑐᑦ ᐃᑲᔪᕐᓂᐊᕐᓗᒋᑦ 

ᐱᔪᖕᓇᐅᑎᖃᕐᓂᕐᒨᖓᔪᑦ, ᐃᓄᖕᒥᒃ-ᑕᐅᑐᒐᖃᕐᓗᓂ ᐊᑐᕐᓗᓂ ᐳᕙᒡᓗᖕᓂᕐᒥᒃ ᐱᑕᖃᕈᖕᓃᖅᑎᑦᑎᓂᕐᒧᑦ. ᐋᓐᓂᐊᖅᑑᑉ 

ᒪᓕᒐᖓ ᐱᓕᕆᐊᖑᓚᐅᖅᑐᖅ ᑭᖑᓂᐊᒍᑦ The International Standards for Tuberculosis Care 

(ᓄᓇᕐᔪᐊᕐᒧᑦ ᐊᑐᖅᑕᐅᖓᒧᑦ ᐳᕙᒡᓗᖕᒥᒃ ᑲᒪᓂᕐᒧᑦ) ᓄᓇᕐᔪᐊᕐᒥᑦ ᑲᒪᓂᕐᒧᑦ ᑲᑎᒪᔩᓄᑦ. ᐅᖃᐅᓯᖃᖅᑐᖅ 

ᐱᔪᖕᓇᐅᑎᓂᒃ ᐊᒻᒪᓗ ᐱᔭᒃᓴᐅᑎᒋᔭᐅᔪᓂᒃ ᐳᕙᒡᓗᒃᑐᓄᑦ ᐊᒻᒪᓗ “...ᑎᑎᕋᖅᓯᒪᔪᑦ ᖃᓄᐃᓕᐅᕈᖕᓇᕐᓂᖏᑦ 

ᐋᓐᓂᐊᖅᑐᑦ, ᓄᓇᓕᒃ, ᐋᓐᓂᐊᖃᖅᑕᐃᓕᒪᔪᓕᕆᔩᑦ (ᑕᒪᕐᒥᒃ ᐊᑕᐅᓯᕐᒧᑦ ᐊᒻᒪᓗ ᐃᓄᓗᒃᑖᓄᑦ), ᐊᒻᒪᓗ ᒐᕙᒪᐃᑦ 

ᐱᓕᕆᔪᖕᓇᖅᖢᑎᒃ ᐱᓕᕆᖃᑎᒋᔭᐅᓗᑎᒃ ᐱᐅᔪᒃᑯᑦ ᐊᒻᒪᓗ ᐅᒃᑯᐃᖓᔪᒃᑯᑦ ᐱᓕᕆᖃᑎᒌᖕᓂᒃᑯᑦ ᑕᐅᑐᒐᖃᕐᓗᑎᒃ 

ᐱᕝᕚᓪᓕᖅᑎᑦᑎᓂᕐᒧᑦ ᐳᕙᒡᓗᒃᑐᓂᒃ ᑲᒪᔭᖃᕐᓂᖅ ᐊᒻᒪᓗ ᐱᐅᓯᒋᐊᕐᓗᒍ ᐋᓐᓂᐊᖃᖅᑕᐃᓕᒪᔪᓕᓂᖅ...ᐊᔪᙱᑎᑦᑎᔪᖅ 

ᐃᓚᐅᖃᑕᐅᔪᓗᒃᑖᓂᒃ ᐱᔭᒃᓴᐅᑎᖃᒃᑲᓐᓂᖅᑎᑕᐅᓗᑎᒃ ᐃᖕᒥᖕᓄᑦ, ᐊᑐᕐᓗᑎᒃ ᐊᖏᕈᑎᒋᔭᖏᓐᓄᑦ ᐱᓕᕆᖃᑎᒌᒡᓗᑎᒃ 

ᐊᒻᒪᓗ ᐱᐅᔪᒃᑯᑦ.”3 

 

 

  

                                                        
3 World Care Council. (2006). Patients’ Charter for Tuberculosis Care (ᓄᓇᕐᔪᐊᕐᒥᑦ ᑲᒪᓂᕐᒧᑦ ᑲᑎᒪᔩᑦ (2006). ᐋᓐᓂᐊᖅᑑᑉ 

ᒪᓕᒐᖓ ᐳᕙᒡᓗᒃᑐᓄᑦ ᑲᒪᔭᐅᓂᖓᓄᑦ). ᕗᕌᓐᓯᔅ J. ᑰᕆ ᑲᓇᑕᒥᑦ ᐳᕙᒡᓗᒃᑐᓕᕆᕝᕕᒃ ᓯᓚᑦᑐᖅᓴᕐᕕᒡᔪᐊᖅ ᑳᓕᕘᓂᐊ. ᓵᓐ ᕗᕌᓐᓯᔅᑯ. ᒪᓂᒪᔪᖅ 

ᖃᕆᑕᐅᔭᒃᑯᑦ: http://www.who.int/tb/publications/2006/patients_charter.pdf 

http://www.who.int/tb/publications/2006/patients_charter.pdf

ᐱᓕᕆᖃᑎᒌᑦ 

ᐃᓄᐃᑦ ᑕᐱᕇᑦ ᑲᓇᑕᒥᑦ ᐃᑲᔪᖅᑐᐃᓂᐊᖅᑐᑦ ᐊᐅᓛᓕᖅᑎᑦᑎᒋᐊᕐᓂᕐᒥᒃ ᐃᓄᐃᑦ ᐳᕙᒡᓗᖕᓂᖓᓐᓂᒃ 

ᐱᑕᖃᕈᖕᓃᖅᓯᓂᕐᒧᑦ ᐋᖅᑭᐅᒪᔪᖅ ᐱᓕᕆᐊᖑᓂᐊᖅᑐᒧᑦ ᐱᓕᕆᖃᑎᒋᓗᒋᑦ ᐅᑯᐊ: ᐃᓄᕕᐊᓗᐃᑦ ᐊᕕᒃᑐᖅᓯᒪᔪᒧᑦ 

ᑲᑐᔾᔨᖃᑎᒌᑦ, ᓄᓇᕗᑦ ᑐᙵᕕᒃ, ᒪᑭᕝᕕᒃ ᑲᑐᔾᔨᖃᑎᒌᒃᑯᓐᓄᑦ, ᓄᓇᑦᓯᐊᕗᑦ ᒐᕙᒪᒃᑯᖏᑦ, ᐸᐅᒃᑑᑏᑦ, ᑲᓇᑕᒥᑦ 

ᐊᕕᒃᑐᖅᓯᒪᔪᑦ ᐊᒻᒪᓗ ᐅᑭᐅᖅᑕᖅᑐᒥᑦ ᒐᕙᒪᒃᑯᑦ, ᑲᓇᑕᒥᑦ ᐃᓄᓗᒃᑖᓂᒃ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔾᔪᔾᔨᔩᑦ, ᐊᒻᒪᓗ 

ᑲᓇᑕᒥᑦ ᓄᓇᖃᖅᑳᖅᑐᓂᒃ ᐱᔨᑦᑎᕋᐃᔨᒃᑯᑦ. ᐱᓕᕆᐊᖏᑦ ᑲᓇᑕᒥᑦ ᐊᕕᒃᑐᖅᓯᒪᔪᑦ ᐊᒻᒪᓗ ᐅᑭᐅᖅᑕᖅᑐᒥᑦ ᒐᕙᒪᒃᑯᑦ 

ᐊᒻᒪᓗ ᑲᓇᑕᒥᑦ ᐱᔾᔪᔾᔨᔨᐅᔪᑦ ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᒥᒃ ᐃᓄᐃᑦ ᓄᓇᖓᓐᓂᑦ 2030-ᒥᑦ ᐅᖃᖅᓯᒪᔪᑦ 

ᐊᑖᓂᑦ. 

ᓄᓇᑦᑎᐊᖅ ᒐᕙᒪᒃᑯᖏᑦ 

ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ (DHSS) ᓄᓇᑦᑎᐊᖅ ᒐᕙᒪᒃᑯᖏᓐᓂᑦ ᐃᑲᔪᖅᑐᐃᔪᑦ, 

ᒥᐊᓂᖅᓯᔪᑦ ᐊᒻᒪᓗ ᑐᓂᓯᖃᑦᑕᖅᑐᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᖃᓄᐃᖏᑦᑎᐊᕐᓂᖏᓐᓄᑦ ᐃᓄᐃᑦ 

ᓄᓇᑦᑎᐊᕐᒦᑦᑐᓄᑦ. ᐃᓚᐅᔪᑦ: 

 ᐃᑲᔪᖅᖢᒋᑦ ᐃᓄᐃᑦ ᓇᖕᒥᓂᖅ ᐱᔭᒃᓴᐅᑎᖃᕐᓂᖏᓐᓄᑦ ᐃᓱᒪᓕᐅᕐᓗᑎᒃ ᐋᓐᓂᐊᖃᖅᑕᐃᓕᒪᓂᕐᒧᑦ

ᐃᓅᓯᖃᕐᓂᕐᒥᒃ;

 ᒥᐊᓂᕆᓗᒋᑦ ᐃᓄᐃᑦ ᐱᑦᑎᐊᖅᑕᐅᖏᓐᓂᕐᒥᒃ, ᐅᓇᑕᖅᑕᐅᓂᕐᒥᑦ, ᐋᓐᓂᐊᖅᑖᐃᓕᓂᕐᒧᑦ ᐊᒻᒪᓗ 

ᐅᓗᕆᐊᓇᖅᑐᒥᑦ ᐊᕙᑎᐅᑉ ᖃᓄᐃᓐᓂᖏᓐᓄᑦ; 

 ᑲᒪᒋᑉᓗᒋᑦ ᐊᒻᒪᓗ/ᐅᕝᕙᓘᓐᓃᑦ ᐅᖃᓪᓚᐅᑎᑉᓗᒋᑦ ᐃᓄᐃᑦ ᐃᑲᔪᖅᑕᐅᔭᕆᐊᖃᕌᖓᑕ ᐃᓄᓕᕆᓂᕐᒧᑦ

ᐅᕝᕙᓘᓐᓃᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔾᔪᑎᓕᖕᓄᑦ; ᐊᒻᒪᓗ

 ᐋᓐᓂᐊᖅᑎᓪᓗᒋᑦ ᐃᓄᐃᑦ ᐱᓕᕆᐊᕆᑉᓗᒋᑦ ᐅᕝᕙᓘᓐᓃᑦ ᑎᒥᒃᑯᑦ ᐋᓐᓂᐊᖅᐸᑕ, ᐃᓱᒪᒃᑯᑦ ᖁᕕᐊᓱᙱᑉᐸᑕ

ᐅᕝᕙᓘᓐᓃᑦ ᐃᓱᒪᖓᒍᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᓈᒻᒪᙱᓐᓂᖃᖅᐸᑕ.

ᐳᕙᒡᓗᖕᒥᒃ ᐱᑕᖃᕈᖕᓃᖅᑎᑦᑎᓂᖅ ᐱᒻᒪᕆᐅᔪᒃᑯᑦ ᑐᕌᒐᕆᔭᐅᔪᖅ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐊᒻᒪᓗ 

ᐃᓄᓕᕆᔨᒃᑯᑦ (DHSS)-ᑯᓐᓄᑦ, ᑭᓯᐊᓂ ᑕᒪᓐᓇ ᑎᑭᐅᑎᔭᐅᔪᖕᓇᖅᑐᖅ ᓴᙱᔪᒥᒃ ᐱᓕᕆᖃᑎᒌᖕᓂᒃᑯᑦ 

ᓄᓇᖃᖅᑳᖅᑐᑦ ᒐᕙᒪᒃᑯᖏᓐᓂᑦ ᓄᓇᓕᖕᓂᓪᓗ. ᐃᓄᕕᐊᓗᐃᑦ ᓄᓇᖓᑦ ᐊᕕᒃᑐᖅᓯᒪᔪᖓᓐᓂᑦ, 

ᐱᑕᖃᕈᖕᓃᖅᑎᑦᑎᓂᖅ ᐳᕙᒡᓗᖕᒥᑦ ᐱᓕᕆᖃᑎᒌᑦᑎᐊᕐᓂᖃᕆᐊᖃᖅᑎᑦᑎᔪᖅ ᐃᓄᕕᐊᓗᐃᑦ ᐊᕕᒃᑐᖅᓯᒪᔪᒧᑦ 

ᑲᑐᔾᔨᖃᑎᒌᑦ (IRC). ᐊᕕᒃᑐᖅᓯᒪᔪᕐᒥᑦ ᖃᓄᐃᓕᐅᕐᓂᕐᒧᑦ ᐸᕐᓇᐅᑎ ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᒥᑦ 

ᐃᓄᕕᐊᓗᐃᑦ ᓄᓇᖓᑦ ᐊᕕᒃᑐᖅᓯᒪᔪᖓᓂᑦ ᐱᓕᕆᖃᑎᒌᒡᓗᑎᒃ ᑕᐃᒪᙳᖅᑎᑕᐅᓂᐊᖅᑐᖅ ᐊᑐᓕᖅᑎᑕᐅᓗᓂᓗ 

DHSS-ᑯᓐᓄᑦ IRC-ᑯᓐᓄᓪᓗ. 

ᓄᓇᕗᒻᒥ ᒐᕙᒪᒃᑯᑦ 

ᓄᓇᕗᒻᒥ ᒐᕙᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᖏᑦ ᐳᕙᒡᓗᖕᒧᑦ ᑐᕌᖓᔪᖓᑦ ᐱᓕᕆᖃᑎᖃᖅᑐᑦ ᓄᓇᕗᑦ 

ᑐᙵᕕᒃᑯᓐᓂᑦ, ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᓯᖏᓐᓂᒡᓗ ᑲᑐᔾᔨᖃᑎᒌᓂᑦ ᐱᑕᖃᕈᖕᓃᖅᑎᓐᓂᐊᕐᓗᒍ ᐳᕙᒡᓗᖕᓂᖅ 

ᓄᓇᕗᒻᒥ 2030-ᒥᑦ. ᑕᒪᓐᓇ ᑎᑭᐅᑎᔭᐅᕙᓪᓕᐊᔪᖅ ᐃᒪᓐᓇᐃᓕᐅᖅᖢᑎᒃ: ᖃᓄᖅᑑᑎᖃᖅᖢᑎᒃ ᐱᓕᕆᖃᑎᒌᖕᓂᒃᑯᑦ, 

ᑕᐃᒪᑕᖃᓕᖅᐸᑦ ᐅᐸᓗᐊᓂᒃᑯᑦ, ᑐᕌᖓᔪᓕᐅᕆᑉᓗᑎᒃ, ᐃᓕᓐᓂᐊᖅᑎᑦᑎᓂᒃᑯᑦ ᐊᒻᒪᓗ ᐊᔪᕈᖕᓃᖅᓴᐃᓂᒃᑯᑦ, 

ᖃᐅᔨᓴᐃᓂᒃᑯᑦ, ᐋᓐᓂᐊᒥᒃ ᐊᒥᓲᔪᓂᒃ ᖃᐅᔨᓴᐃᓂᒃᑯᑦ, ᖃᐅᔨᒋᐊᖃᑦᑕᕐᓂᒃᑯᑦ ᐊᒻᒪᓗ ᕿᒥᕐᕈᓂᒃᑯᑦ, ᓄᓇᓕᖕᒥᐅᑦ 

ᐃᓚᐅᑎᖦᖢᒋᑦ, ᐊᒻᒪᓗ ᐅᖃᖃᑦᑕᐅᑎᓂᒃᑯᑦ. 

ᓄᓇᕕᖕᒥᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ 

ᓄᓇᕕᖕᒥᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ (NRBHSS) ᐃᓚᓕᐅᑎᓯᒪᔫᔪᖅ ᔭᐃᒻᔅ ᐸᐃ ᐊᒻᒪᓗ 

ᐅᑭᐅᖅᑕᖅᑐᖓᓂᑦ ᑯᐸᐃᒃ ᐊᖏᖃᑎᒌᒍᑎᒃᑯᑦ. ᐱᓕᕆᐊᖓᑦ ᓄᓇᕕᖕᒥᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐊᒻᒪᓗ 

ᐃᓄᓕᕆᔨᒃᑯᑦ (NRBHSS) ᐃᓗᓕᖃᕐᓗᓂ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐃᓄᓕᕆᓂᕐᒧᑦ ᐱᔨᑦᑎᕋᐅᑎᓂᒃ 

ᐊᑐᖅᑕᐅᔪᑦ ᐊᒥᓲᔪᓄᑦ ᐱᔭᐅᔭᕆᐊᓕᖕᓄᑦ ᐊᒻᒪᓗ ᐊᕕᒃᑐᖅᓯᒪᔫᑉ ᓱᓕᔪᖏᓐᓄᑦ. ᓄᓇᕕᖕᒥᑦ 

ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ (NRBHSS) ᐱᔭᒃᓴᐅᑎᖃᖅᑐᑦ ᐱᕙᓪᓕᐊᓗᑎᒃ ᐊᒻᒪᓗ 

ᐊᑐᓕᖅᑎᓪᓗᒍ ᐊᕕᒃᑐᖅᓯᒪᔪᒥᑦ ᖃᓄᐃᓕᐅᕐᓂᕐᒧᑦ ᐸᕐᓇᐅᑎᒥᒃ ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᒥᑦ. ᓄᓇᕕᖕᒥᑦ 

ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ (NRBHSS) ᐱᓕᕆᖃᑎᖃᖃᑦᑕᖅᑐᑦ ᒪᑭᕝᕕᒃ 

ᑲᑐᔾᔨᖃᑎᒌᒃᑯᓐᓄᑦ – ᓄᓇᑖᕐᓂᕐᒧᑦ ᑲᑐᔾᔨᖃᑎᒌᑦ ᐱᔭᒃᓴᐅᑎᖓᑦ ᐊᐅᓚᑦᑎᓂᕐᒧᑦ ᐱᖅᑯᓯᕆᔭᐅᔪᓄᑦ 

ᑮᓇᐅᔭᖃᖅᑎᑕᐃᓂᖅ ᐃᓄᖏᓐᓄᑦ ᓄᓇᕕᖕᒥᑦ ᑐᓂᓯᖃᑦᑕᖅᑐᖅ ᔭᐃᒻᔅ ᐸᐃ ᐊᒻᒪᓗ ᐅᑭᐅᖅᑕᖅᑐᖓᓂᑦ ᑯᐸᐃᒃ 

ᐊᖏᖃᑎᒌᒍᑎᒧᑦ. 

ᓄᓇᑦᓯᐊᕗᑦ ᒐᕙᒪᒃᑯᖏᑦᑕ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐊᒻᒪᓗ ᐃᓄᓕᕆᓂᕐᒧᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ 

ᓂᐅᕙᐅᓐᓛᓐ ᐊᒻᒪᓗ ᓛᐳᕋᑐᐊ ᒐᕙᒪᒃᑯᖏᑦ 

ᓄᓇᑦᓯᐊᕗᑦ ᒐᕙᒪᒃᑯᖏᑦᑕ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐊᒻᒪᓗ ᐃᓄᓕᕆᓂᕐᒧᑦ ᐱᕙᓪᓕᐊᔪᓕᕆᔨᒃᑯᑦ (DHSD) 

ᐊᒻᒪᓗ ᓂᐅᕙᐅᓐᓛᓐ ᐊᒻᒪᓗ ᓛᐳᕋᑐᐊ ᒐᕙᒪᒃᑯᖏᑦ ᐱᓕᕆᖃᑎᒌᖃᑦᑕᖅᑐᑦ ᐱᐅᓯᕚᓪᓕᖅᑎᑦᑎᓂᕐᒧᑦ, ᒥᐊᓂᖅᓯᓂᕐᒧᑦ 

ᐊᒻᒪᓗ ᖃᓄᐃᖏᑦᑎᐊᕐᓂᖏᓐᓄᑦ ᓄᓇᑦᓯᐊᕗᑦ ᓄᓇᓕᖏᓐᓂᑦ. ᐱᓗᐊᖅᑐᒥᑦ, ᐳᕙᒡᓗᖕᓂᕐᒥᒃ ᐃᖢᐊᖅᓴᐃᓂᖅ, 

ᐋᓐᓂᐊᖃᖅᑕᐃᓕᒪᓂᕐᒥᒃ ᒥᐊᓂᖅᓯᓂᕐᒧᑦ, ᐃᓕᓐᓂᐊᖅᑎᑦᑎᓂᕐᒥᒃ ᐊᒻᒪᓗ ᓄᓇᓕᖕᒥᐅᓂᒃ ᐃᓚᐅᑎᑦᑎᓃᑦ 

ᐱᓕᕆᐊᖑᖃᑦᑕᖅᑐᑦ ᐃᓚᓕᐅᑎᓂᒃᑯᑦ ᐋᖅᑭᐅᒪᔪᒃᑯᑦ ᑲᒪᓂᕐᒧᑦ ᓄᓇᑦᓯᐊᕗᑦ ᒐᕙᒪᒃᑯᖏᑦᑕ 

ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐊᒻᒪᓗ ᐃᓄᓕᕆᓂᕐᒧᑦ ᐱᕙᓪᓕᐊᔪᓕᕆᔨᒃᑯᑦ (DHSD), ᓛᐳᕋᑐᐊ-ᒍᕆᓐᕕᐅᓪ 

ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐊᒻᒪᓗ ᐊᕕᒃᑐᖅᓯᒪᔪᒥᑦ ᐃᖢᐊᖅᓴᐃᔨᒧᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓄᑦ. 

ᐳᕙᒡᓗᖕᓂᖅ ᐊᔾᔨᒌᙱᑦᑐᒃᑯᑦ ᖁᑦᑎᒃᑑᔪᖅ ᓄᓇᑦᓯᐊᕗᑦ ᐃᓄᖏᓐᓄᑦ ᑕᐅᑐᖔᖅᖢᒋᑦ ᐊᓯᖏᑦ ᐃᓄᐃᑦ 

ᐊᕕᒃᑐᖅᓯᒪᔪᕐᒥᑦ. ᐊᕕᒃᑐᖅᓯᒪᔪᒥᑦ ᐱᓕᕆᖃᑎᒌᓗᒃᑖᑦ ᐱᓕᕆᖃᑎᒌᒃᑐᑦ ᓴᖅᑭᑦᑎᓂᕐᒧᑦ ᐊᕕᒃᑐᖅᓯᒪᔪᒧᑦ 

ᖃᓄᖅᑑᕈᑎᒥᒃ ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᒥᑦ ᓯᕗᓕᐅᖅᑎᒋᑉᓗᒍ ᓄᓇᑦᓯᐊᕗᑦ ᒐᕙᒪᒃᑯᖏᑦ. 

ᑲᓇᑕᒥᑦ ᐃᓄᓗᒃᑖᓄᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔾᔪᔾᔨᐅᔪᑦ 

ᑲᓇᑕᒥᑦ ᐃᓄᓗᒃᑖᓄᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔾᔪᔾᔨᐅᔪᑦ (PHAC) ᐃᑲᔪᖅᑐᐃᔪᑦ ᐊᒻᒪᓗ ᒥᐊᓂᕆᓗᒍ 

ᐋᓐᓂᐊᖃᖅᑕᐃᓕᒪᓂᖏᑦ ᑲᓇᑕᒥᐅᓗᒃᑖᑦ ᓯᕗᓕᐅᖅᑎᐅᓂᒃᑯᑦ, ᐱᓕᕆᖃᑎᒌᖕᓂᒃᑯᑦ, ᓄᑖᓂᒃ ᐱᕙᓪᓕᐊᓂᒃᑯᑦ, 

ᐊᒻᒪᓗ ᖃᓄᐃᓕᐅᕐᓂᕐᒧᑦ ᐃᓄᓗᒃᑖᓄᑦ ᐋᓐᓂᐊᖃᖅᑕᐃᓕᒪᓂᕐᒧᑦ. ᐱᓕᕆᖃᑎᒋᑉᓗᒋᑦ ᐃᓅᔪᑦ ᐱᓕᕆᖃᑎᒋᔭᐅᔪᑦ, 

ᐳᕙᒡᓗᖕᒥᑦ ᖃᐅᔨᒪᓂᖃᖅᑐᑦ, ᐊᒻᒪᓗ ᐊᓯᖏᑦ ᒐᕙᒪᐅᔪᑦ ᐱᓕᕆᖃᑎᒋᔭᐅᔪᑦ ᑲᓇᑕᒥᑦ ᐊᒻᒪᓗ ᐊᕕᒃᑐᖅᓯᒪᔪᓂᑦ 

ᐅᑭᐅᖅᑕᖅᑐᒥᓗ, ᑲᓇᑕᒥᑦ ᐃᓄᓗᒃᑖᓄᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔾᔪᔾᔨᐅᔪᑦ (PHAC) ᐃᓚᐅᖃᑕᐅᖏᓐᓇᖅᑐᑦ 

ᑐᑭᖃᖅᑐᒥᒃ ᐊᑐᐊᒐᓕᐅᕆᓂᕐᒧᑦ ᐊᒻᒪᓗ ᑐᕌᖓᔪᓕᐅᕆᓂᕐᒧᑦ ᐃᑲᔪᖅᖢᒍ ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᒥᑦ 

ᐃᓄᐃᑦ ᓄᓇᖓᓐᓂᑦ. ᐱᓗᐊᖅᑐᒥᑦ, ᑲᓇᑕᒥᑦ ᐃᓄᓗᒃᑖᓄᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔾᔪᔾᔨᐅᔪᑦ (PHAC) 

ᐱᓕᕆᐊᒃᓴᖓᓐᓄᑦ ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᒥᑦ ᐃᓚᐅᔪᑦ: ᑲᓇᑕᒥᑦ ᖃᐅᔨᓴᐃᓂᖅ ᐳᕙᒡᓗᒃᑕᓕᖕᒥᑦ, 

ᐱᒋᐊᓪᓚᖕᓂᕐᒧᑦ ᐃᓂᖃᕐᓂᐅᔪᒥᒃ ᐃᑲᔪᐃᓂᖅ ᐋᓐᓂᐊᕐᓂᖅᑕᖃᓕᖅᐸᑦ, ᖃᐅᔨᓴᐃᕝᕕᖕᓄᑦ ᐃᑲᔪᐃᓂᕐᒥᑦ, 

ᖃᐅᔨᒪᓂᕆᔭᖏᓐᓂᒃ ᑐᓂᓯᓂᕐᒧᑦ ᐊᒻᒪᓗ ᖃᓄᐃᓕᐅᖅᑎᑦᑎᓂᕐᒧᑦ, ᐊᒻᒪᓗ ᑲᓇᑕᒥᑦ ᓯᕗᓕᐅᖅᑎᐅᓂᕐᒧᑦ 

ᐊᕕᒃᑐᖅᓯᒪᔪᓄᑦ ᐊᒻᒪᓗ ᐅᑭᐅᖅᑕᖅᑐᓄᑦ. 

ᓄᓇᖃᖅᑳᖅᑐᑦ ᐃᖅᑭᓖᑦ ᐊᒻᒪᓗ ᐃᓅᔪᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᖏᑦ (FNIHB), ᑲᓇᑕᒥᑦ ᓄᓇᖃᖅᑳᖅᑐᓂᒃ 

ᐱᔨᑦᑎᕋᐃᔨᒃᑯᑦ 

ᓄᓇᖃᖅᑳᖅᑐᑦ ᐃᖅᑭᓖᑦ ᐊᒻᒪᓗ ᐃᓅᔪᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᖏᑦ (FNIHB), ᑲᓇᑕᒥᑦ ᓄᓇᖃᖅᑳᖅᑐᓂᒃ 

ᐱᔨᑦᑎᕋᐃᔨᒃᑯᑦ: 

 ᐱᐅᓯᒋᐊᖅᓯᖃᑦᑕᖅᑐᑦ ᐊᑐᖅᑕᐅᔪᖕᓇᕐᓂᖏᑦ ᐱᖅᑯᓯᕆᔭᐅᔪᒃᑯᑦ ᐅᓗᕆᐊᓇᙱᑦᑐᒃᑯᑦ 

ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔨᑦᑎᕋᐅᑏᑦ ᓄᓇᖃᖅᑳᖅᑐᑦ ᐃᖅᑭᓖᑦ ᐊᒻᒪᓗ ᐃᓅᔪᑦ ᓄᓇᓕᖏᓐᓂᑦ;

 ᐃᑲᔪᖃᑦᑕᖅᑐᑦ ᓄᓇᖃᖅᑳᖅᑐᑦ ᐃᖅᑭᓖᑦ ᐊᒻᒪᓗ ᐃᓅᔪᑦ ᓄᓇᓕᖏᓐᓂᑦ ᐱᓕᕆᐊᕆᓂᐊᕐᓗᒋᑦ 

ᐋᓐᓂᐊᖃᖅᑕᐃᓕᒪᓂᕐᒧᑦ ᑐᓗᖅᑕᕈᐅᔪᑦ, ᐋᓐᓂᐊᒧᑦ ᐱᔭᐅᔪᖕᓇᕐᓂᐅᔪᑦ, ᐊᒻᒪᓗ ᐱᓗᑎᒃ 

ᖃᓄᐃᓐᓂᖅᓴᐅᓂᖏᓐᓄᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᖃᓄᐃᖓᓂᐅᔪᑦ ᐊᓯᖏᓐᓄᑦ ᑲᓇᑕᒥᐅᓄᑦ 

ᐊᔾᔨᕐᓚᖏᓐᓂᑦ ᓄᓇᓕᖕᒥᐅᑕᐅᔪᓄᑦ; ᐊᒻᒪᓗ 

 ᓴᙱᔪᒥᒃ ᐱᓕᕆᖃᑎᒌᖕᓂᓕᐅᖃᑦᑕᖅᑐᑦ ᓄᓇᖃᖅᑳᖅᑐᑦ ᐃᖅᑭᓕᖕᓄᑦ ᐊᒻᒪᓗ ᐃᓅᔪᓄᑦ 

ᐱᐅᓯᕚᓪᓕᖅᑎᓐᓂᐊᕐᓗᒋᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐋᖅᑭᐅᒪᔪᑦ.

ᐱᓗᐊᖅᑐᒥᑦ, ᑲᓇᑕᒥᑦ ᓄᓇᖃᖅᑳᖅᑐᓂᒃ ᐱᔨᑦᑎᕋᐃᔨᒃᑯᑦ ᐱᓕᕆᖃᑎᖃᖅᑐᑦ ᐃᓅᔪᓂᒃ ᐊᒻᒪᓗ 

ᐊᕕᒃᑐᖅᓯᒪᔪᓂᑦ/ᐅᑭᐅᖅᑕᖅᑐᒥᑦ ᐃᓚᒋᔭᐅᔪᓂᑦ ᐱᓕᕆᐊᕆᓂᐊᕐᓗᒋᑦ ᐳᕙᒡᓗᖕᓂᖃᖅᑐᑦ ᐃᓅᔪᑦ ᓄᓇᓕᖏᓐᓂᑦ, 

ᐆᒃᑑᑎᒋᓗᒍ: ᑮᓇᐅᔭᖃᖅᑎᑦᑎᑉᓗᑎᒃ ᐊᒻᒪᓗ ᐱᓕᕆᔨᓂᒃ ᐱᓕᕆᐊᖃᕐᓂᐊᖅᑐᓂᒃ ᐃᓄᓕᕆᓂᕐᒧᑦ ᖃᐅᔨᔾᔪᑕᐅᔪᑦ 

ᐊᒻᒪᓗ ᐱᑕᖃᓕᖅᑐᓄᑦ ᐅᐸᓗᐊᓂᕐᒧᑦ, ᐱᑖᕐᓗᑎᒃ ᐱᐊᓚᔪᒥᒃ ᐳᕙᒡᓗᖕᒪᖔᑕ ᖃᐅᔨᔾᔪᑎᓄᑦ, ᑐᓂᐅᑎᖃᑦᑕᕐᓗᑎᒡᓗ 

ᐳᕙᒡᓗᒃᑐᖃᓕᖅᐸᑦ ᖃᐅᔨᒋᐊᖃᑦᑕᕐᓂᕐᒧᑦ ᐊᑐᖅᑕᐅᔪᖕᓇᖅᑐᓂᒃ. 

ᐊᕕᒃᑐᖅᓯᒪᔪᖅ ᐃᑲᔪᖃᑦᑕᖅᑐᑦ ᐃᓅᔪᑦ ᐱᓕᕆᖃᑎᖏᓐᓂᒃ ᐊᑐᓂ ᓯᑕᒪᐅᔪᓂᑦ ᐃᓅᔪᑦ ᐊᕕᒃᑐᖅᓯᒪᔪᖏᓐᓄᑦ ᐃᓄᐃᑦ 

ᑕᐱᕇᑦ ᑲᓇᑕᒥᑦ-ᑯᑦ ᐃᓅᔪᑦ ᐋᓐᓂᐊᖃᖅᑕᐃᓕᒪᓂᖏᓐᓄᑦ ᐱᓕᕆᔪᑦ-ᖏᑦᑎᒍᑦ ᐱᕙᓪᓕᐊᓂᕐᒧᑦ ᐊᕕᒃᑐᖅᓯᒪᔪᕐᒧᑦ 

ᖃᓄᐃᓕᐅᕆᐊᕐᓂᐊᕐᓗᑎᒃ ᐸᕐᓇᐅᑎᒥᒃ ᐱᓕᕆᐊᕆᓂᐊᕐᓗᒍ ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᒥᑦ ᐃᓄᐃᑦ 

ᓄᓇᒋᔭᖓᓐᓂᑦ 2030-ᒥᑦ, ᒥᒃᖠᒋᐊᖅᑎᓪᓗᒍ 50 ᐳᓴᓐᑎᓪᓗᐊᕐᒥᑦ ᐳᕙᒡᓗᖕᓂᖃᖅᑐᑦ 2025-ᒥᑦ.  

ᑮᓇᐅᔭᖅᑑᑎᒃᑯᑦ 2018 ᑲᓇᑕᒥᑦ ᒐᕙᒪᒃᑯᖏᑦ $27.5 ᒥᓕᔭᓐᓂᒃ ᐊᑐᓚᐅᖅᑐᑦ ᐅᑭᐅᓄᑦ ᑕᓪᓕᒪᓅᓂᐊᕐᓗᓂ 

ᐃᑲᔪᕐᓂᐊᕐᓗᑎᒃ ᐱᑕᖃᕈᖕᓃᖅᑎᑦᑎᓂᖅ ᐳᕙᒡᓗᖕᒥᑦ ᐃᓄᐃᑦ ᓄᓇᒋᔭᖓᓐᓂᑦ ᐊᒻᒪᓗ $400 ᒥᓕᔭᓐᓂᒃ ᐅᑭᐅᓄᑦ 

ᖁᓕᓄᑦ ᐃᑲᔪᕐᓂᐊᕐᓗᑎᒃ ᐃᓅᔪᓄᑦ-ᑲᒪᒋᔭᐅᔪᓂᒃ ᐃᒡᓗᓕᕆᓂᕐᒧᑦ ᐸᕐᓇᐅᑎᒥᑦ ᐃᓅᔪᑦ ᐊᕕᒃᑐᖅᓯᒪᔪᖏᓐᓂᑦ 

ᓄᓇᕕᖕᒥᑦ, ᓄᓇᑦᓯᐊᕗᒻᒥᑦ ᐊᒻᒪᓗ ᐃᓄᕕᐊᓗᖕᓂᑦ. ᑕᒪᓐᓇ ᐃᓚᒋᔭᐅᔪᖅ $240 ᒥᓕᔭᓐᓂᒃ ᐅᑭᐅᓄᑦ ᖁᓕᓄᑦ 

ᐅᖃᐅᓯᐅᓚᐅᖅᑐᖅ ᑮᓇᐅᔭᖅᑑᑎ 2017-ᒥᑦ ᐃᑲᔪᕐᓂᐊᕐᓗᓂ ᐃᒡᓗᓕᕆᓂᕐᒥᒃ ᓄᓇᕗᒻᒧᑦ. 

ᐳᕙᒡᓗᖕᓂᖅ ᐃᓅᔪᓂᑦ 

ᐃᓚᒋᔭᐅᔪᖅ ᐅᖃᐅᓯᖃᖅᑐᖅ ᖃᓄᖅ ᐳᕙᒡᓗᖕᓂᖅ ᐊᒃᑐᖅᓯᓂᖃᕐᒪᖔᑦ ᐃᓅᔪᓂᑦ. ᖃᓄᐃᖓᓂᖅᓴᐅᔪᓕᕆᔪᖅ 

ᒫᓐᓇᐅᔪᖅ ᐳᕙᒡᓗᒃᑕᖃᕐᓂᐅᔪᖅ ᐃᓅᔪᓂᑦ ᐊᓯᖏᓐᓄᑦ ᑲᓇᑕᒥᑦ ᐃᓅᓯᒪᔪᓄᑦ, ᐅᖃᐅᓯᖃᖅᖢᓂᓗ ᐃᓚᖏᓐᓂᒃ 

ᐱᔾᔪᑕᐅᓗᐊᖅᑐᓂᒃ ᐳᕙᒡᓗᖕᓂᖅ ᑕᐃᒪᐅᓂᖓᓄᑦ ᐊᒻᒪᓗ ᑐᓂᔭᐅᓂᖓ ᐃᓅᔪᑦ ᓄᓇᓕᖏᓐᓄᑦ ᐅᑉᓗᒥᐅᔪᖅ. 

ᐱᓐᓂᑯᐃᑦ ᐃᓗᓕᖓ 

ᐳᕙᒡᓗᒃ, ᐅᕝᕙᓘᓐᓃᑦ “ᐱᔭᐅᖃᑦᑕᕐᓂᖓ” ᑕᐃᑉᓱᒪᓂ ᑕᐃᔭᐅᕙᓚᐅᕐᓂᖓᑐᑦ, ᐊᒥᓱᓂᑦ ᑐᓂᐅᑎᖃᑦᑕᐅᑎᔪᖕᓇᖅᑐᓂᑦ 

ᐋᓐᓂᐊᖅ ᑎᑭᐅᑎᔭᐅᓚᐅᖅᑐᖅ ᐃᓅᔪᑦ ᓄᓇᓕᖏᓐᓄᑦ ᑕᐃᑉᓱᒪᓂᑐᖃᖅ ᖃᑉᓗᓈᓂᑦ ᐊᒻᒪᓗ ᕿᓇᓗᒐᖅᓯᐅᖅᑎᓄᑦ, 

ᑲᑉᐱᐊᓇᖅᑐᒧᑦ ᖃᓄᐃᖓᓂᖃᖅᖢᑎᒃ. 1861-ᖑᓕᖅᑎᓪᓗᒍ, C.F. ᕼᐋᓪ ᐅᖃᓚᐅᖅᑐᖅ, “...ᐱᔭᐅᖃᑦᑕᕐᓂᖓ 

ᑐᖂᑦᑎᔪᖅ ᐊᒥᓲᓂᖅᓴᓂᒃ ᐃᓅᔪᓂᑦ ᐊᓯᓗᒃᑖᓂᒃ ᐋᓐᓂᐊᖅᑖᖑᕙᒃᑐᑦ ᑲᑎᖦᖢᒋᑦ.”4 

ᑎᑭᐅᑎᓂᖓ ᐊᒃᑐᖅᓯᓂᐅᔪᑦ ᐊᔾᔨᒌᙱᑦᑐᓄᑦ ᐋᓐᓂᐊᖅᑖᖑᔪᑦ ᐃᓅᔪᓄᑦ ᐅᔾᔨᕆᔭᐅᕙᓪᓕᐊᓕᓚᐅᖅᑐᖅ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐱᓕᕆᔨᓄᑦ 1920-ᖏᓐᓂᑦ ᐃᖢᐊᖅᓴᐃᔩᑦ ᐅᑭᐅᖅᑕᖅᑐᒧᐊᖃᑦᑕᕋᔪᒃᓯᖕᒪᑕ. 1930-ᖏᓐᓂᑦ, 

ᐃᖢᐊᖅᓴᐃᔩᑦ ᐃᓱᒫᓘᑎᖃᕐᓂᕋᓚᐅᖅᑐᑦ ᐳᕙᒡᓗᒃᑐᓂᒃ ᐊᒥᓱᓂᒃ 

ᐅᕐᓂᒃᓯᒪᔭᖓᓐᓂᑦ ᐊᒻᒪᓗ ᐱᐅᓯᒋᐊᕆᐊᖃᕐᓂᕋᖅᖢᒋᑦ ᐱᔨᑦᑎᕋᐅᑏᑦ. 

ᐱᐅᓯᕚᓪᓕᓚᐅᖏᑦᑐᖅ 1945-ᖑᓕᖅᑎᓪᓗᒍ, ᐳᕙᒡᓗᒃᑐᑦ ᐃᓅᔪᓂᑦ 

ᓄᓇᑦᑎᐊᕐᒥᑦ ᐅᖃᐅᓯᐅᖕᒪᑕ ᐅᓂᑉᑳᖓᓂᑦ ᐃᖢᐊᖅᓴᐃᔨ 

G.J. ᕗᐃᕆᐊᑦ “ᐊᖏᔪᒻᒪᕆᐊᓗᒃ”-ᖑᓂᕋᖅᖢᓂᐅᒃ.5 

ᑭᖑᓂᐊᒍᑦ ᐱᓕᕆᐊᖑᓇᓱᓚᐅᖅᑐᓂᑦ ᐃᓚᐅᔪᑦ ᐳᕙᒡᓗᖕᓂᖅ ᐃᓅᔪᓂᑦ 

ᓄᓇᓕᖕᒥᐅᑕᓗᒃᑖᑦ ᖃᐅᔨᓴᖅᑕᐅᑉᓗᑎᒃ, ᐲᖅᑕᐅᑉᓗᑎᒃ ᐳᕙᒡᓗᒃᑐᑦ 

ᐱᓕᕆᐊᖑᓂᖏᓐᓄᑦ ᐊᒻᒪᓗ ᓄᖅᑲᖅᑎᖦᖢᒍ ᑐᓂᓯᖃᑦᑕᐅᑎᓂᖓᑦ, 

ᐊᒻᒪᓗ ᑲᐳᖅᑕᐅᖃᑦᑕᕐᓗᑎᒃ ᑕᒪᓗᒃᑖᕐᒥᑦ ᐊᒥᐊᒃᑰᔪᑦ ᐃᓄᐃᑦ 

ᐃᖢᐊᕐᓂᖓᒍᑦ bacille Calmette-Guérin (BCG) ᐳᕙᒡᓗᖕᓇᙱᑦᑐᖅ 

ᑲᐴᑎ. ᐱᓕᕆᐊᖑᖅᑲᐅᑕᐅᓚᐅᖅᑐᑦ ᑖᑉᑯᐊ ᐃᓚᒋᔭᐅᑉᓗᓂ ᐊᐅᔭᒃᑯᑦ 

ᓄᓇᓕᖕᓄᙵᐅᑦᑕᖅᖢᑎᒃ ᐃᖢᐊᖅᓴᐃᕝᕖᑦ ᐅᒥᐊᕐᔪᐊᒃᑯᑦ 

ᓄᓇᓕᐊᓛᕆᔭᐅᔪᓄᓪᓗ ᐅᑭᐅᖅᑕᖅᑐᒥᑦ ᓯᒡᔭᖓᓂᑦ.6 

4 Grygier, PS (1994) A long way from home: The tuberculosis epidemic among the Inuit (ᒍᕋᐃᒋᐅ, PS (1994) ᐅᖓᓯᒃᑐᐊᓗᒃ 

ᐊᖏᕐᕋᒥᑦ: ᐳᕙᒡᓗᒃᑖᖅᑐᖅᑐᑦ ᐃᓅᔪᓂᑦ). ᒪᒋᐅᓪ-ᑯᐃᓐᔅ ᓯᓚᑦᑐᖅᓴᕐᕕᒡᔪᐊᖅ ᑐᓴᒐᒃᓴᖅ, ᒪᓐᑐᕆᐋᓪ. 

5 ᑕᒡᕙᓂᑦᑕᐃᓐᓇᖅ 

6 ᑲᓇᑕᒥᑦ ᑐᖅᑯᖅᑕᐅᓯᒪᔪᑦ, MIKAN3614954. ᐱᔭᐅᔪᑦ: 

http://central.baclac.gc.ca/.item?app=fondsandcol&op=img&id=e005477084-v6 

ᐊᔾᔨ 1. ᐃᓄᐃᑦ ᐃᑭᕙᓪᓕᐊᔪᑦ ᐅᒥᐊᕐᔪᐊᕐᒧᑦ  

CD Howe-ᒧᑦ ᖃᐅᔨᓴᖅᑕᐅᓂᐊᖅᖢᑎᒃ ᑲᓇᖕᓇᖓᓂᑦ 

ᐅᑭᐅᖅᑕᖅᑐᒥᑦ ᖃᐅᔨᓴᖅᑎᐅᔪᓄᑦ. ᔪᓚᐃ 1951. [6] 

1950-ᖏᓐᓂᑦ, ᓇᓚᐅᑦᑖᖅᑕᐅᓚᐅᖅᑐᖅ 7-ᖑᒃᐸᑕ ᐃᓄᐃᑦ, ᑖᑉᑯᓇᙵᑦ ᐊᑕᐅᓯᖅ ᐃᓄᒃ ᖃᑉᓗᓈᓂᑦ 

ᐳᕙᒡᓗᒃᑑᓯᕝᕕᖕᒦᓚᐅᕐᓂᖏᓐᓄᑦ.7 ᑕᐃᑉᓱᒪᓂ, ᐳᕙᒡᓗᒃᑐᑦ ᐃᓅᔪᓂᑦ ᑲᓇᑕᒥᐅᑕᕐᓂᑦ ᐊᒻᒪᓗ ᐊᓛᔅᑲᒥᐅᑕᕐᓂᑦ 

1500-2900-ᖑᓚᐅᖅᑐᑦ/100,000-ᖑᔪᓂᑦ.8 

ᐊᖏᓂᕆᔭᖓ ᐊᒃᑐᖅᓯᓂᖓ ᐃᓄᖁᑎᑉᑎᖕᓄᑦ ᐊᒻᒪᓗ ᓄᓇᓕᖕᓄᑦ ᐳᕙᒡᓗᖕᓂᕐᒧᑦ ᐊᐅᓚᖅᑎᑕᐅᔪᑦ 

ᐅᖓᑎᒃᑲᓐᓂᐊᓄᑦ ᐅᖃᐅᓯᐅᓂᖅ ᐊᔪᖅᑐᖅ. ᐊᓈᓇᐅᔪᑦ ᐊᒻᒪᓗ ᐊᑖᑕᐅᔪᑦ ᐊᕕᒃᑕᐅᑉᓗᑎᒃ ᐱᖃᑎᖏᓐᓂᑦ ᐊᒻᒪᓗ 

ᓄᑕᖅᑲᖏᓐᓂᑦ; ᓄᑕᖅᑲᐃᑦ ᐊᕕᒃᑕᐅᑉᓗᑎᒃ ᐊᖓᔪᖅᑳᖏᓐᓂᑦ, ᐃᓚᒋᔭᐅᔪᑦ ᐃᓚᒃᑲᓐᓂᖏᓪᓗ ᕿᑐᙵᕆᔭᐅᔪᑦ; 

ᐊᒻᒪᓗ ᓄᓇᓖᑦ ᖃᓄᐃᓕᐅᕆᐊᖃᕐᓂᕐᒧᑦ ᑐᓂᔭᐅᙱᖦᖢᑎᒃ ᐊᒻᒪᓗ ᐃᑲᔪᖅᑕᐅᓂᖏᑦ ᐃᓐᓇᕆᔭᐅᔪᑦ. ᐊᕕᒃᑎᑦᑎᓃᑦ 

ᐱᔭᐅᑲᐅᑎᒋᓚᐅᖅᑐᑦ, ᐊᖏᕐᕋᖅᑎᑕᐅᓂᖅ ᐊᔪᖅᖢᑎᒃ ᐳᕙᒡᓗᖕᓂᕐᒥᒃ ᓇᓂᓯᕝᕕᐅᔪᑦ ᐱᖁᑎᖏᓐᓂᒃ ᐱᓂᐊᕐᓗᑎᒃ 

ᐊᒻᒪᓗ ᐋᖅᑭᒃᓱᐃᓗᑎᒃ ᕿᑐᙵᖏᓐᓄᑦ, ᑕᒡᕙᐅᕗᑏᕐᓂᖅ ᐊᔪᓚᐅᖅᑐᓪᓘᓐᓃᑦ. 

ᐊᕕᒃᓯᒪᓃᑦ ᐊᑯᓂᒻᒪᕆᐅᓚᐅᖅᑐᑦ, ᐊᒥᓱᓄᑦ ᐅᑭᐅᓅᒐᔪᒃᖢᑎᒃ. ᐊᒥᓱᑦ ᕿᑐᕐᙵᕇᑦ ᑐᓴᐅᒪᑎᑕᐅᓚᐅᖏᑦᑐᑦ 

ᓇᒡᓕᒋᔭᖏᑦᑕ ᒥᒃᓵᓄᑦ, ᐅᕝᕙᓘᓐᓃᑦ ᑐᓴᐅᒪᑎᑕᐅᙱᖦᖢᑎᒃ ᖃᑯᒍ ᐅᑎᓛᕐᒪᖔᑕ. ᑕᐃᑉᑯᐊ ᐅᑎᖅᑐᑦ, ᐱᓗᐊᖅᖢᑎᒃ 

ᓄᑕᖅᑲᐃᑦ, ᐊᒃᓱᕈᕐᓇᖅᑐᕐᒥᒃ ᑎᑭᑕᐅᓯᒪᓚᐅᖅᑐᑦ ᑎᒥᒥᒍᑦ ᐊᔪᙱᐊᓂᖕᓂᖃᙱᖦᖢᑎᒃ ᐋᓐᓂᐊᖓᓐᓄᑦ ᐱᔪᒥᒃ 

ᐅᕝᕙᓘᓐᓃᑦ ᐋᓐᓂᐊᖓᑦ ᐱᓕᕆᐊᖑᓚᐅᕐᓂᖓᓄᑦ (ᓲᕐᓗ, ᐲᖅᑕᐅᓂᖏᑦ ᑐᖁᖓᓕᖅᑐᑦ ᐃᓚᖓᑦ ᐳᕙᖏᑦ), ᐊᒻᒪᓗ 

ᐅᖃᐅᓯᕐᒥᒃ ᐊᓯᐅᔨᓂᖃᖅᖢᑎᒃ ᐊᓯᖏᓐᓂᒡᓗ ᐃᓅᔪᑦ ᐱᖅᑯᓯᕆᔭᖏᓐᓂᑦ. 

ᐅᑭᐅᑦ ᖃᑉᓯᕋᓚᐃᑦ ᓯᕗᓂᐊᒍᑦ ᐊᑑᑎᖃᖅᑐᒥᒃ ᐳᕙᒡᓗᖕᒥᒃ ᐃᖢᐊᖅᓴᐅᑏᑦ ᒪᓂᒪᓕᖅᑳᖅᑎᓐᓇᒋᑦ, ᐃᓅᔪᑦ ᑐᖁᕋᖅᑐᑦ 

ᐳᕙᒡᓗᖕᓂᕐᒥᑦ ᐊᒥᓱᒻᒪᕆᐅᓚᐅᖅᑐᑦ. ᐊᒥᓱᑦ ᐊᐅᓪᓚᕈᔾᔭᐅᓚᐅᖅᑐᑦ ᐃᓅᔪᖕᓃᓚᐅᖅᑐᑦ, ᐊᒻᒪᓗ ᒫᓐᓇᓵᖑᓕᖅᑐᖅ 

ᑭᓯᐊᓂ, ᓇᓃᓐᓂᖓᑦ ᐊᒻᒪᓗ ᐃᓗᕕᖅᑕᐅᓯᒪᕝᕕᖓᑦ ᒫᓐᓇᒧᑦ ᑎᑭᖦᖢᒍ ᖃᐅᔨᒪᔭᐅᖏᑦᑐᑦ ᖃᑕᙳᑎᖏᓐᓄᑦ ᐊᒻᒪᓗ 

ᐱᖃᓐᓈᖏᓐᓄᑦ. ᐅᑭᐅᑦ ᐊᓂᒍᖅᓯᒪᓕᖅᑎᓪᓗᒋᑦ, ᓄᑖᑦ ᐊᑐᖅᑕᐅᖃᑦᑕᓕᓚᐅᖅᑐᑦ ᐳᕙᒡᓗᖕᓂᕐᒧᑦ ᐅᑭᐅᖅᑕᖅᑐᒥᑦ. 

ᐊᓛᔅᑲᒥᑦ ᐊᒥᓱᓂᒃ ᖃᐅᔨᓴᐃᓂᖃᓕᓚᐅᖅᑐᑦ ᐊᒻᒪᓗ ᐱᓕᕆᐊᖃᕐᓂᕐᒧᑦ ᑐᕌᖓᔪᒥᒃ ᓇᓗᓇᙱᑦᑐᖅ ᐳᕙᒡᓗᖕᒥᒃ 

ᐋᓐᓂᐊᓕᖕᓄᑦ 1955-ᒥᑦ. ᐊᔾᔨᕐᓚᖓᓂᑦ ᐱᓕᕆᐊᖅ ᐱᒋᐊᓚᐅᖅᑐᖅ ᐃᓄᐃᑦ ᓄᓇᖓᓐᓂᑦ 1960-ᖏᑦ 

ᐃᓱᓕᓕᖅᑎᓪᓗᒋᑦ, ᓯᕗᓕᐅᖅᑎᖃᖅᖢᑎᒃ ᐃᖢᐊᖅᓴᐃᔨ ᓯᑎᕚᓐ ᒍᕆᔅᐸᐅᔅᑭ-ᒥᒃ. 

ᒍᕆᔅᐸᐅᔅᑭᐅᑉ ᐊᑐᖅᑕᖓᓄᑦ ᖃᐅᔨᓚᐅᖅᑐᑦ 15 ᐳᓴᓐᑎᒥᒃ ᐊᕐᕌᒍᑕᒫᒃᑯᑦ ᒥᒃᖠᒋᐊᕐᓂᖃᖅᑐᒥᒃ ᐳᕙᒡᓗᖕᓂᕐᒥᒃ 

ᐃᓅᔪᓄᑦ ᑲᓇᑕᒥᑦ. ᐳᕙᒡᓗᖕᒥᒃ ᖃᐅᔨᓴᐃᓂᖅ ᐊᒻᒪᓗ ᐱᓕᕆᐊᖃᕐᓂᖅ ᐃᓚᓕᐅᑎᔭᐅᓚᐅᖅᑐᖅ 

ᐊᑐᖅᑕᐅᖏᓐᓇᕐᓂᐊᖅᑐᒧᑦ ᑐᕌᖓᔪᒧᑦ ᐅᑭᐅᖅᑕᖅᑐᒥᑦ ᐋᓐᓂᐊᕐᕕᖕᓂᑦ ᑲᓇᑕᒥᑦ 1970-ᖏᑦ ᐃᓱᓕᑉᐸᓪᓕᐊᑎᓪᓗᒋᑦ. 

1997-ᒥᑦ, ᐳᕙᒡᓗᖕᓂᖅ ᐃᓅᔪᓂᑦ ᐊᑦᑎᒃᓯᓚᐅᑐᖅ 31/100,000-ᒧᑦ.9 

7 Grygier, PS (1994) A long way from home: The tuberculosis epidemic among the Inuit (ᒍᕋᐃᒋᐅ, PS (1994) ᐅᖓᓯᒃᑐᐊᓗᒃ 

ᐊᖏᕐᕋᒥᑦ: ᐳᕙᒡᓗᒃᑖᖅᑐᖅᑐᑦ ᐃᓅᔪᓂᑦ). ᒪᒋᐅᓪ-ᑯᐃᓐᔅ ᓯᓚᑦᑐᖅᓴᕐᕕᒡᔪᐊᖅ ᑐᓴᒐᒃᓴᖅ, ᒪᓐᑐᕆᐋᓪ. 

8 Orr P. Tuberculosis in Nunavut: looking back, moving forward (ᐅᐊ, P. ᐳᕙᒡᓗᖕᓂᖅ ᓄᓇᕗᒻᒥᑦ: ᑭᖑᒻᒧᑦ ᑕᑯᑉᓗᓂ, 

ᓯᕗᒻᒧᙵᐅᓂᖅ). ᑲᓇᑕᒥᑦ ᐃᖢᐊᖅᓴᐃᓂᕐᒧᑦ ᑲᑐᔾᖃᑎᒌᑦ ᑎᑎᖅᑲᐅᑎᖓᑦ (CMAJ) 2013; 185:287-88. 

9 ᑕᒡᕙᓂᑦᑕᐃᓐᓇᖅ

ᑕᐃᒪᙵᓂᑦ 1997-ᒥᑦ, ᑕᒪᐃᓐᓅᖓᔪᒃᑯᑦ ᐳᕙᒡᓗᒃᑐᑦ ᐃᓄᖁᑎᑉᑎᖕᓂᑦ ᖁᑦᑎᒃᓯᕚᓪᓕᕐᔪᐊᖅᓯᒪᓕᖅᑐᖅ, 

ᐱᒋᐊᓪᓚᖕᓂᐅᔪᑦ ᐃᓅᔪᓂᑦ ᐃᓄᐃᑦ ᓄᓇᖓᓐᓂᑦ ᐅᑭᐅᖅᑕᖅᑑᑉ ᑲᓇᖕᓇᖓᓃᓗᐊᕋᓗᐊᖅᖢᓂ. ᐃᑲᔪᐃᓂᖃᖅᑐᑦ 

ᐱᔾᔪᑕᐅᔪᒧᑦ ᐃᓚᐅᔪᑦ ᐊᔪᖅᓴᕐᓃᑦ ᐊᒻᒪᓗ ᐊᒃᓱᕈᕐᓇᕈᑎᑕᖃᐃᓐᓇᕐᓂᐅᔪᖅ ᐃᓅᖃᑎᒋᖕᓂᕐᒧᑦ ᖃᐅᔨᔾᔪᑕᐅᔪᑦ ᐃᓄᐃᑦ 

ᐋᓐᓂᐊᖃᖅᑕᐃᓕᒪᓂᖏᓐᓄᑦ ᐃᓚᐅᔪᑦ: ᐃᒡᓗᕐᔪᐊᓕᕆᓂᖅ, ᓂᕿᖃᑦᑎᐊᖏᓐᓂᖅ, ᐃᓱᒪᒃᑯᑦ ᖃᓄᐃᖏᓐᓃᑦ, ᐊᒻᒪᓗ 

ᒪᓂᒪᓂᖏᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔨᑦᑎᕋᐅᑏᑦ (ᑕᑯᓗᒍ ᐅᓗᕆᐊᓇᖅᑐᖃᕐᓂᕐᒧᑦ ᐱᔾᔪᑕᐅᔪᑦ ᐳᕙᒡᓗᖕᓂᕐᒧᑦ 

ᐃᓅᔪᓄᑦ). 

ᒫᓐᓇᐅᔪᖅ ᐳᕙᒡᓗᖕᓂᕐᒧᑦ ᐋᓐᓂᐊᕐᓂᕐᒥᒃ ᐱᑕᖃᕐᓂᖅ 

ᐃᓅᔪᑦ ᐊᖏᔪᒻᒪᕆᖕᒥᒃ ᐳᕙᒡᓗᖕᒥᒃ ᐋᓐᓂᐊᕐᒥᑦ ᐱᑕᖃᖅᑐᑦ (ᐊᔾᔨ 2). 2016-ᒥᑦ, ᑕᒪᐃᓐᓅᖓᔪᒃᑯᑦ ᐳᕙᒡᓗᒃᑐᑦ 

ᐃᓄᖁᑎᑉᑎᖕᓂᑦ ᓄᓇᖃᖅᑐᑦ ᐃᓄᐃᑦ ᓄᓇᖓᓐᓂᑦ 182.9-ᖑᓚᐅᖅᑐᖅ 100,000-ᖑᔪᓂᑕᒫᑦ.10 ᑕᐃᑲᓂᑦᑕᐃᓐᓇᖅ 

ᐅᑭᐅᕐᒥᑦ, ᐳᕙᒡᓗᒃᑐᑦ 4.8-ᖑᓚᐅᖅᑐᑦ 100,000-ᖑᓂᑕᒫᑦ ᑲᓇᑕᓗᒃᑖᕐᒧᑦ ᐊᒻᒪᓗ 0.7-ᖑᑉᓗᓂ 100,000-ᖑᓂᑕᒫᑦ 

ᑲᓇᑕᒥᑦ-ᐃᓅᔪᓄᑦ ᓄᓇᖃᖅᑳᙱᑦᑐᓄᑦ.11 ᒫᓐᓇᓵᖅ ᐅᑭᐅᖑᓚᐅᖅᑐᓂᑦ ᐳᕙᒡᓗᒃᑐᓂᒃ ᑕᑯᖃᑦᑕᓚᐅᕐᒥᔪᑦ ᐱᖓᓱᓂᑦ 

ᓯᑕᒪᐅᔪᓂᑦ ᐃᓄᐃᑦ ᐊᕕᒃᑐᖅᓯᒪᔪᖏᓐᓂᑦ ᐊᒻᒪᓗ ᐃᓅᔪᖕᓃᖅᑐᑦ ᐳᕙᒡᓗᖕᓂᕐᒧᑦ ᐃᓅᔪᑦ ᒪᒃᑯᒃᑐᖏᓐᓂᑦ. 

10 Canadian Tuberculosis Reporting System (ᑲᓇᑕᒥᑦ ᐳᕙᒡᓗᖕᓂᕐᒧᑦ ᐅᓂᑉᑳᕆᓂᕐᒧᑦ ᐋᖅᑭᐅᒪᔪᖅ) – ᒫᑦᓯ 2018 (ᖃᐅᔨᒋᐊᕐᕕᒋᓗᒍ: 

W. ᓯᐅ)
11 ᑕᒡᕙᓂᑦᑕᐃᓐᓇᖅ



13 

ᑐᑭᓯᐅᒪᔾᔪᑎᒃᑲᓐᓃᑦ ᐱᕙᓪᓕᐊᓂᖓᓄᑦ ᐋᓐᓂᐊᒥᒃ ᐊᒥᓲᔪᓂᒃ ᖃᐅᔨᓴᐃᓂᖅ ᐃᓄᐃᑦ ᓄᓇᖓᓐᓂᑦ ᑕᐃᒪᐅᔪᖅ 

ᑎᑎᖅᑲᒧᑦ ᐃᓚᒋᔭᐅᔪᖅ 1-ᒥᑦ. 

ᐊᔾᔨ 2. ᖃᑉᓯᐅᓂᖏᑦ ᐱᑕᓖᑦ ᐳᕙᒡᓗᖕᒧᑦ ᐋᓐᓂᐊᕐᓂᕐᒥᒃ ᐃᓅᔪᓄᑦ ᐃᓄᐃᑦ ᓄᓇᖓᓐᓂᑦ ᑕᐅᑐᖔᖅᖢᒋᑦ 

ᑲᓇᑕᒥᑦ-ᐃᓅᔪᑦ ᓄᓇᖃᖅᑳᖏᑦᑐᓄᑦ ᐊᒻᒪᓗ ᑲᓇᑕᓗᒃᑖᕐᒧᑦ, 2006-201612 

12  ᑕᒡᕙᓂᑦᑕᐃᓐᓇᖅ 

ᑕᒪᐃᓐᓅᖓᔪᒃᑯᑦ ᐳᕙᒡᓗᒃᑖᖅᑐᓄᑦ ᐃᓄᖕᓄᑦ ᐃᓄᐃᑦ ᓄᓇᖓᓐᓂᕐᒥᐅᑕᐃᑦ ᐊᓯᖏᓐᓂᓪᓗ (170.1-ᖑᔪᑦ 

100,000-ᖑᔪᓂᑕᒫᑦ 2016-ᒥᑦ) ᖁᑦᑎᖕᓂᖅᓴᒻᒪᕆᐅᓚᐅᕐᒥᔪᖅ ᐊᓯᖏᓐᓂᑦ ᓄᓇᖃᖅᑳᖅᑐᓂᑦ ᑲᓇᑕᒥᑦ (ᐊᔾᔨ 3). 

ᐊᔾᔨ 3. ᖃᑉᓯᐅᓂᖏᑦ ᐱᑕᓖᑦ ᐳᕙᒡᓗᖕᒧᑦ ᐋᓐᓂᐊᕐᓂᕐᒥᒃ ᓄᓇᖃᖅᑳᖅᑐᓂᑦ ᑕᐅᑐᖔᖅᖢᒋᑦ ᑲᓇᑕᒥᑦ-ᐃᓅᔪᑦ 

ᓄᓇᖃᖅᑳᖏᑦᑐᓄᑦ, 2006-201613 

13 Canadian Tuberculosis Reporting System (ᑲᓇᑕᒥᑦ ᐳᕙᒡᓗᖕᓂᕐᒧᑦ ᐅᓂᑉᑳᕆᓂᕐᒧᑦ ᐋᖅᑭᐅᒪᔪᖅ) – ᕕᕗᐊᕆ 2018 

(ᖃᐅᔨᒋᐊᕐᕕᒋᓗᒍ: W. ᓯᐅ) 

ᐅᓗᕆᐊᓇᖅᑐᖃᕐᓂᕐᒧᑦ ᐱᔾᔪᑕᐅᔪᑦ ᐳᕙᒡᓗᖕᓂᕐᒧᑦ ᐃᓅᔪᓄᑦ 

ᓄᖅᑲᖅᑎᓐᓂᖅ ᐳᕙᒡᓗᒃ ᐱᓕᕆᖃᑎᒌᒃᑐᑦ Global Plan to End TB (ᓄᓇᕐᔪᐊᕐᒧᑦ ᐸᕐᓇᐅᑎ ᐃᓱᓕᑎᓐᓂᐊᕐᓗᒍ 

ᐳᕙᒡᓗᖕᓂᖅ) ᐊᓯᖑᓪᓗ ᒪᓕᒃᑎᑦᑎᔪᑦ ᑎᑎᖅᑲᐅᑏᑦ ᐳᕙᒡᓗᒃᑐᓂᒃ ᑲᒪᔭᖃᕐᓂᕐᒧᑦ ᐊᒻᒪᓗ ᐱᑕᖃᕈᖕᓃᖅᑎᑦᑎᓂᕐᒧᑦ 

ᖃᐅᔨᓗᒋᑦ ᐅᓗᕆᐊᓇᕈᑕᐅᔪᑦ ᐳᕙᒡᓗᖕᒧᑦ ᐃᒪᓐᓇᐃᑦᑐᑦ, ᑕᐃᒪᐅᑎᓪᓗᒍ ᐃᓄᖕᓂᑦ, ᖃᑕᙳᑎᒌᓂᑦ 

ᓄᓇᓕᖕᓂᓪᓘᓐᓃᑦ ᐊᖏᒡᓕᒋᐊᖅᑎᑦᑎᔪᖅ ᐃᓄᖕᓂᒃ ᐳᕙᒡᓗᒃᑖᕐᓂᕐᒧᑦ. ᐃᓚᐅᔪᑦ ᐊᔪᖅᓴᕐᓂᖅ, ᐱᑕᖃᙱᓐᓂᐅᔪᑦ 

ᐃᓅᖃᑎᒌᓕᕆᓂᕐᒧᑦ ᖃᐅᔨᔾᔪᑏᑦ ᐋᓐᓂᐊᖃᖅᑕᐃᓕᒪᓂᕐᒧᑦ, ᐊᒻᒪᓗ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᔾᔨᒌᙱᑎᑦᑎᔪᑦ 

ᐃᑲᔪᐃᓂᖃᖅᑐᑦ ᖃᓄᐃᖓᓕᖅᑎᑦᑎᔪᑦ ᐃᓄᖕᓂᒃ ᐊᒻᒪᓗ ᓄᓇᓕᖕᓂᑦ ᐅᓗᕆᐊᓇᖅᑐᒦᑎᑦᑎᒃᑲᓐᓂᖅᖢᑎᒃ 

ᐳᕙᒡᓗᒃᑖᕐᓂᕐᒧᑦ.14,15,16 ᐊᓯᒃᑲᓐᓂᖏᑦ ᐱᔾᔪᑕᐅᔪᑦ ᐳᕙᒡᓗᒃᑖᕐᓂᕐᒧᑦ ᐃᓅᔪᓄᑦ ᐅᖃᐅᓯᐅᔪᑦ Inuit-specific 

Tuberculosis (TB) Strategy (ᐃᓅᔪᓄᑦ ᐳᕙᒡᓗᖕᓂᕐᒥᒃ (TB) ᖃᓄᖅᑑᕈᑎ) (2013) ᐃᓚᐅᔪᑦ 

ᑲᑎᑎᑕᐅᖅᑳᖅᑎᓪᓗᒋᑦ ᐳᕙᒡᓗᒃᑐᑦ, ᐱᓕᕆᐊᖑᒋᐊᖅᑲᐅᑕᐅᓂᖏᑦ ᐳᕙᒡᓗᒃᑖᕐᓃᑦ ᐃᓄᐃᑦ ᓄᓇᖓᓐᓂᑦ, ᐊᒻᒪᓗ 

ᐊᓯᖏᑦᑕ ᐱᖅᑯᓯᕆᔭᖏᓐᓂᒃ ᐊᑐᓕᖅᑎᑦᑎᓂᖅ. ᐱᑕᖃᕈᖕᓃᖅᑎᓪᓗᒍ ᐳᕙᒡᓗᖕᓂᖅ ᐃᓄᖁᑎᑉᑎᖕᓂᑦ ᓇᓗᓇᙱᑦᑐᖅ 

ᐊᑕᐅᓯᙳᖅᑎᓯᒪᖓᔪᒃᑯᑦ ᐱᓕᕆᐊᖑᔭᕆᐊᖃᖅᑐᖅ ᐊᒻᒪᓗ ᐊᔾᔨᒌᙱᑦᑐᑦ ᐱᓕᕆᕝᕕᐅᔪᑦ ᐃᓚᐅᓗᑎᒃ 

ᐱᓕᕆᐊᖃᕐᓂᕐᒧᑦ. 

ᐊᔪᖅᓴᕐᓂᖅ 

ᐃᓄᐃᑦ ᓄᓇᓕᖏᑦ ᖁᑦᑎᓛᒥᒃ ᐊᑭᖃᖅᑐᓂᒃ ᐃᓅᓇᓯᖕᓂᕐᒧᑦ ᐊᒃᑐᖅᑕᐅᓯᒪᔪᑦ ᑲᓇᑕᒥᑦ. ᑕᐃᒪᓐᓇᐃᒃᑲᓗᐊᖅᑎᓪᓗᒍ, 

ᑮᓇᐅᔭᓕᐊᖏᑦ ᐃᓄᐃᑦ ᓄᓇᖓᓐᓂᕐᒥᐅᑕᐃᑦ ᑐᖓᐅᑎᓂᖃᕐᓂᖅᓴᑦᑎᐊᖑᖃᑦᑕᖅᑐᑦ ᑕᐃᑉᑯᓇᙵᐅᖓᓂᑦ 

ᓄᓇᖃᖅᑳᖏᑦᑐᑦ ᓄᓇᒋᔭᑉᑎᓐᓂᕐᒥᐅᑕᐅᔪᓂᑦ. ᑖᒃᓰᔭᐃᔭᕐᕕᐅᖅᑳᖅᑎᓐᓇᒋᑦ ᑲᑎᓪᓗᒋᑦ ᐃᓄᐃᑦ ᕿᑎᐊᓃᑦᑐᑦ ᐃᓅᑉ 

ᑮᓇᐅᔭᓕᐊᖓ ᐃᓅᔪᓄᑦ ᐃᓐᓇᕐᓄᑦ ᐃᓄᐃᑦ ᓄᓇᖓᓐᓂᕐᒥᐅᓄᑦ $70,000-ᖑᖅᑲᔭᖅᑐᒥᑦ ᒥᑭᓂᖅᓴᐅᔪᖅ 

ᓄᓇᖃᖅᑳᖏᑦᑐᓄᑦ ᑕᐃᑲᓂᕐᒥᐅᑕᐅᖃᑕᐅᔪᓂᐅᖓᓂᑦ.17 ᐊᔾᔨᒌᙱᓐᓂᐅᔪᖅ ᑮᓇᐅᔭᓕᐊᖅ ᐊᑭᒋᔭᖓ 

ᐃᓅᓇᓱᖕᓂᕐᒧᑦ ᐃᑲᔪᐃᔪᖅ ᐊᓯᖏᓐᓄᑦ ᐃᓄᖕᓅᖓᔪᓂᒃ ᐊᒻᒪᓗ ᐱᕈᖅᐸᓪᓕᐊᓂᕐᒧᑦ ᐊᔾᔨᒌᙱᑎᑦᑎᓃᑦ ᐃᓄᐃᑦ 

ᓄᓇᖓᓐᓂᑦ, ᐅᖃᐅᓯᐅᓂᖓᑐᑦ ᐊᔾᔨ 4-ᒥᑦ. 

14 Stop TB Partnership. (2015). The Global Plan to End TB: The Paradigm Shift 2016-2020 (ᓄᖅᑲᖅᑎᓐᓂᖅ ᐳᕙᒡᓗᒃ 

ᐱᓕᕆᖃᑎᒌᒃᑐᑦ. (2015). ᓄᓇᕐᔪᐊᕐᒧᑦ ᐸᕐᓇᐅᑎ ᐃᓱᓕᑎᓐᓂᐊᕐᓗᒍ ᐳᕙᒡᓗᖕᓂᖅ: ᐊᑕᐅᓯᕐᒧᑦ ᑐᕌᕐᓂᖅ ᐊᓯᐊᙳᖅᓯᓂᕐᒧᑦ 2016-2020). ᔨᓃᕙ. 

ᒪᓂᒪᔪᖅ ᖃᕆᑕᐅᔭᒃᑯᑦ: http://www.stoptb.org/global/plan/plan2/ 

15 Public Health Network Council. (2012). Guidance for Tuberculosis Prevention and Control Programs in Canada 

(ᐃᓄᓗᒃᑖᓄᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᓕᕆᖃᑎᒌᖕᓂᕐᒧᑦ ᑲᑎᒪᔩᑦ. (2012). ᒪᓕᒃᑕᐅᔪᒃᓴᖅ ᐳᕙᒡᓗᖕᓂᖃᖅᑕᐃᓕᑎᑦᑎᓂᕐᒧᑦ ᐊᒻᒪᓗ 

ᐊᐅᓚᑦᑎᓂᕐᒧᑦ ᑐᕌᖓᔪᑦ ᑲᓇᑕᒥᑦ). ᑲᓇᑕᒥᑦ ᒐᕙᒪᒃᑯᑦ. ᐋᑐᕚ. ᒪᓂᒪᔪᖅ ᖃᕆᑕᐅᔭᒃᑯᑦ:http://www.phn-rsp.ca/pubs/gtbpcp-

oppctbc/pdf/Guidance-for-Tuberculosis-Prevention-eng.pdf 

16 Centers for Disease Control and Prevention. Establishing a Holistic Framework to Reduce Inequities in HIV, Viral 

Hepatitis, STDs and Tuberculosis in the United States (ᐋᓐᓂᐊᕐᓂᒃ ᐊᐅᓚᑦᑎᕝᕕᒃ ᐊᒻᒪᓗ ᐱᑕᖃᖅᑕᐃᓕᑎᑦᑎᕝᕕᒃ. ᓴᖅᑭᑦᑎᓗᓂ 

ᐊᑕᐅᓯᙳᖅᑎᓯᒪᔪᒃᑯᑦ ᐋᖅᑭᐅᒪᔪᖅ ᐱᓕᕆᐊᖑᓂᐊᖅᑐᒥᑦ ᒥᒃᖠᒋᐊᖅᑎᓐᓂᐊᕐᓗᒋᑦ ᐊᔾᔨᒌᙱᑎᑦᑎᔪᑦ ᐊᐅᒡᓗᖕᓂᕐᒥᑦ, ᑎᖑᒡᓗᖕᓂᕐᒥᑦ, 

ᖁᐱᕐᕈᖅᑖᕐᓃᑦ ᑯᔭᖕᓂᒃᑯᑦ ᐊᒻᒪᓗ ᐳᕙᒡᓗᖕᓂᖅ ᐊᒥᐊᓕᑲᓂᑦ). ᐊᑦᓛᓐᑕ (ᔪᐊᔾᔭ): ᐊᒥᐊᓕᑲᒥᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐊᒻᒪᓗ 

ᐃᓄᓕᕆᓂᕐᒧᑦ ᐱᔨᑦᑎᕋᐃᔨᒃᑯᑦ, ᐋᓐᓂᐊᓂᒃ ᐊᐅᓚᑦᑎᕝᕕᒃ ᐊᒻᒪᓗ ᐱᑕᖃᖅᑎᑦᑎᑕᐃᓕᕝᕕᒃ, ᐅᒃᑑᐱᕆ 2010. 

17 ᕼᐃᐊᑐ ᑕᐃᑦ (ᖃᐅᔨᓴᐃᔨ, ᑲᓇᑕᒥᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ), ᑎᑎᕋᖅᑐᖅ ᖃᕆᑕᐅᔭᒃᑯᑦ ᑎᑎᕋᕐᕕᐅᔪᖅ (ᒫᑦᓯ 27, 2018) ᕿᑎᐊᓂᑦ 

ᑲᑎᖦᖢᒋᑦ ᑮᓇᐅᔭᓕᐊᑦ ᐃᓄᖕᓄᑦ ᐅᑭᐅᓕᖕᓂᑦ 15-ᓂᑦ ᐅᖓᑖᓄᓪᓗ, 2016 ᐃᓄᐃᑦ ᓈᓴᐅᓯᕆᔭᐅᖕᒪᑕ. 

http://www.stoptb.org/global/plan/plan2/
http://www.phn-rsp.ca/pubs/gtbpcp-oppctbc/pdf/Guidance-for-Tuberculosis-Prevention-eng.pdf
http://www.phn-rsp.ca/pubs/gtbpcp-oppctbc/pdf/Guidance-for-Tuberculosis-Prevention-eng.pdf

ᐊᔾᔨ 4. ᐊᔾᔨᒌᖕᓂᖅ ᑕᐅᑐᖔᖅᖢᒍ ᐊᔾᔨᒌᒃᑎᑦᑎᓂᖅ 

ᐊᔾᔨ 5. ᐃᓅᖃᑎᒌᓂᒃ ᐊᒻᒪᓗ ᐱᕈᖅᐸᓪᓕᐊᓂᕐᒥᒃ ᐊᔾᔨᒌᙱᑎᑦᑎᓂᖅ ᐃᓄᐃᑦ ᓄᓇᖓᓐᓂᑦ 

ᐃᓅᖃᑎᒌᓂᒃ ᖃᐅᔨᔾᔪᑏᑦ ᐃᓄᐃᑦ ᐋᓐᓂᐊᖃᖅᑕᐃᓕᒪᓂᖏᓐᓂᑦ 

ᐳᕙᒡᓗᖕᓂᖅ ᑕᐅᑐᒃᑕᐅᒐᔪᒃᓯᒪᔪᖅ ᐃᓅᖃᑎᒌᓄᑦ ᐋᓐᓂᐊᕐᓂᐅᑉᓗᓂ ᐃᖢᐊᖅᓴᐃᓂᒃᑯᑦ ᐱᔾᔪᑎᒋᑉᓗᒍ ᐊᒥᓱᑦ 

ᐊᒃᖢᓂᖅᓴᐅᔪᑦ ᐃᓅᖃᑎᒌᓄᑦ ᐊᒻᒪᓗ ᐱᕈᖅᐸᓪᓕᐊᓂᕐᒧᑦ ᐊᔾᔨᒌᙱᑦᑐᒃᑯᑦ ᐊᒃᑐᖅᑕᐅᓯᒪᑉᓗᑎᒃ ᐋᓐᓂᐊᕐᓂᕐᒧᑦ. 

ᒥᒃᖠᒋᐊᖅᑎᑦᑎᓂᖅ ᐳᕙᒡᓗᒃᑕᓕᖕᒥᑦ, ᐃᓅᔪᖕᓃᖅᑐᓂᒃ ᐊᒻᒪᓗ ᐋᓐᓂᐊᖃᖅᑐᓂᒃ ᖃᐅᔨᔭᐅᓯᒪᔪᑦ ᑕᐃᒪᙵᓂᑦ 

ᐊᒥᓱᐃᑦ ᐊᑐᖅᓯᒪᓂᖓᓐᓂᒃ ᐱᐅᓯᒋᐊᖅᓯᓂᕐᒧᑦ ᐃᓅᖃᑎᒌᓄᑦ ᐊᒻᒪᓗ ᐱᕈᖅᐸᓪᓕᐊᓂᕐᒧᑦ ᖃᓄᐃᓐᓂᐅᔪᓂᒃ, 

ᖃᐅᔨᒪᔭᐅᖕᒥᔪᖅ ᐃᓅᖃᑎᒌᓂᒃ ᖃᐅᔨᔾᔪᑎ ᐋᓐᓂᐊᖃᖅᑕᐃᓕᒪᓂᕐᒧᑦ. 

11-ᖑᔪᑦ ᐃᓅᖃᑎᒌᓂᒃ ᖃᐅᔨᔾᔪᑏᑦ ᐃᓄᐃᑦ ᐋᓐᓂᐊᖃᖅᑕᐃᓕᒪᓂᖏᓐᓂᑦ (SDOIH) ᑕᐃᒪᐅᔪᑦ ᐊᔾᔨ 6-ᒥᑦ.

ᐃᓅᖃᑎᒌᓂᒃ ᖃᐅᔨᔾᔪᑏᑦ ᐃᓄᐃᑦ ᐋᓐᓂᐊᖃᖅᑕᐃᓕᒪᓂᖏᓐᓂᑦ (SDOIH) ᐅᖃᐅᓯᐅᔪᑦ ᓇᓗᓇᐃᔭᖅᓯᒪᑉᓗᑎᒃ 

ᐃᓄᐃᑦ ᑕᐱᕇᑦ ᑲᓇᑕᒥᑦ ᐅᓂᑉᑳᖓᓂᑦ, ᐃᓅᖃᑎᒌᓂᒃ ᖃᐅᔨᔾᔪᑏᑦ ᐃᓄᐃᑦ ᐋᓐᓂᐊᖃᖅᑕᐃᓕᒪᓂᖏᓐᓂᑦ ᑲᓇᑕᒥᑦ 

(2014).18 

ᐊᔾᔨ 6. ᐃᓅᖃᑎᒌᓂᒃ ᖃᐅᔨᔾᔪᑏᑦ ᐃᓄᐃᑦ ᐋᓐᓂᐊᖃᖅᑕᐃᓕᒪᓂᖏᓐᓂᑦ 

18 Inuit Tapiriit Kanatami. (2014) Social Determinants of Inuit Health (ᐃᓄᐃᑦ ᑕᐱᕇᑦ ᑲᓇᑕᒥᑦ. (2014) ᐃᓅᖃᑎᒌᓂᒃ ᖃᐅᔨᔾᔪᑏᑦ 

ᐃᓄᐃᑦ ᐋᓐᓂᐊᖃᖅᑕᐃᓕᒪᓂᖏᓐᓂᑦ), ᐋᑐᕚ. 

ᒫᓐᓇᓵᙳᖅᑎᓪᓗᒍ ᑭᓯᐊᓂ, ᐋᖅᑭᑕᐅᓯᒪᔪᖅ ᐳᕙᒡᓗᖕᓂᖅᑕᖃᖅᑕᐃᓕᑎᑦᑎᓂᖅ ᐊᒻᒪᓗ ᐊᐅᓚᑦᑎᓇᓱᖕᓂᐅᔪᑦ 

ᑲᓇᑕᒥᑦ ᐊᓯᖏᓐᓂᓪᓗ ᑕᐅᑐᒐᖃᕐᓂᐊᖅᖢᑎᒃ ᐃᖢᐊᖅᓴᐃᓂᕐᒧᑦ ᐱᓕᕆᐊᖃᕐᓂᕐᒥᒃ. ᑭᓯᐊᓂ, ᐱᔪᒪᓂᕆᔭᐅᔪᑦ 

ᑲᑎᒪᓂᕐᓂᑦ ᓄᓇᕐᔪᐊᕐᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᑲᑐᔾᔨᖃᑎᒌᑦ ᐃᓱᓕᑎᓐᓂᐊᕐᓗᒍ ᐳᕙᒡᓗᖕᓂᖅ ᖃᓄᖅᑑᕈᑎ 

ᑎᑭᐅᑎᓃᑦ ᐊᒻᒪᓗ 2050 ᓄᓇᕐᔪᐊᕐᒥᑦ ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᒥᑦ ᑐᕌᒐᐅᔪᖅ19 ᐃᑲᔪᐃᓂᖃᖅᓯᒪᔪᑦ 

ᑐᑭᓯᐊᓂᖃᕈᒪᔪᓂᒃ ᐱᓕᕆᐊᕆᓗᒍᓗ ᐋᓐᓂᐊᖃᖅᑕᐃᓕᒪᓂᕐᒧᑦ ᖃᐅᔨᔾᔪᑕᐅᔪᑦ ᐅᖃᐅᓯᐅᖃᑦᑕᖅᑐᖅ ᐃᓚᖏᓐᓄᑦ 

“ᐃᓅᖃᑎᒌᓄᑦ ᖃᐅᔨᔾᔪᑏᑦ ᐳᕙᒡᓗᖕᒥᑦ-ᑐᑦ”.20 

ᐃᓅᖃᑎᒌᓂᒃ ᖃᐅᔨᔾᔪᑏᑦ ᐃᓄᐃᑦ ᐋᓐᓂᐊᖃᖅᑕᐃᓕᒪᓂᖏᓐᓂᑦ (SDOIH) ᐃᓕᑕᖅᓯᔪᖅ Inuit-specific 

Tuberculosis (TB) Strategy (ᐃᓅᔪᓄᑦ ᐳᕙᒡᓗᖕᓂᕐᒥᒃ (TB) ᖃᓄᖅᑑᕈᑎ) (2013)-ᒥᑦ ᐊᒃᑐᐊᓂᖃᓗᐊᕐᓂᖏᓐᓄᑦ 

ᐅᑯᓄᙵ: ᐃᒡᓗᓕᕆᓂᖅ, ᓂᕿᖃᕐᓂᖅ ᐊᒻᒪᓗ ᓂᕿᑦᑎᐊᕙᓂᒃ, ᐃᓱᒪᒃᑯᑦ ᖃᓄᐃᖏᑦᑎᐊᕐᓂᖅ, ᑮᓇᐅᔭᓕᐊᖅ 

ᑭᑐᓐᓄᐊᕐᓂᖓ, ᐊᒻᒪᓗ ᐋᓐᓂᐊᖃᖅᑕᐃᓕᒪᔪᓕᕆᓂᕐᒥᒃ ᐊᑐᕈᖕᓇᕐᓂᖅ. ᐃᓚᒋᔭᐅᑉᓗᓂ, ᐱᔾᔪᑕᐅᔪᑦ ᓲᕐᓗ 

ᑲᑎᑕᐅᓂᖏᑦ, ᓇᑭᙶᕐᓂᖏᓐᓄᑦ ᐱᓕᕆᐊᖑᓃᑦ ᐊᒻᒪᓗ ᐃᓅᖃᑎᒌᓄᑦ ᐃᓚᐅᑎᑕᐅᙱᓐᓂᐅᔪᑦ (ᐊᑕᐅᓯᖅ ᐃᓄᖕᒧᑦ 

ᑐᕌᖅᑎᑦᑎᓃᑦ ᐅᕝᕙᓘᓐᓃᑦ ᖃᑕᙳᑎᒌᓄᑦ ᐳᕙᒡᓗᖕᒥᒃ ᐊᑐᖅᓯᒪᔪᓄᑦ) ᐃᑲᔪᐃᓂᖃᕈᖕᓇᖅᑐᑦ ᐃᓗᓕᖏᓐᓂᑦ 

ᐃᓅᖃᑎᒌᓂᒃ ᖃᐅᔨᔾᔪᑏᑦ ᐋᓐᓂᐊᖃᖅᑕᐃᓕᒪᓂᖏᓐᓂᑦ (SDOH) ᐃᓅᔪᓄᑦ ᐊᓯᖏᓐᓄᓪᓗ ᓄᓇᖃᖅᑳᖅᑐᑦ 

ᓄᓇᓕᖏᓐᓄᑦ, ᖃᑕᙳᑎᒌᓄᑦ ᐊᒻᒪᓗ ᐊᑕᐅᓯᖅ ᐃᓄᖕᒧᑦ.21 

ᐋᓐᓂᐊᖃᖅᑕᐃᓕᒪᓂᕐᒧᑦ ᐊᔾᔨᒌᙱᑎᑦᑎᓃᑦ 

ᐊᔾᔨᒌᙱᓐᓂᐅᔪᑦ ᐱᔪᖕᓇᕐᓂᕐᒧᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔨᑦᑎᕋᐅᑎᓄᑦ (ᐅᖃᐅᓯᐅᔪᖅ ᖁᓛᓂᑦ) ᐊᑕᐅᓯᖅ 

ᐆᒃᑑᑕᐅᔪᖅ ᐊᒥᓱᓂᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᔾᔨᒌᙱᑎᑦᑎᓂᐅᔪᓂᑦ ᐊᑐᖅᑕᐅᖃᑦᑕᖅᑐᑦ ᐃᓅᔪᓄᑦ 

ᑕᐅᑐᖔᖅᖢᒋᑦ ᑕᒪᓗᒃᑖᖅᑲᔭᖅ ᑲᓇᑕᒥᐅᑕᐃᑦ, ᐊᒻᒪᓗ ᐱᑕᖃᙱᓐᓂᐅᔪᖅ ᐅᒃᑯᐊᖅᑕᐅᔭᕆᐊᖃᖅᑐᑦ. 

ᐊᔾᔨᒌᙱᓐᓂᐅᔪᑦ ᐱᔾᔪᑎᒋᑉᓗᒍ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔨᑦᑎᕋᐅᑎᓄᑦ – ᐆᒃᑑᑎᒋᓗᒍ, ᐊᕕᒃᑐᖅᓯᒪᔪᓂᑦ 

ᐊᔾᔨᒌᙱᓐᓂᐅᔪᑦ ᒪᓕᒐᓄᑦ ᐃᖢᐊᖅᓴᐃᓂᕐᒧᑦ ᐊᒻᒪᓗ ᐃᓄᓗᒃᑖᓄᑦ ᐋᓐᓂᐊᖃᖅᑕᐃᓕᒪᔪᓕᕆᓂᖅ ᐳᕙᒡᓗᖕᒥᒃ 

ᐊᐅᓚᑦᑎᓂᕐᒧᑦ – ᐊᓯᒋᖕᒥᔭᖓ. 

19 World Health Organization. (2014). The end TB strategy (ᓄᓇᕐᔪᐊᕐᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᑲᑐᔾᔨᖃᑎᒌᑦ. (2014). 

ᐃᓱᓕᑎᓐᓂᐊᕐᓗᒍ ᐳᕙᒡᓗᖕᓂᖅ ᖃᓄᖅᑑᕈᑎ). ᔨᓃᕙ. ᒪᓂᒪᔪᖅ ᖃᕆᑕᐅᔭᒃᑯᑦ: http://www.who.int/tb/post2015_strategy/en/ 

20 Rasanathan K., SivasankaraKurup A., Jaramillo E., Lönnroth K. The social determinants of health: key to global 

tuberculosis control. Int J Tuberc Lung Dis. (ᕌᓴᓇᑖᓐ K., ᓯᕙᓴᖕᑲᕋᑯᕈᑉ A., ᔭᕋᒥᓪᓗ E., ᓛᓐᕈᐊᑦ K. ᐃᓅᖃᑎᒌᓄᑦ ᖃᐅᔨᔾᔪᑏᑦ 

ᐋᓐᓂᐊᖃᖅᑕᐃᓕᒪᓂᕐᒧᑦ: ᐊᑑᑎᐅᖓᒧᑦ ᓄᓇᕐᔪᐊᕐᒥᑦ ᐳᕙᒡᓗᖕᒥᒃ ᐊᐅᓚᑦᑎᓂᕐᒧᑦ. ᓄᓇᕐᔪᐊᓗᒃᑖᒧᑦ ᑎᑎᖅᑲᖅ ᐳᕙᒡᓗᖕᓂᕐᒧᑦ ᐊᒻᒪᓗ ᐳᕙᒃᑯᑦ 

ᐋᓐᓂᐊᖃᕐᓂᕐᒧᑦ). 2011 ᔫᓂ; 15 ᐃᓚᒋᔭᐅᔪᖅ 2:30-36 

21 Allan B, Smylie J. (2015). First Peoples, second class treatment: The role of racism in the health and well-being of 

Indigenous peoples in Canada (ᐋᓚᓐ B. ᓯᒪᐃᓕ J. (2015). ᓯᕗᓪᓕᖅᐹᑦ ᐃᓄᐃᑦ, ᑐᒡᓕᐊ ᑲᑎᓯᒪᔪᓂᒃ ᐱᓕᕆᐊᖃᕐᓂᖅ: ᐱᔾᔪᑎᒋᔭᖓ 

ᐃᓅᑉ ᖃᓄᐃᓐᓂᖓᓕᕆᓂᖅ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᖃᓄᐃᖏᑦᑎᐊᕐᓂᕐᒧᑦ ᓄᓇᖃᖅᑳᖅᑐᑦ ᑲᓇᑕᒥᑦ). The Wellesley Institute. 

ᑐᕌᓐᑐ, ᐋᓐᑎᐅᕆᔪ 

https://www.ncbi.nlm.nih.gov/pubmed/?term=Rasanathan%20K%5BAuthor%5D&cauthor=true&cauthor_uid=21740657
https://www.ncbi.nlm.nih.gov/pubmed/?term=Sivasankara%20Kurup%20A%5BAuthor%5D&cauthor=true&cauthor_uid=21740657
https://www.ncbi.nlm.nih.gov/pubmed/?term=Jaramillo%20E%5BAuthor%5D&cauthor=true&cauthor_uid=21740657
https://www.ncbi.nlm.nih.gov/pubmed/?term=L%C3%B6nnroth%20K%5BAuthor%5D&cauthor=true&cauthor_uid=21740657
https://www.ncbi.nlm.nih.gov/pubmed/21740657

ᑕᑯᒃᓴᐅᓂᖓᑐᑦ ᐊᔾᔨ 4-ᒥᑦ, ᐊᔾᔨᒌᓂᒃ ᐃᓗᓕᖃᖅᑐᑦ ᐃᑲᔪᐃᓂᕐᒧᑦ (ᐆᒃᑑᑎᒋᓗᒍ ᑐᕌᖓᔪᓂᒃ ᑮᓇᐅᔭᖃᖅᑎᑦᑎᓂᖅ) 

ᐱᑕᖃᕐᓂᐊᕐᓂᖓᓄᑦ ᓇᓗᓇᙱᑦᑐᒥᒃ ᐊᔾᔨᒌᒃᑎᑦᑎᓗᓂ ᖃᓄᐃᖓᓂᐅᔪᒥᑦ. ᐊᑐᓕᖅᑎᑦᑎᓂᖅ ᐊᑐᐊᒐᓂᒃ, 

ᑐᕌᖓᔪᓂᒃ ᐊᒻᒪᓗ ᐱᓕᕆᐊᒃᓴᓂᒃ ᐱᔭᐅᔭᕆᐊᓕᖕᓄᑦ ᐃᓅᔪᓄᑦ ᐱᒻᒪᕆᐅᔪᖅ ᓴᖅᑭᑦᑎᓂᐊᕐᓗᓂ ᐃᓅᖃᑎᒌᓄᑦ 

ᐊᒻᒪᓗ ᐱᕈᖅᐸᓪᓕᐊᑎᑦᑎᓂᕐᒧᑦ ᐊᔾᔨᒌᒃᑎᑦᑎᓂᕐᒥᑦ, ᐊᒻᒪᓗ ᑕᑯᒃᓴᐅᑎᓪᓗᒍ ᓄᓇᕐᔪᐊᕐᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ 

ᑲᑐᔾᔨᖃᑎᒌᑦ (WHO) ᖃᓄᐃᓕᐅᕐᓂᐊᕐᓂᕐᒧᑦ ᐋᖅᑭᐅᒪᔪᖅ ᐱᓕᕆᐊᖑᓂᐊᖅᑐᒥᑦ ᐱᑕᖃᕈᖕᓃᖅᑎᑦᑎᓂᕐᒧᑦ 

ᐳᕙᒡᓗᖕᒥᑦ ᐱᑖᓗᐊᖅᐸᙱᑦᑐᓄᑦ ᓄᓇᓕᖕᓄᑦ.22 

22 World Health Organization. (2014). Towards tuberculosis elimination: an action framework for low-incidence countries 

(ᓄᓇᕐᔪᐊᕐᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᑲᑐᔾᔨᖃᑎᒌᑦ. (2014). ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᒥᑦ: ᖃᓄᐃᓕᐅᕆᐊᖃᕐᓂᕐᒧᑦ ᐋᖅᑭᐅᒪᔪᖅ 

ᐱᓕᕆᐊᖑᓂᐊᖅᑐᒥᑦ ᐱᑖᓗᐊᖅᐸᙱᑦᑐᓄᑦ ᓄᓇᓕᖕᓄᑦ). ᔨᓃᕙ. 

ᐃᓄᐃᑦ ᐳᕙᒡᓗᖕᓂᖓᓐᓂᒃ ᐱᑕᖃᕈᖕᓃᖅᓯᓂᕐᒧᑦ ᐋᖅᑭᐅᒪᔪᖅ 

ᐱᓕᕆᐊᖑᓂᐊᖅᑐᒧᑦ  

ᑕᒡᕙᓂ ᐃᓚᒋᔭᐅᔪᒥᑦ ᐅᖃᐅᓯᖃᖅᑐᖅ ᐃᓄᐃᑦ ᐳᕙᒡᓗᖕᓂᖓᓐᓂᒃ ᐱᑕᖃᕈᖕᓃᖅᓯᓂᕐᒧᑦ ᐋᖅᑭᐅᒪᔪᖅ 

ᐱᓕᕆᐊᖑᓂᐊᖅᑐᒧᑦ. ᐊᕕᒃᑐᖅᓯᒪᔪᕐᒧᑦ ᐳᕙᒡᓗᖕᓂᖅ ᐱᑕᖃᕈᖕᓃᖅᑎᑦᑎᓂᕐᒧᑦ ᖃᓄᐃᓕᐅᕐᓂᐊᕐᓗᓂ ᐸᕐᓇᐅᑏᑦ 

ᐱᓕᕆᐊᖑᓂᐊᖅᑐᑦ ᐊᐅᓛᓕᖅᑎᑕᐅᓗᓂ ᐋᖅᑭᐅᒪᔪᖅ ᐱᓕᕆᐊᖑᓂᐊᖅᑐᖅ ᐃᓄᐃᑦ ᓄᓇᖓᓐᓂᑦ. ᐸᕐᓇᐅᑏᑦ 

ᐋᖅᑭᒃᓱᖅᑕᐅᓂᐊᖅᑐᑦ ᓯᕗᓪᓕᖅᐸᐅᑎᔭᐅᔭᕆᐊᓕᖕᓄᑦ, ᐱᔭᐅᔭᕆᐊᓕᖕᓄᑦ ᐊᒻᒪᓗ ᓴᙱᓂᖏᓐᓄᑦ ᐊᑐᓂ 

ᐊᕕᒃᑐᖅᓯᒪᔪᐃᑦ ᐱᓕᕆᐊᕆᔭᐅᓃᑦ ᐊᒻᒪᓗ ᖃᓄᐃᓕᐅᕐᓃᑦ ᑐᓴᐅᒪᑎᑕᐅᑎᓪᓗᒋᑦ ᓄᓇᓕᖕᒥᑦ ᐋᓐᓂᐊᒥᒃ ᐊᒥᓲᔪᓂᒃ 

ᖃᐅᔨᓴᐃᓂᒃᑯᑦ ᐊᒻᒪᓗ ᐋᓐᓂᐊᖃᖅᑕᐃᓕᒪᓂᕐᒧᑦ ᐋᖅᑭᐅᒪᔪᓂᑦ. ᐊᑐᖅᑕᐅᔪᖅ ᑎᑯᓕᐊᖅᑐᖅ ᒪᓕᒐᓄᑦ 

ᓄᖅᑲᖅᑎᓐᓂᖅ ᐳᕙᒡᓗᒃ ᐱᓕᕆᖃᑎᒌᒃᑐᑦ Global Plan to End TB (ᓄᓇᕐᔪᐊᕐᒧᑦ ᐸᕐᓇᐅᑎ ᐃᓱᓕᑎᓐᓂᐊᕐᓗᒍ 

ᐳᕙᒡᓗᖕᓂᖅ) 2016-2020 ᐊᒻᒪᓗ Inuit-specific Tuberculosis (TB) Strategy (ᐃᓅᔪᓄᑦ ᐳᕙᒡᓗᖕᓂᕐᒥᒃ (TB) 

ᖃᓄᖅᑑᕈᑎ) (2013). 

ᑎᑯᓕᐊᕐᓂᖅ ᐊᑐᓗᐊᖅᑐᓂᒃ ᓄᓇᕐᔪᐊᕐᒥᑦ ᒪᓕᒃᑎᑦᑎᓂᐅᔪᓂᒃ 

ᐃᓄᐃᑦ ᐳᕙᒡᓗᖕᓂᖓᓐᓂᒃ ᐱᑕᖃᕈᖕᓃᖅᓯᓂᕐᒧᑦ ᐋᖅᑭᐅᒪᔪᖅ ᐱᓕᕆᐊᖑᓂᐊᖅᑐᖅ ᑎᑯᓕᐊᑐᖅ ᐅᑯᓂᙵᑦ 

ᐊᑐᓗᐊᖅᑐᓂᒃ ᓄᓇᕐᔪᐊᕐᒥᑦ ᒪᓕᒃᑎᑦᑎᓂᕐᒧᑦ ᑎᑎᖅᑲᓂᒃ ᐳᕙᒡᓗᖕᒥᒃ ᑲᒪᓂᕐᒧᑦ ᐊᒻᒪᓗ ᐱᑕᖃᕈᖕᓃᖅᑎᑦᑎᓂᕐᒧᑦ: 

 The International Standards for Tuberculosis Care (ᓄᓇᕐᔪᐊᕐᒧᑦ ᐊᑐᖅᑕᐅᖓᒧᑦ ᐳᕙᒡᓗᖕᒥᒃ

ᑲᒪᓂᕐᒧᑦ) (2006)

 The Patients’ Charter for Tuberculosis Care (ᐋᓐᓂᐊᖅᑑᑉ ᒪᓕᒐᖓ ᐳᕙᒡᓗᒃᑐᓄᑦ ᑲᒪᔭᐅᓂᖓᓄᑦ)

(2006)

 ᓄᓇᕐᔪᐊᕐᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᑲᑐᔾᔨᖃᑎᒌᑦ End TB Strategy (ᐃᓱᓕᑎᓐᓂᐊᕐᓗᒍ ᐳᕙᒡᓗᖕᓂᖅ

ᖃᓄᖅᑑᕈᑎ) (2014)

 Global Plan to End TB (ᓄᓇᕐᔪᐊᕐᒧᑦ ᐸᕐᓇᐅᑎ ᐃᓱᓕᑎᓐᓂᐊᕐᓗᒍ ᐳᕙᒡᓗᖕᓂᖅ) 2016-2020 (2015)

 Ethics Guidance for the Implementation of the End TB Strategy (ᒪᓕᒐᕆᔭᐅᔪᓂᒃ

ᒪᓕᒃᑎᑦᑎᓂᖅ ᐊᑐᓕᖅᑎᓐᓂᐊᕐᓗᒍ ᐃᓱᓕᑎᓐᓂᐊᕐᓗᒍ ᐳᕙᒡᓗᖕᓂᖅ ᖃᓄᖅᑑᕈᑎ) (2017)

ᐱᔾᔪᑎ ᐊᒻᒪᓗ ᑕᐅᑐᒐᐅᔪᖅ  

ᐃᓄᐃᑦ ᐳᕙᒡᓗᖕᓂᖓᓐᓂᒃ ᐱᑕᖃᕈᖕᓃᖅᓯᓂᕐᒧᑦ ᐋᖅᑭᐅᒪᔪᖅ ᐱᓕᕆᐊᖑᓂᐊᖅᑐᖅ ᒪᕐᕉᖕᓂᒃ ᐱᔾᔪᑎᖃᖅᑐᖅ:  

1. ᖃᓄᖅᑑᕆᓂᕐᒧᑦ ᖃᓄᐃᓕᐅᕆᐊᖃᕐᓂᕐᒥᒃ ᐃᓅᔪᑦ ᐊᕕᒃᑐᖅᓯᒪᔪᖏᓐᓂᑦ ᐊᒻᒪᓗ ᐱᓕᕆᖃᑎᒋᔭᖏᓐᓂᒃ 

ᐱᕙᓪᓕᐊᔭᐅᑎᓪᓗᒋᑦ ᐊᒻᒪᓗ ᐊᑐᓕᖅᑎᓪᓗᒍ ᐊᕕᒃᑐᖅᓯᒪᔪᕐᒧᑦ ᐳᕙᒡᓗᖕᓂᖅ ᐱᑕᖃᕈᖕᓃᖅᑎᑦᑎᓂᕐᒧᑦ 

ᖃᓄᐃᓕᐅᕐᓂᐊᕐᓗᓂ ᐸᕐᓇᐅᑏᑦ; ᐊᒻᒪᓗ 

2. ᑐᓂᓯᓗᓂ ᖃᐅᔨᒪᓐᓇᖅᑐᒃᑯᑦ, ᑕᑯᒃᓴᐅᔪᒃᑯᑦ ᐊᑐᖅᑕᐅᓂᐊᖅᑐᒥᒃ ᐱᔭᒃᓴᐅᑎᖃᖅᑎᓐᓂᐊᕐᓗᒋᑦ ᐊᒻᒪᓗ 

ᐆᒃᑐᕋᐃᓂᖅ ᐱᕙᓪᓕᓂᕐᒥᒃ ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᒥᑦ. 

ᑕᐅᑐᒐᐅᔪᖅ ᐋᖅᑭᐅᒪᔪᖅ ᐱᓕᕆᐊᖑᓂᐊᖅᑑᑉ ᐱᑕᖃᕈᖕᓃᖅᑎᑦᑐᒪᑉᓗᒍ ᐳᕙᒡᓗᒃ ᑕᒪᐃᓐᓂᑦ ᐃᓅᔪᑦ ᓄᓇᓕᖏᓐᓂᑦ 

ᑲᓇᑕᒥᑦ. 

2025-ᒧᑦ ᑎᑭᐅᑎᓂᖅ ᐊᒻᒪᓗ 2030 ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᒥᑦ ᑐᕌᒐᐅᔪᖅ 

ᐊᑕᐅᑦᑎᑦᑯᑦ ᑲᒪᖃᑕᐅᔪᓪᓗ ᐊᒻᒪᓗ ᐱᓕᕆᖃᑎᒋᔭᐅᔪᑦ, ᐃᓅᔪᑦ ᐊᕕᒃᑐᖅᓯᒪᔪᖏᑦ ᐱᓂᐊᕐᓂᖃᖅᑐᑦ 

ᐱᓕᕆᖃᑎᒌᒡᓗᑎᒃ ᒥᒃᖠᒋᐊᖅᑎᓪᓗᒍ ᐳᕙᒡᓗᖕᒧᑦ ᐱᕙᓪᓕᐊᓂᐅᔪᑦ ᐃᓄᐃᑦ ᓄᓇᖓᓐᓂᑦ 50 ᐳᓴᓐᑎᓪᓗᐊᒥᑦ  

2025-ᖑᓕᖅᐸᑦ. ᐱᔭᕆᐊᖃᖅᑎᑦᑎᓂᐊᖅᑐᖅ ᐊᑦᑎᒃᓯᑎᓪᓗᒍ 182.9-ᖑᔪᑦ ᐱᖃᖅᑐᓂᑦ 100,000-ᖑᔪᓂᑦ (2016) 

ᐅᖓᑖᓅᖏᑦᑐᒧᑦ 91.5 ᐱᖃᖅᑐᓄᑦ 100,000-ᖑᔪᓂᑦ.  

ᐃᓄᐃᑦ ᑕᐱᕇᑦ ᑲᓇᑕᒥᑦ, ᐱᓕᕆᖃᑎᖃᖅᖢᑎᒃ ᐃᓅᔪᑦ ᐋᓐᓂᐊᖃᖅᑕᐃᓕᒪᓂᖏᓐᓄᑦ ᐱᓕᕆᔪᓂᒃ, ᑲᒪᓂᐊᖅᑐᑦ 

ᐅᓂᑉᑳᓕᐅᕆᓂᕐᒥᒃ ᐱᕙᓪᓕᐅᓂᐅᑉ 2025-ᒧᑦ ᑎᑭᐅᑎᓂᕐᒥᒃ ᐊᒻᒪᓗ 2030-ᒥᑦ ᐳᕙᒡᓗᖕᓂᕐᒥᒃ 

ᐱᑕᖃᕈᖕᓃᖅᑎᑦᑎᓗᑎᒃ ᑐᕌᒐᕆᔭᖓᑦ. ᐱᕙᓪᓕᐊᓂᐅᔪᖅ ᖃᐅᔨᒋᐊᖅᑕᐅᖃᑦᑕᕐᓂᐊᖅᑐᖅ ᒪᕐᕈᐃᖓᔪᒃᑯᑦ: ᓯᕗᓪᓕᖅ 

(2018-2023) ᐊᒻᒪᓗ ᑐᒡᓕᐊ (2024-2030). 

ᒪᓕᒐᐃᑦ 

ᐋᖅᑭᐅᒪᔪᖅ ᐱᓕᕆᐊᖑᓂᐊᖅᑐᖅ ᑐᙵᕕᖃᖅᑐᖅ ᖃᑉᓯᐊᕐᔪᖕᓄᑦ ᒪᓕᒐᕐᓄᑦ ᐊᑐᖅᖢᒋᓪᓗ ᐅᖃᐅᓯᐅᔪᑦ ᐅᕙᓂ 

Inuit-specific Tuberculosis (TB) Strategy (ᐃᓅᔪᓄᑦ ᐳᕙᒡᓗᖕᓂᕐᒥᒃ (TB) ᖃᓄᖅᑑᕈᑎ) (2013)-ᒥᑦ. 

ᐅᑯᐊᖑᔪᑦ: 

 ᐃᖢᐊᖅᑐᑦ, ᐊᑑᑎᖃᖅᑐᑦ ᐊᒻᒪᓗ ᓈᒻᒪᒃᑐᑦ ᐊᑐᖅᑕᐅᓂᖏᑦ ᐱᕝᕕᐅᔪᑦ; 

 ᑐᑭᖃᖅᑐᒥᒃ ᐃᓚᐅᑎᓐᓂᖏᑦ ᐃᓅᔪᑦ ᐊᒻᒪᓗ ᐃᓅᔪᑦ ᓄᓇᓕᖏᑦ; 

 ᐃᒃᐱᒋᓂᖃᕐᕕᒋᓗᒋᑦ ᐃᓄᐃᑦ ᐃᒃᐱᒍᓱᒡᕕᒋᔭᖏᑦ, ᐅᖃᐅᓯᖏᑦ, ᖃᐅᔨᒪᓂᖓᑦ, ᐱᖅᑯᓯᖓᑦ, ᐊᒻᒪᓗ 

ᑕᐃᑉᓱᒪᓂᒥᑦ ᐱᔪᑦ ᐳᕙᒡᓗᖕᓂᖅ ᐃᓄᐃᑦ ᓄᓇᖓᓐᓂᑦ; 

 ᐱᓂᐊᕐᓂᖃᕐᓂᖅ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᔾᔨᒌᒃᑎᑦᑎᓂᖅ ᐃᓅᔪᓄᑦ, ᐊᒻᒪᓗ ᐃᓕᑕᕆᓗᒍ ᑕᒪᓐᓇ 

ᐱᔭᕆᐊᖃᖅᑎᑦᑎᓂᐊᕐᒪᑦ ᑕᒪᐃᓂᑦ ᐃᖢᐊᖅᓴᐃᓂᕐᒧᑦ ᐊᒻᒪᓗ ᐱᐅᓯᒋᐊᖅᓯᑎᓐᓂᕐᒧᑦ ᐃᓅᖃᑎᒌᓂᒃ 

ᖃᐅᔨᔾᔪᑕᐅᔪᓄᑦ ᐃᓅᔪᑦ ᐋᓐᓂᐊᖃᖅᑕᐃᓕᒪᓂᖏᓐᓂᑦ ᐃᓄᐃᑦ ᓄᓇᖓᓐᓂᑦ; 

 ᐃᒃᐱᒋᓗᒋᑦ ᒪᒃᑯᒃᑐᐃᑦ ᑕᐅᑐᒐᖏᑦ ᐊᒻᒪᓗ ᒪᒃᑯᒃᑐᐃᑦ ᓯᕗᓕᐅᖅᑎᐅᔪᖕᓇᕐᓂᖏᑦ ᐊᒻᒪᓗ ᐊᔪᙱᑦᑎᐊᖅᑐᓂᒃ 

ᑐᑭᖃᖅᑐᒥᒃ ᐊᓯᐊᙳᕐᓂᕐᒥᒃ; 

 ᖁᕕᐊᒋᓗᒋᑦ ᐱᒻᒪᕆᐅᓂᖓ ᐋᖅᑭᒃᓱᐃᓂᖅ ᐳᕙᒡᓗᖕᒥᒃ ᑲᒪᔭᖃᕐᓂᐅᔪᖅ ᐊᒻᒪᓗ ᐱᑕᖃᖅᑕᐃᓕᑎᑦᑎᓂᕐᒧᑦ 

ᐊᑐᖅᑕᐅᔪᑦ ᑎᑭᐅᑎᓂᐊᕐᓗᒋᑦ ᐱᔭᐅᔪᒪᔪᑦ ᐃᓅᔪᓄᑦ ᐊᒻᒪᓗ ᒥᒃᖠᒋᐊᕐᓗᒍ ᐱᐅᖏᑦᑐᒃᑯᑦ ᑕᐅᑐᒃᑕᐅᓂᖏᑦ 

ᐊᒻᒪᓗ ᐊᑕᐅᓯᕐᒧᑦ ᑐᕌᖅᑎᑦᑎᓃᑦ ᐱᔾᔪᑎᖃᖅᑐᑦ ᐳᕙᒡᓗᖕᓂᕐᒧᑦ; 

 ᑕᑯᒃᓴᐅᑎᑦᑎᓂᖅ ᐊᒻᒪᓗ ᐱᔭᒃᓴᖃᕐᓂᖅ; ᐊᒻᒪᓗ 

 ᐱᓕᕆᖃᑎᒌᖕᓂᖅ ᐊᒻᒪᓗ ᑐᓂᐅᑎᖃᑦᑕᐅᑎᓂᖅ ᐃᓱᒪᓕᐅᕆᓂᕐᒥᒃ. 

ᓯᕗᓪᓕᖅᐸᐅᑎᔭᐅᓂᐊᖅᑐᓄᑦ ᖃᓄᐃᓕᐅᕐᓃᑦ 

ᐋᖅᑭᐅᒪᔪᖅ ᐱᓕᕆᐊᖑᓂᐊᖅᑐᒧᑦ ᐃᓕᑕᖅᓯᔪᖅ ᐊᕐᕕᓂᓕᖕᓂᑦ ᓯᕗᓪᓕᖅᐸᐅᑎᔭᐅᔪᒪᔪᓂᒃ ᖃᓄᐃᓕᐅᕆᐊᕐᓂᕐᒧᑦ 

ᐊᒻᒪᓗ ᐱᓕᕆᐊᕆᓂᐊᕐᓗᒍ ᒪᓕᒃᑕᐅᑎᑦᑎᓂᖅ ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᒥᑦ ᐊᑐᖅᑕᐅᔪᑦ ᐳᕙᒡᓗᖕᒧᑦ 

ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑎᒧᑦ ᐃᓚᒋᔭᐅᔪᓕᐊᖑᔪᒪᔪᑦ Inuit-specific Tuberculosis (TB) Strategy (ᐃᓅᔪᓄᑦ 

ᐳᕙᒡᓗᖕᓂᕐᒥᒃ (TB) ᖃᓄᖅᑑᕈᑎ) (2013)-ᒥᑦ. ᐅᑯᐊᖑᔪᑦ: 

ᐃᓚᒋᔭᐅᔪᕐᒥᑦ ᑕᒪᐃᓐᓅᖓᔪᒥᒃ ᓯᕗᓪᓕᖅᐸᐅᑎᔭᐅᖅᑲᐅᑕᐅᔪᒪᔪᑦ ᖃᓄᐃᓕᐅᕐᓂᐊᕐᓂᕐᒧᑦ ᐃᒪᓐᓈᖅᑑᑕᐅᔪᓂᑦ ᖃᓄᖅ 

ᐃᓚᓕᐅᑎᔪᖕᓇᕐᒪᖔᑦ ᐊᒻᒪᓗ/ᐅᕝᕙᓘᓐᓃᑦ ᑕᑯᒃᓴᐅᑎᓪᓗᒋᑦ ᐊᕕᒃᑐᖅᓯᒪᔪᕐᒧᑦ ᐳᕙᒡᓗᖕᓂᖅ ᐱᑕᖃᕈᖕᓃᖅᑎᑦᑎᓂᕐᒧᑦ 

ᖃᓄᐃᓕᐅᕐᓂᐊᕐᓗᓂ ᐸᕐᓇᐅᑎᓂᑦ.  

ᐱᔭᕆᐊᖃᖅᑐᑦ 

ᐱᓕᕆᖃᑎᒌᖕᓂᕐᒧᑦ ᐊᑐᖅᑕᐅᔪᑦ, ᓇᓂᔭᐅᔪᑦ ᐱᓕᕆᖃᑎᒌᖕᓂᕐᒥᑦ ᐊᒻᒪᓗ ᖃᓄᖅᑑᖃᑎᒌᖕᓂᕐᒥᑦ ᐱᒻᒪᕆᐅᓂᐊᖅᑐᖅ, 

ᐱᓕᕆᖃᑎᒌᖕᓂᖃᖅᑎᓪᓗᒋᑦ, ᐃᖕᒥᖕᓄᑦ ᐊᑐᕆᐊᖃᕐᓂᖃᖅᖢᑎᒃ ᓯᕗᓪᓕᖅᐸᐅᑎᔭᐅᔭᕆᐊᖃᖅᑐᓄᑦ ᐊᒻᒪᓗ 

ᖃᑉᓯᐅᓂᖏᑦ ᑲᒪᔭᖃᖃᑕᐅᖃᑦᑕᖅᑐᑦ ᐱᓕᕆᖃᑕᐅᔪᓪᓗ. ᐊᓯᖏᓐᓂᑦ ᐱᔭᐅᔭᕆᐊᖃᖅᑐᓂᑦ ᐃᓚᐅᔪᑦ: 

 ᐊᓯᐊᙳᖅᐸᓪᓕᐊᔾᔪᑎᓄᑦ ᐊᓯᐊᙳᖅᑎᕆᓃᑦ ᐳᕙᒡᓗᖕᒥᒃ ᑲᒪᔭᖃᕐᓂᕐᒧᑦ ᐊᒻᒪᓗ ᐱᑕᖃᖅᑕᐃᓕᑎᑦᑎᓂᕐᒧᑦ 

ᑐᕌᖓᔪᓕᕆᓂᕐᒧᑦ, ᐃᓅᖃᑎᒌᓂᒃ ᖃᐅᔨᔾᔪᑏᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐋᓐᓂᐊᖃᖅᑕᐃᓕᒪᓂᕐᒧᑦ 

1. ᐱᐅᓯᒋᐊᕐᓗᒍ ᐳᕙᒡᓗᖕᒥᒃ ᑲᒪᔭᖃᕐᓂᖅ ᐊᒻᒪᓗ 

ᐱᑕᖃᖅᑕᐃᓕᑎᑦᑎᓂᕐᒧᑦ ᑐᕌᖓᔪᖅ 

2. ᒥᒃᖠᒋᐊᕐᓗᒍ ᐊᔪᖅᓴᕐᓂᖅ, ᐱᐅᓯᒋᐊᕐᓗᒍ ᐃᓅᖃᑎᒌᓂᒃ 

ᖃᐅᔨᔾᔪᑏᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᓴᖅᑭᑦᑎᓗᓂ 

ᐃᓅᖃᑎᒌᓄᑦ ᐊᔾᔨᒌᒃᑎᑦᑎᓂᕐᒥᒃ 

3. ᓴᙱᓂᖃᖅᑖᖅᑎᓪᓗᒋᑦ ᐊᒻᒪᓗ ᐊᐅᓚᔾᔭᒃᑎᓪᓗᒋᑦ ᓄᓇᓖᑦ 

4. ᓴᙱᒃᑎᑎᓪᓗᒍ ᐳᕙᒡᓗᖕᒥᒃ ᑲᒪᔭᖃᕐᓂᖅ ᐊᒻᒪᓗ 

ᐱᑕᖃᖅᑕᐃᓕᑎᑦᑎᓂᕐᒧᑦ ᐃᓂᖃᕐᓂᖓ 

5. ᓴᖅᑭᑦᑎᓗᓂ ᐊᒻᒪᓗ ᐊᑐᓕᖅᑎᓪᓗᒍ ᐃᓅᔪᓄᑦ ᑐᕌᖓᔪᓂᒃ 

ᐋᖅᑭᒃᓯᓂᐅᔪᑦ 

6. ᐱᔭᒃᓴᐅᑎᖃᖅᑎᑦᑎᓗᓂ ᐳᕙᒡᓗᖕᒥᒃ 

ᐱᑕᖃᕈᖕᓃᖅᑎᑦᑎᓂᕐᒧᑦ 

ᐊᔾᔨᒌᒃᑎᑦᑎᓃᑦ ᐃᓅᔪᓄᑦ, ᐊᒻᒪᓗ ᓄᓇᓕᖕᒥᒃ ᓇᖕᒥᓂᖃᖅᑎᑦᑎᓂᕐᒥᒃ ᐊᒻᒪᓗ ᐃᓚᐅᑎᑦᑎᓂᕐᒧᑦ 

ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᒥᑦ ᐱᓕᕆᐊᖑᓇᓱᒃᑐᓄᑦ;  

 ᓴᙱᔪᒥᒃ ᐊᒻᒪᓗ ᒪᓂᒻᒥᖅᑐᕐᓂᕐᒧᑦ ᐱᓂᐊᕐᓂᐅᔪᓂᒃ ᑎᑭᐅᑎᓂᐊᕐᓗᓂ ᐊᒻᒪᓗ ᑲᒪᒋᓂᐊᕐᓗᒋᑦ 

ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᒥᑦ ᓇᓃᓐᓂᐅᔪᓗᒃᑖᓂᑦ ᒐᕙᒪᒃᑯᓐᓂᑦ ᐊᒻᒪᓗ ᓯᕗᓕᐅᖅᑎᓂᑦ, ᐃᓅᔪᑦ 

ᑲᑐᔾᔨᖃᑎᒌᓂᑦ, ᐱᓕᕆᖃᑎᒋᔭᐅᔪᓂᑦ, ᐊᒻᒪᓗ ᐋᓐᓂᐊᖃᖅᑕᐃᓕᒪᔪᓕᕆᔨᓂᑦ; ᐊᒻᒪᓗ 

 ᐊᖏᔪᒥᒃ ᐱᒋᐊᕐᓂᕐᒧᑦ ᐊᒻᒪᓗ ᑲᔪᓯᔪᒥᒃ ᐱᓕᕆᐊᖃᕐᓂᕐᒥᒃ ᐅᑯᓂᙵᑦ: ᐱᐅᓯᒋᐊᓗᒋᑦ ᐃᓅᖃᑎᒌᓂᒃ 

ᖃᐅᔨᔾᔪᑏᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᔾᔨᒌᒃᑎᑦᑎᓃᑦ ᐃᓅᔪᓄᑦ; 

ᓴᙱᒃᑎᑎᓪᓗᒋᑦ ᑐᕌᖓᔪᓕᕆᓃᑦ ᐊᒻᒪᓗ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔨᑦᑎᕋᐅᑏᑦ; ᓴᖅᑭᑦᑎᓗᓂ, 

ᐊᑐᓕᖅᑎᑦᑎᓗᓂ, ᖃᐅᔨᒋᐊᖃᑦᑕᕐᓗᓂ ᐊᒻᒪᓗ ᕿᒥᕐᕈᓗᒋᑦ ᖃᓄᖅᑑᕈᑏᑦ ᓇᐃᑦᑐᒃᑯᑦ, ᕿᑎᐊᓃᑦᑐᒃᑯᑦ 

ᐊᒻᒪᓗ ᐊᑯᓂᐅᔪᒃᑯᑦ ᐱᓕᕆᐊᖃᕐᓂᐅᔪᑦ ᐊᔪᙱᓕᖅᑎᑦᑎᔪᑦ ᓄᓇᓕᖕᓂᑦ ᐊᒻᒪᓗ ᐋᓐᓂᐊᖃᖅᑕᐃᓕᒪᓂᕐᒧᑦ 

ᐋᖅᑭᐅᒪᔪᓂᒃ ᐱᓕᕆᖃᑎᒌᖕᓂᕐᒧᑦ; ᐊᒻᒪᓗ ᐱᑕᖃᕈᖕᓃᖅᑎᑦᑎᓂᖅᑕᖃᕐᓗᓂ ᓴᖅᑭᑦᑎᓂᒃᑯᑦ ᐊᒻᒪᓗ 

ᐃᑲᔪᐃᓂᕐᒧᑦ ᐃᓂᖃᖅᑎᑦᑎᓂᕐᒥᒃ ᓄᓇᓕᖕᒦᖓᔪᒃᑯᑦ. 

 

ᑲᒪᒋᓗᒍ ᐳᕙᒡᓗᖕᒧᑦ ᑐᕌᖓᔪᓕᕆᓂᖅ ᐃᓄᐃᑦ ᓄᓇᖓᓐᓂᑦ ᐊᔾᔨᒋᓗᒍ ᒪᓕᒐᓄᑦ ᖃᓄᐃᓕᐅᕐᓂᐅᔪᓄᑦ, 

ᐃᖢᐊᖅᓴᐃᓂᕐᒧᑦ ᐊᑐᖅᑕᐅᔪᑦ ᐊᒻᒪᓗ ᑲᒪᓂᕐᒧᑦ ᐊᒻᒪᓗ ᐱᑕᖃᖅᑕᐃᓕᑎᑦᑎᓂᕐᒧᑦ ᐱᔨᑦᑎᕋᐃᓂᕐᒧᑦ ᐃᓂᖃᕐᓂᐅᔪᖅ 

ᑎᑎᕋᖅᓯᒪᔪᑦ ᑲᓇᑕᒥᑦ ᐊᒻᒪᓗ ᓄᓇᕐᔪᐊᕐᒥᑦ ᒪᓕᒃᑕᐅᔪᒃᓴᓂᑦ ᐱᒻᒪᕆᐅᔪᖅ ᑐᓂᓯᓂᐊᕐᓗᓂ ᐱᐅᓂᖃᑦᑎᐊᖅᑐᒥᑦ 

ᑲᒪᓂᕐᒥᒃ ᐊᒻᒪᓗ ᑎᑭᐅᑎᓂᐊᕐᓗᓂ 2025-ᒧᑦ ᐊᒻᒪᓗ 2030-ᒧᑦ ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᒥᑦ ᑐᕌᒐᐅᔪᒧᑦ.  

ᐃᒪᓐᓈᖅᑑᑎ: ᓴᙱᒃᑎᑎᓪᓗᒍ ᐋᓂᐊᖃᖅᑕᐃᓕᒪᓂᕐᒧᑦ ᐱᔨᑦᑎᕋᐅᑏᑦ ᐋᖅᑭᐅᒪᔪᑦ ᐊᒻᒪᓗ ᐃᓂᓕᐅᕐᓗᓂ 

ᐱᓪᓗᕆᒃᑐᒥᒃ, ᐊᔾᔨᒌᖕᓂᖃᖅᑐᒥᒃ, ᐱᓂᑯᒃᑰᖓᔪᒥᒃ, ᐃᓅᔪᑦ-ᑐᓴᐅᒪᑎᑕᐅᓂᖏᑦ ᐊᒻᒪᓗ ᐊᔪᙱᑦᑐᒥᒃ ᐳᕙᒡᓗᖕᒥᒃ 

ᐱᑕᖃᖅᑕᐃᓕᑎᑦᑎᓂᖅ ᐊᒻᒪᓗ ᑲᒪᓂᕐᒧᑦ ᐱᓕᕆᐊᖃᕐᓂᐅᔪᑦ ᑕᑯᒃᓴᐅᑎᓪᓗᒍ ᐃᓄᓗᒃᑖᓄᑦ 

ᐋᓐᓂᐊᖃᖅᑕᐃᓕᒪᓕᕆᓂᖅ. 

ᐃᓚᒋᔭᐅᓗᐊᖅᑐᑦ ᐊᕕᒃᑐᖅᓯᒪᔪᒧᑦ ᐳᕙᒡᓗᖕᓂᖅ ᐱᑕᖃᕈᖕᓃᖅᑎᑦᑎᓂᕐᒧᑦ ᖃᓄᐃᓕᐅᕐᓂᐊᕐᓗᓂ ᐸᕐᓇᐅᑏᑦ: 

1.1 ᒐᕙᒪᒃᑯᑦ ᐱᓂᐊᕐᓂᖓᑦ ᓇᓃᓐᓂᐅᔪᓗᒃᑖᓂᑦ ᒐᕙᒪᒃᑯᓐᓂᑦ, ᐃᓚᐅᓗᓂ ᑕᐃᒪᑕᖃᕐᓗᓂ ᐊᒻᒪᓗ 

ᐊᔾᔨᒌᒃᑐᒥᒃ ᑮᓇᐅᔭᖃᖅᑎᑦᑎᓂᖅ ᐱᐅᓯᒋᐊᕐᓂᐊᕐᓗᒍ ᐳᕙᒡᓗᖕᒥᒃ ᑲᒪᓂᖅ ᐊᒻᒪᓗ 

ᐱᑕᖃᖅᑕᐃᓕᑎᑦᑎᓂᕐᒧᑦ ᑐᕌᖓᔪᓕᕆᓂᖅ ᐃᓄᐃᑦ ᓄᓇᖓᓐᓂᑦ ᓴᙱᒃᑎᑎᕐᓗᒍᓗ 

ᐋᓐᓂᐊᖃᖅᑕᐃᓕᒪᓂᖅ ᐊᒻᒪᓗ ᑐᑭᓯᐅᒪᔾᔪᑎᓕᕆᕐᒧᑦ ᐱᖁᑏᑦ ᐊᑐᖅᑕᐅᔪᑦ 

ᓯᕗᓪᓕᖅᐸᐅᑎᔭᐅᓂᐊᖅᑐᒧᑦ ᖃᓄᐃᓕᐅᕆᐊᕐᓂᖅ 1:  ᐱᐅᓯᒋᐊᕐᓗᒍ ᐳᕙᒡᓗᖕᒥᒃ ᑲᒪᔭᖃᕐᓂᖅ 

ᐊᒻᒪᓗ ᐱᑕᖃᖅᑕᐃᓕᑎᑦᑎᓂᕐᒧᑦ ᑐᕌᖓᔪᖅ  

1.2 ᑐᕌᖓᔪᒥᒃ ᓯᕗᓕᐅᖅᑎ (ᓲᕐᓗ, ᑕᐃᒪᓐᓇᐃᑦᑐᓕᕆᓂᕐᒧᑦ ᐃᖢᐊᖅᓴᐃᔨ ᐊᒻᒪᓗ ᓇᔭᙳᐊᑦ 

ᓯᕗᓕᐅᖅᑎᐅᓗᑎᒃ ᐊᕕᒃᑐᖅᓯᒪᔪᓄᑦ ᐳᕙᒡᓗᖕᒧᑦ ᑐᕌᖓᔪᓄᑦ ᓇᓗᓇᐃᑦᑎᐊᖅᓯᒪᔪᓂᑦ ᐱᓕᕆᐊᖃᕐᓗᑎᒃ 

ᐊᒻᒪᓗ ᐱᔭᒃᓴᐅᑎᖃᕐᓗᑎᒃ)  

1.3 ᓈᒻᒪᒃᑐᒥᒃ ᐊᒻᒪᓗ ᐊᔾᔨᒌᒃᑐᒥᒃ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᓕᕆᔨᑖᕐᓂᖅ ᐊᒻᒪᓗ 

ᖃᐅᔨᓂᖅ/ᐱᓕᕆᐊᖃᕐᓂᕐᒧᑦ ᐊᑐᖅᑕᐅᔭᕆᐊᓖᑦ (ᑕᑯᓗᒍ ᓯᕗᓕᖅᐸᐅᑎᔭᐅᓂᐊᖅᑐᑦ ᖃᓄᐃᓕᐅᕐᓂᕐᒧᑦ 4 

ᑐᑭᓯᐅᒪᔾᔪᑎᒃᑲᓐᓂᕐᓂᒃ ᐱᔪᒪᒍᕕᑦ ᐃᓂᓕᐅᕆᓂᕐᒧᑦ) 

1.4 ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐃᒃᐱᒍᓱᒃᓯᒪᓂᖏᑦ ᐳᕙᒡᓗᖕᓂᕐᒥᑦ ᐊᒻᒪᓗ ᐊᑐᖅᑕᐅᔪᒃᓴᐃᑦ ᐊᔪᙱᓐᓃᑦ 

ᐋᓐᓂᐊᖃᖅᑕᐃᓕᒪᔪᓕᕆᔨᓄᑦ ᐱᔭᒃᓴᐅᑎᖃᖅᑐᑦ ᑲᒪᓂᐊᕐᓗᑎᒃ ᐳᕙᒡᓗᖕᒥᒃ (ᑕᑯᓗᒍ 

ᓯᕗᓕᖅᐸᐅᑎᔭᐅᓂᐊᖅᑐᑦ ᖃᓄᐃᓕᐅᕐᓂᕐᒧᑦ 4 ᑐᑭᓯᐅᒪᔾᔪᑎᓄᑦ ᐃᓕᓐᓂᐊᕐᓂᕐᒧᑦ/ᐊᔪᕈᖕᓃᖅᓴᓂᕐᒧᑦ) 

1.5 ᐊᔾᔨᒌᒃᑎᑦᑎᓂᒃᑯᑦ ᐱᔭᐅᓂᖏᑦ ᐱᐅᔪᑦ ᐊᒻᒪᓗ ᓄᑖᑦ/ᓴᖅᑭᑉᐸᓪᓕᐊᔪᑦ ᖃᐅᔨᓂᕐᒧᑦ ᐊᑐᖅᑕᐅᔪᑦ 

ᐃᓚᐅᓗᑎᒃ ᖃᕆᑕᐅᔭᒃᑯᑦ ᐊᔾᔨᓕᐅᕆᓃᑦ ᐊᒻᒪᓗ ᓄᕙᐃᔭᐃᓃᑦ, GeneXpert ᐊᒻᒪᓗ ᐋᓐᓂᐊᖃᖅᑐᓕᒃ 

ᒥᑭᔪᖅ ᓴᑉᑯᑕᐅᔪᖅ ᖃᐅᔨᓴᖅᑕᐅᔪᖅ (IGRA) ᐊᒻᒪᓗ ᐃᓗᐃᑦᑑᓗᒍ genome-ᓂᒃ ᖃᖓᒃᑰᓕᕆᓃᑦ – 

ᐱᖁᑎᑕᖃᑦᑎᐊᕐᓗᑎᒃ ᐊᒻᒪᓗ ᖃᐅᔨᓴᐃᕝᕕᖕᒥᑦ, ᐊᔾᔨᓕᐅᕈᑎ ᐊᒻᒪᓗ ᐃᖢᐊᖅᓴᐅᑎᓕᕆᔨᓂᒃ – ᐊᒻᒪᓗ 

ᒪᓕᒃᑕᐅᔪᒃᓴᓂᒃ ᒪᓕᒐᓂᒃ ᐊᑐᖅᑕᐅᓂᐊᖅᑐᓂᒃ 

1.6 ᐊᔾᔨᒌᒃᑎᑦᑎᓂᒃᑯᑦ ᐱᔭᐅᓂᖏᑦ ᓄᑖᓄᑦ ᐳᕙᒡᓗᒃ/ᓇᓗᓇᕋᓗᐊᕐᓗᓂ ᐳᕙᒡᓗᖕᓂᖓᓄᑦ 

ᐃᖢᐊᖅᓴᐅᑏᑦ/ᐱᓕᕆᐊᖑᓂᖓᓄᑦ ᐊᑐᖅᑕᐅᔪᖕᓇᖅᑐᑦ ᐃᓄᐃᑦ ᓄᓇᖓᓐᓂᑦ ᓲᕐᓗ 3HP ᐊᒻᒪᓗ 

ᐋᖅᑭᐅᒪᔪᑦ ᐃᖢᐊᖅᓴᐅᑏᑦ ᑲᑎᕐᒪᓗᒋᑦ ᐱᓕᕆᐊᖑᓂᖓᓄᑦ ᐳᕙᒡᓗᖕᓂᒃ ᓄᑕᖅᑲᓄᑦ, ᐃᑲᔪᖅᑕᐅᓗᓂ 

ᓈᒻᒪᒃᑐᒥᒃ ᐱᖁᑎᓄᑦ ᐊᒻᒪᓗ ᒪᓕᒃᑕᐅᔪᒃᓴᓄᑦ ᒪᓕᒐᐃᑦ ᐊᑐᖅᑕᐅᓂᐊᕐᓗᑎᒃ 

1.7 ᑭᒡᓕᐅᔪᓄᑦ ᓈᓴᐅᑏᑦ/ᑎᑎᖅᑲᐃᑦ ᐊᒻᒪᓗ ᑐᑭᓯᐅᒪᔾᔪᑏᑦ ᑐᓴᐅᒪᑎᓐᓂᐊᕐᓗᒋᑦ ᑐᕌᖓᔪᓕᐅᕆᓂᐊᕐᓗᓂ 

(ᓲᕐᓗ ᓴᖅᑭᑦᑎᓗᓂ ᐋᖅᑭᐅᒪᔪᓂᒃ ᑲᒪᔭᖃᕐᓂᕐᒧᑦ ᒪᓕᒃᑕᐅᔪᒃᓴᓂᒃ) ᐊᒻᒪᓗ ᐃᓗᐃᑦᑑᖓᔪᓂᒃ 

ᐊᕕᒃᑐᖅᓯᒪᔪᕐᒧᑦ ᐳᕙᒡᓗᖕᓂᖅ ᐱᑕᖃᕈᖕᓃᖅᑎᑦᑎᓂᕐᒧᑦ ᖃᓄᐃᓕᐅᕐᓂᐊᕐᓗᓂ ᐸᕐᓇᐅᑎᓂᒃ 

ᐱᒋᐊᕈᑕᐅᓂᐊᖅᑐᓄᑦ ᓇᓕᐊᖕᓂᑦ ᐱᕙᓪᓕᐊᓂᖅ ᐆᒃᑐᕋᖅᑕᐅᔪᖕᓇᕐᒪᖔᑦ (ᓲᕐᓗ ᐊᕕᒃᑐᖅᓯᒪᔪᕐᒧᑦ 

ᓴᙱᓃᑦ, ᓴᙲᓐᓂᕆᔭᐅᔪᑦ, ᐱᕕᖃᕐᓃᑦ ᐊᒻᒪᓗ ᐅᓗᕆᐊᓇᖅᑎᑦᑎᔪᓄᑦ (SWOT) ᖃᐅᔨᓴᐃᓃᑦ) 

1.8 ᓈᓴᐅᑎᓂᒃ/ᑎᑎᖅᑲᓂᒃ ᐊᐅᓚᑦᑎᓂᕐᒧᑦ ᐋᖅᑭᐅᒪᔪᑦ, ᐱᕙᓪᓕᐊᓃᑦ ᐊᒻᒪᓗ ᓇᓗᓇᐃᖅᓯᔾᔪᑏᑦ 

ᖃᐅᔨᒋᐊᖃᑦᑕᕐᓂᕐᒧᑦ ᐊᒃᑐᖅᓯᓂᐅᔪᖅ ᑕᐃᒪᐅᔪᓂᑦ ᐊᒻᒪᓗ ᓄᑖᓂᒃ ᑐᕌᖓᔪᑦ ᐱᓕᕆᐊᖃᕐᓂᕐᒧᑦ ᐊᒻᒪᓗ 

ᖃᓄᐃᓕᐅᕐᓂᕐᒧᑦ 

1.9 ᐃᖢᐊᖅᓴᐃᓂᖅ ᐋᓐᓂᐊᒥᒃ ᐊᒥᓲᔪᓂᒃ ᖃᐅᔨᓴᐃᓂᒃ ᐃᑲᔪᐃᓂᖅ ᐳᕙᒡᓗᖕᓂᕐᒧᑦ ᐊᑐᓂ ᐊᕕᒃᑐᖅᓯᒪᔪᓂᑦ 



 

  

  
 

 

 27 

 

ᐊᒻᒪᓗ ᐃᓄᐃᑦ ᓄᓇᖓᓐᓂᑦ ᐃᓗᐃᑦᑑᖓᔪᒃᑯᑦ 

1.10 ᐋᖅᑭᐅᒪᔪᑦ ᐊᒻᒪᓗ ᐊᐅᓚᔾᔪᑕᐅᔪᑦ ᖃᐅᔨᒋᐊᖃᑦᑕᕐᓂᕐᒧᑦ ᐊᒻᒪᓗ ᕿᒥᕐᕈᓗᒋᑦ ᑐᕌᖓᔪᑦ ᖃᓄᐃᓕᐅᕐᓂᖏᑦ 

ᐊᒻᒪᓗ ᐱᕙᓪᓕᐊᓂᖏᑦ ᐊᑐᖅᑕᐅᖃᑦᑕᖅᑐᓂᒃ ᑐᕌᒐᓄᑦ ᐊᒻᒪᓗ ᐱᓕᕆᐊᖑᔪᒪᔪᓄᑦ, ᐊᒻᒪᓗ ᐲᔭᐃᓂᖅ 

ᑎᑭᐅᑎᓂᐅᔪᓂᑦ ᐊᒻᒪᓗ ᑐᕌᒐᐅᔪᓂᑦ (ᓲᕐᓗ, ᐊᕕᒃᑐᖅᓯᒪᔪᓂᑦ ᐅᖃᐅᔾᔨᔨᐅᔪᑦ ᐊᔾᔨᒋᔭᖏᓐᓂᒃ 

ᑭᒡᒐᖅᑐᐃᓂᖃᖅᖢᑎᒃ ᐊᕐᕌᒍᑕᒫᑦ ᕿᒥᕐᕈᓂᕐᒧᑦ ᑐᕌᖓᔪᑦ ᖃᓄᐃᓕᐅᕐᓂᖏᓐᓂᑦ) 

1.11 ᐊᔾᔨᒋᓗᒋᑦ, ᐱᓐᓂᒃᑯᒃᑰᖓᔪᑦ ᐊᒻᒪᓗ ᐊᔾᔨᒌᒃᑎᑦᑎᓂᕐᒥᒃ-ᐃᒃᐱᒋᓱᖕᓂᖅ ᐃᖢᐊᖅᓴᐃᓂᕐᒧᑦ ᑲᒪᓂᐊᕐᓗᓂ 

ᒪᓕᒃᑕᐅᔪᒃᓴᐃᑦ ᐱᑕᓕᖕᓂᒃ ᓇᓂᓯᓂᐊᕐᓗᓂ, ᐱᓕᕆᐊᕆᓂᐊᕐᓗᒋᑦ ᐊᒻᒪᓗ ᐱᑕᖃᖅᑕᐃᓕᑎᑦᑎᓂᕐᒧᑦ 

ᐃᓚᓕᐅᑎᔪᑦ ᐃᓅᖃᑎᒌᓂᒃ ᐃᑲᔪᐃᓂᕐᒧᑦ ᐊᒻᒪᓗ ᒥᐊᓂᖅᓯᓂᕐᒧᑦ, ᐋᖅᑭᒃᑕᐅᓯᒪᔪᑦ ᐋᓐᓂᐊᒥᒃ ᐊᒥᓲᔪᓂᒃ 

ᖃᐅᔨᓴᐃᓂᒃᑯᑦ ᐳᕙᒡᓗᖕᒥᑦ ᐊᒻᒪᓗ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᓕᕆᐊᖃᕐᓂᕐᒥᒃ ᐋᖅᑭᐅᒪᔪᑦ ᐃᓄᐃᑦ 

ᓄᓇᖓᓐᓂᑦ, ᐊᒻᒪᓗ ᑕᑯᒃᓴᐅᑎᓪᓗᒋᑦ ᒪᓕᒐᐃᑦ ᐃᓄᖕᓂᒃ-ᑕᐅᑐᒐᖃᖅᑐᑦ ᑲᒪᓂᕐᒧᑦ 

1.12 ᐱᔭᐅᔪᖕᓇᕐᓂᖏᑦ ᐃᖢᐊᖅᓴᐃᓂᕐᒧᑦ ᐃᑲᔪᐃᔪᑦ ᒥᑭᓛᒃᑰᖅᑎᓐᓂᐊᕐᓗᒋᑦ ᖃᐅᔨᔭᐅᓃᑦ/ᐱᓕᕆᐊᖃᕐᓂᕐᒧᑦ 

ᓄᖅᑲᖓᔾᔪᑏᑦ ᐃᑲᔪᕐᓂᐊᕐᓗᓂᓗ ᐊᐅᓚᑦᑎᓂᕐᒥᑦ ᐊᖏᔫᔪᓂᒃ ᓇᓗᓇᖅᑐᓂᒃ ᐱᖃᖅᑐᓂᒃ, 

ᐊᒃᑐᖅᑕᐅᓯᒪᔪᓂᒃ ᖃᐅᔨᓴᐃᓃᑦ ᐊᒻᒪᓗ ᐳᕙᒡᓗᓕᕐᓂᐅᔪᓂᒃ ᖃᐅᔨᓃᑦ/ᐅᐸᓗᐊᓃᑦ 

1.13 ᐱᓕᕆᖃᑎᒌᖕᓂᖏᑦ ᑲᒪᓂᐅᔪᑦ/ᐱᐊᓂᖕᓂᕐᒧᑦ ᐸᕐᓇᐃᓃᑦ ᑐᓂᐅᑕᐅᕝᕕᐅᔪᓄᑦ ᐃᑲᔪᐃᓂᖃᖅᑐᑦ 

ᑲᒪᔭᖃᐃᓐᓇᕐᓂᕐᒥᒃ (ᓲᕐᓗ ᐊᑐᖅᑕᐅᓂᖓ ᐱᓕᕆᐊᖃᕐᓂᖅ/ᖃᐅᔨᒋᐊᖃᑦᑕᕐᓂᕐᒧᑦ ᒪᓕᒐᐃᑦ ᐊᔾᔨᒋᔭᖏᑦ 

ᐊᑐᖅᑕᐅᖃᑦᑕᖅᑐᑦ ᐋᓐᓂᐊᖃᖅᑐᑦ ᑲᒪᒋᔭᐅᔪᑦ ᐅᑎᕐᕕᒋᖃᑦᑕᖅᑕᖏᑦ) 

1.14 ᐱᓕᕆᐊᖃᕐᓃᑦ ᐊᒻᒪᓗ ᖃᓄᐃᓕᐅᕐᓃᑦ ᓴᙱᒃᑎᑎᓐᓂᐊᕐᓗᒍ ᐳᕙᒡᓗᖕᒧᑦ ᑐᕌᖓᔪᓕᕆᓂᖅ ᐊᒻᒪᓗ 

ᒥᒃᖠᒋᐊᕐᓗᒋᑦ ᐊᒃᑐᖅᓯᓂᐅᔪᑦ ᐳᕙᒡᓗᖕᒥᑦ ᐊᒻᒪᓗ ᐱᐅᓯᒋᐊᕐᓗᒋᑦ ᑕᒪᐃᓐᓅᖓᔪᑦ 

ᐋᓐᓂᐊᖃᖅᑕᐃᓕᒪᓂᖏᑦ ᐃᓅᔪᑦ (ᓲᕐᓗ, ᐃᓚᐅᓂᖏᑦ ᑎᐹᑦ ᐊᒻᒪᓗ ᓯᐅᕌᐅᔮᖅᑐᖃᓗᐊᕐᓂᕐᒧᑦ 

ᐊᐅᓚᑦᑎᓃᑦ) 

1.15 ᐱᓕᕆᖃᑎᒌᖕᓂᖅ ᐊᕕᒃᑐᖅᓯᒪᔪᓂᑦ ᐊᓯᖏᓐᓂᒡᓗ (ᓲᕐᓗ ᓄᓇᕐᔪᐊᕐᒥᑦ ᐅᑭᐅᖅᑕᖅᑐᒥᑦ ᖃᐅᔨᓴᐃᓂᖅ 

ᐳᕙᒡᓗᖕᒥᒃ ᐱᓕᕆᔪᑦ) ᐃᒪᓐᓇᐃᓐᓂᐊᕐᓗᓂ: ᐃᓕᑕᕆᓗᒋᑦ ᑐᓂᐅᑎᖃᑦᑕᐅᑎᓗᓂᓗ ᐱᐅᓛᖑᔪᓂᑦ ᐊᒻᒪᓗ 

ᐊᓯᐊᙳᖅᐸᓪᓕᐊᔪᓂᑦ ᐊᑐᖅᑕᐅᖃᑦᑕᖅᑐᑦ ᐳᕙᒡᓗᖕᒥᑦ ᐊᒻᒪᓗ ᐱᑕᖃᕈᖕᓃᖅᑎᑦᑎᓂᕐᒧᑦ, 

ᖃᓄᖅᑑᕈᑎᓕᐅᕐᓗᓂ ᐱᓕᕆᖃᑎᒋᔭᐅᔪᓂᒃ, ᓴᖅᑭᑦᑎᓗᓂ ᐱᓕᕆᖃᑎᒌᖕᓂᒃᑯᑦ ᐋᖅᑭᒃᓯᓂᕐᒥᒃ, 

ᐊᖏᒡᓕᒋᐊᕐᓗᒍ ᐃᓚᓕᐅᑎᓂᖅ ᐳᕙᒡᓗᖕᓂᕐᒥᒃ ᖃᐅᔨᓴᐃᓃᑦ ᑕᐃᒪᐅᔪᓄᑦ ᑐᕌᖓᔪᓄᑦ, ᐊᒻᒪᓗ 

ᒥᒃᖠᒋᐊᕐᓗᒋᑦ ᑐᓗᖅᑕᕈᑏᑦ ᖃᐅᔨᑲᐅᑎᒋᓂᕐᒧᑦ/ᐱᓕᕆᐊᖃᕐᓂᕐᒧᑦ ᓇᓗᓇᙱᑦᑐᑦ 

ᐳᕙᒡᓗᒃᑕᓖᑦ/ᐳᕙᒃᓗᖕᒧᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐋᖅᑭᐅᒪᔪᓄᑦ 

1.16 ᐱᓕᕆᖃᑎᒌᖕᓂᖅ ᓄᓇᓕᖕᒥᑦ ᐋᓐᓂᐊᖃᖅᑕᐃᓕᒪᔪᓕᕆᓂᖅ ᐊᒻᒪᓗ ᐃᓅᖃᑎᒌᓂᒃ ᐱᔨᑦᑎᕋᐃᔩᑦ, 

ᐃᓄᓗᒃᑖᓄᑦ ᐋᓐᓂᐊᖃᖅᑕᐃᓕᒪᔪᓕᕆᔩᑦ, ᐊᑐᓕᖅᑎᑦᑎᓂᖅ ᐱᓕᕆᖃᑎᒌᓂᒃ, ᖃᐅᔨᓴᐃᓂᒃ, 

ᑎᒍᔭᐅᓯᒪᔪᓕᕆᕝᕖᑦ, ᐱᓕᕆᐊᒧᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ, ᐊᒻᒪᓗ ᐊᔾᔨᐅᖏᑦᑐᑦ 

ᐋᓐᓂᐊᖃᖅᑕᐃᓕᒪᔪᓕᕆᓂᖅ ᐊᒻᒪᓗ ᐃᓄᓕᕆᔨᐅᔪᑦ ᐊᒃᑐᖅᑕᐅᔪᖕᓇᓗᐊᖅᑐᓂᒃ ᑲᒪᖃᑦᑕᖅᑐᑦ  

1.17 ᐊᑐᖅᑕᐅᔪᑦ ᐊᕕᒃᑐᖅᓯᒪᔪᓂᑦ ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᒥᑦ ᓯᕗᓕᐅᖅᑏᑦ ᐱᓕᕆᐊᖃᕐᓂᐊᕐᓗᑎᒃ 

ᐱᑕᖃᕈᖕᓃᖅᑎᑦᑎᓇᓱᖕᓂᕐᒧᑦ 

1.18 ᖃᓄᐃᓕᐅᖃᑎᒌᖕᓃᑦ ᐃᑲᔪᐃᓂᕐᒧᑦ ᖃᓄᐃᓕᐅᕐᓂᐅᔪᓂᒃ ᐱᒋᐊᓪᓚᒋᐊᕐᓂᕐᒧᑦ ᐃᓂᖃᕆᐊᖃᑦᑐᓄᑦ (ᓲᕐᓗ 

ᓄᓇᓕᓗᒃᑖᒥᒃ ᖃᐅᔨᓴᐃᓂᖅ, ᐱᑕᖃᓕᖅᑐᓄᑦ ᐅᐸᓗᐊᓃᑦ) ᐃᓚᐅᑉᓗᑎᒃ ᐱᓕᕆᔨᑖᖅᑐᕐᓂᖅ, 

ᖃᐅᔨᓂᖅ/ᐱᓕᕆᐊᖃᕐᓂᕐᒧᑦ ᐊᑐᖅᑕᐅᔪᑦ/ᐱᖁᑏᑦ ᐊᒻᒪᓗ ᐱᓕᕆᐊᖃᕐᓂᕐᒧᑦ ᐃᑲᔪᖅᑕᐅᓃᑦ 

(ᐃᖢᐊᖅᓴᐃᓂᖅ) 

1.19 ᐃᓅᔪᓄᑦ-ᑲᒪᔭᐅᔪᖅ ᖃᐅᔨᓴᐃᓂᖅ ᐃᒪᓐᓇᐃᓐᓂᐊᕐᓗᓂ: 

 ᓴᙱᒃᑎᓪᓗᒍ ᑲᒪᔨᐅᔪᑦ ᐳᕙᒡᓗᒃ/ᓇᓗᓇᕋᓗᐊᕐᓗᓂ ᐳᕙᒡᓗᖕᓂᖓᓄᑦ/ᐊᒃᑐᖅᓯᓂᕐᒧᑦ ᖃᐅᔨᓴᐃᓂᖅ; 

 ᐃᓕᑕᕆᓗᒋᑦ ᐱᑖᕈᖕᓇᖅᑐᑦ ᐊᒻᒪᓗ ᐊᔪᕐᓇᓛᖑᔪᑦ ᑎᑭᐅᑎᔭᐅᓂᖅ; 

 ᐱᑕᖃᙱᑦᑐᑦ ᐱᑕᖃᓕᖅᑎᓪᓗᒋᑦ ᐱᔾᔪᑎᖃᖅᑐᑦ ᐊᒃᑐᖅᓯᓂᕐᒧᑦ/ᐊᔪᙱᓐᓂᕐᒧᑦ/ᖃᓄᐃᖏᓐᓂᕐᒧᑦ 

ᐳᕙᒡᓗᖕᒧᑦ ᑐᕌᖓᔪᓕᕆᓂᕐᒥᑦ ᐱᓕᕆᐊᖃᕐᓂᕐᒧᑦ/ᖃᓄᐃᓕᐅᕐᓂᕐᒧᑦ (ᓲᕐᓗ, “ᓴᖅᑭᑦᑕᖅᑐᑦ” ᓄᓇᓕᖕᒥᑦ 

ᖃᐅᔨᓴᐃᕝᕖᑦ, ᑎᑭᑎᑦᑎᓗᓂ GeneXpert-ᓂᒃ ᐊᒃᑐᖅᑕᐅᓯᒪᔪᓂᒃ ᖃᐅᔨᓴᐃᓂᖃᖅᑎᓪᓗᒋᑦ); 

 ᕿᒥᕐᕈᓗᒍ ᐳᕙᒡᓗᖕᒧᑦ ᑐᕌᖓᔪᓕᕆᓂᕐᒧᑦ ᐊᑐᐊᒐᐃᑦ/ᐱᕙᓪᓕᐊᓃᑦ;  

 ᕿᓂᖅᓴᕐᓗᓂ ᐊᑐᖅᑕᐅᔪᖕᓇᖅᑐᑦ ᐃᖢᐊᖅᓴᐃᓂᕐᒧᑦ ᐋᖅᑭᐅᒪᔪᑦ, ᓄᓇᐅᑉ ᓇᓃᓐᓂᖓ ᐊᒻᒪᓗ 

ᐋᓐᓂᐊᖃᖅᑕᐃᓕᒪᔪᓕᕆᔨᓂᒃ ᐱᔭᕆᐊᖃᕐᓂᕐᒧᑦ ᐊᒃᓱᕈᕐᓇᖅᑑᑎᓪᓗᒍ; 

 ᐆᒃᑐᕋᐃᓗᓂ, ᖃᐅᔨᒋᐊᖃᑦᑕᕐᓗᓂ ᐊᒻᒪᓗ ᑐᓂᐅᖅᑲᐅᑎᒋᓗᒋᑦ ᖃᐅᔨᔭᐅᔪᑦ 

ᐱᓕᕆᐊᖃᕐᓂᕐᓂᑦ/ᖃᓄᐃᓕᐅᕐᓂᐅᔪᓂᑦ; 

 ᐊᑐᓕᖅᑎᑦᑎᓗᓂ/ᐃᓂᓕᐅᕐᓗᓂ ᐱᔭᐅᔪᖕᓇᕐᓂᖏᑦ ᓄᑖᑦ ᖃᐅᔨᓂᕐᒧᑦ ᐊᑐᖅᑕᐅᖃᑦᑖᖅᑐᑦ ᐊᒻᒪᓗ 

ᐃᖢᐊᖅᓴᐃᓃᑦ/ᐱᓕᕆᐊᖃᕐᓂᕐᒧᑦ ᐊᑐᖅᑕᐅᔪᖕᓇᖅᑐᓂᒃ; 

 ᑐᑭᓯᐊᓂᖅ ᐊᖏᒡᓕᒋᐊᕐᓗᒍ ᐊᒃᑐᖅᓯᓂᐅᔪᓄᑦ ᐳᕙᒡᓗᖕᓂᖅ ᐃᓅᔪᓂᑦ, ᐊᒻᒪᓗ ᐅᓗᕆᐊᓇᕐᓂᕐᒧᑦ 

ᐱᔾᔪᑕᐅᔪᑦ ᐳᕙᒡᓗᖕᓂᕐᒧᑦ ᐊᔾᔨᐅᖏᑦᑑᔪᖕᓇᖅᑐᑦ ᐃᓅᔪᓄᑦ ᐊᒻᒪᓗ/ᐅᕝᕙᓘᓐᓃᑦ ᐃᓄᐃᑦ ᓄᓇᖏᓐᓄᑦ; 

ᐊᒻᒪᓗ 

 ᐱᐅᓯᒋᐊᕐᓗᒋᑦ ᐱᑕᖃᖅᑎᑦᑎᑦᑕᐃᓕᓂᕐᒧᑦ ᖃᓄᖅᑑᕈᑏᑦ ᐊᒻᒪᓗ ᐱᓕᕆᐊᖃᕐᓂᐅᔪᑦ 

 

 

ᐃᒪᓐᓈᖅᑑᑎ: ᐱᒋᐊᖅᑎᑦᑎᓗᓂ ᓇᓂᓗᒃᑖᖅ ᐊᒻᒪᓗ ᒐᕙᒪᓗᒃᑖᓂᑦ ᐱᓂᐊᕐᓂᕐᒥᒃ, ᐱᓕᕆᖃᑎᒌᖕᓂᖕᓂᐊᕐᓗᑎᒃ 

ᐊᒻᒪᓗᖃᓄᐃᓕᐅᕈᑎᖃᕐᓂᐊᕐᓗᑎᒃ ᐱᐅᓯᕚᓪᓕᖅᑎᓪᓗᒍ ᐃᓅᖃᑎᒌᓂᒃ ᖃᐅᔨᔾᔪᑏᑦ ᐃᓅᔪᑦ 

ᐋᓐᓂᐊᖃᖅᑕᐃᓕᒪᓂᖏᓐᓂᒃ ᐊᒻᒪᓗ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᔾᔨᒌᒃᑎᑦᑎᓂᕐᓂᒃ ᑕᐅᑐᒐᖃᓗᐊᕐᓗᑎᒃ 

ᒥᒃᖠᒋᐊᖅᑎᓪᓗᒍ ᐊᔪᖅᓴᕐᓂᖅ ᐊᒻᒪᓗ ᖃᓄᐃᖓᓕᖅᑎᑦᑎᓂᐅᔪᖅ ᐃᓅᖃᑕᒌᓂᒃ ᖃᐅᔨᔾᔪᑏᑦ ᐃᓅᔪᑦ 

ᐋᓐᓂᐊᖃᖅᑕᐃᓕᒪᓂᖏᓐᓂᑦ ᐊᒻᒪᓗ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᔾᔨᒌᙱᑎᑦᑎᓃᑦ ᖃᐅᔨᒪᔭᐅᔪᑦ ᓂᕆᐅᒋᔭᐅᔪᓪᓘᓃᑦ 

ᐃᑲᔪᐃᓂᖃᖅᑐᑦ ᐳᕙᒡᓗᖕᒧᑦ. 

ᐃᓚᒋᔭᐅᓗᐊᖅᑐᑦ ᐊᕕᒃᑐᖅᓯᒪᔪᒧᑦ ᐳᕙᒡᓗᖕᓂᖅ ᐱᑕᖃᕈᖕᓃᖅᑎᑦᑎᓂᕐᒧᑦ ᖃᓄᐃᓕᐅᕐᓂᐊᕐᓗᓂ ᐸᕐᓇᐅᑏᑦ: 

2.1 ᒐᕙᒪᒃᑯᑦ ᐱᓂᐊᕐᓂᖓᑦ ᓇᓃᓐᓂᐅᔪᓗᒃᑖᓂᑦ ᒐᕙᒪᒃᑯᓐᓂᑦ, ᐃᓚᐅᓗᓂ ᑕᐃᒪᑕᖃᕐᓗᓂ ᐊᒻᒪᓗ 

ᐊᔾᔨᒌᒃᑐᒥᒃ ᑮᓇᐅᔭᖃᖅᑎᑦᑎᓂᖅ ᐱᐅᓯᒋᐊᕐᓂᐊᕐᓗᒍ ᐳᕙᒡᓗᖕᒥᒃ ᑲᒪᓂᖅ ᐊᒻᒪᓗ 

ᐱᑕᖃᖅᑕᐃᓕᑎᑦᑎᓂᕐᒧᑦ ᑐᕌᖓᔪᓕᕆᓂᖅ ᐃᓄᐃᑦ ᓄᓇᖓᓐᓂᑦ 

2.2 ᐅᖃᐅᓯᐅᔪᑦ ᐃᑲᔪᕈᑕᐅᔪᑦ, ᐃᓚᐅᖃᑕᐅᔪᑦ ᐊᒻᒪᓗ ᑭᒡᒐᖅᑐᐃᔪᑦ ᐃᓄᖕᓂᑦ, ᓄᓇᓕᖕᓂᑦ ᐊᓯᖏᓐᓂᓪᓗ 

ᑲᒪᔭᖃᖃᑦᑕᖅᑐᓂᒃ 

2.3 ᐋᖅᑭᐅᒪᔪᑦ ᐊᒻᒪᓗ ᐊᐅᓚᔾᔪᑕᐅᔪᑦ ᐃᓅᔪᑦ ᑲᑐᔾᔨᖃᑎᒌᓂᑦ, ᑲᓇᑕᒥᑦ ᐊᒻᒪᓗ 

ᐊᕕᒃᑐᖅᓯᒪᔪᓂᑦ/ᐅᑭᐅᖅᑕᖅᑐᒥᑦ ᒐᕙᒪᐅᔪᑦ, ᐊᓯᖏᓪᓗ ᑲᒪᔭᖃᖃᑦᑕᖅᑐᑦ ᐱᓕᕆᖃᑎᒌᖕᓂᖃᖅᖢᑎᒃ, 

ᑕᐅᑐᒐᓖᑦ ᐊᒻᒪᓗ ᖃᓄᐃᓕᐅᕆᐊᕐᓂᕐᒧᑦ ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᒥᑦ 

2.4 ᓈᓴᐅᑎᓂᒃ/ᑎᑎᖅᑲᓂᒃ ᐊᐅᓚᑦᑎᓂᕐᒧᑦ ᐋᖅᑭᐅᒪᔪᑦ, ᐱᕙᓪᓕᐊᓃᑦ ᐊᒻᒪᓗ ᓇᓗᓇᐃᖅᓯᔾᔪᑏᑦ 

ᓄᓇᙳᐊᓕᐅᕆᓂᕐᒧᑦ ᐊᒻᒪᓗ ᖃᐅᔨᒋᐊᖃᑦᑕᕐᓂᕐᒧᑦ ᐊᒃᑐᖅᑕᐅᓯᒪᔪᓂᒃ ᐃᓄᖕᓂᒃ ᐊᒻᒪᓗ ᐃᓅᖃᑎᒌᒧᑦ 

ᐱᕈᖅᐸᓪᓕᐊᓂᖓᑦ ᖃᓄᐃᖓᓂᖏᑦ 

2.5 ᐱᓕᕆᐊᖃᕐᓃᑦ ᐊᒻᒪᓗ ᖃᓄᐃᓕᐅᕐᓃᑦ ᐅᔾᔨᕈᓱᒃᑎᑦᑎᓂᐊᕐᓗᓂ ᓄᓇᓕᖕᓂᑦ ᐱᓕᕆᖃᑎᒋᔭᐅᔪᓂᒡᓗ 

ᑲᑎᓯᒪᓂᖏᓐᓂᒃ ᐳᕙᒡᓗᖕᓂᖅ ᐊᒻᒪᓗ ᐊᔪᖅᓴᕐᓂᖅ, ᐃᓅᖃᑎᒌᓂᒃ ᖃᐅᔨᔾᔪᑏᑦ ᐃᓄᐃᑦ 

ᓯᕗᓪᓕᖅᐸᐅᑎᔭᐅᓂᐊᖅᑐᒧᑦ ᖃᓄᐃᓕᐅᕆᐊᕐᓂᖅ 2:  ᒥᒃᖠᒋᐊᕐᓗᒍ ᐊᔪᖅᓴᕐᓂᖅ, ᐱᐅᓯᒋᐊᕐᓗᒍ 

ᐃᓅᖃᑎᒌᓂᒃ ᖃᐅᔨᔾᔪᑏᑦ 

ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ 

ᓴᖅᑭᑦᑎᓗᓂ ᐃᓅᖃᑎᒌᓄᑦ ᐊᔾᔨᒌᒃᑎᑦᑎᓂᕐᒥᒃ  

ᐋᓐᓂᐊᖃᖅᑕᐃᓕᒪᓂᖏᓐᓂᑦ (SDOIH) ᐊᒻᒪᓗ ᐋᓐᓂᐊᖃᖅᑕᐃᓕᒪᓂᕐᒥᒃ ᐊᔾᔨᒌᒃᑎᑦᑎᓂᖅ, ᐊᒻᒪᓗ 

ᐊᔾᔨᒌᒃᑎᑦᑎᓂᖃᖃᑦᑕᖅᑐᑦ ᐱᔪᖕᓇᕐᓗᑎᒃ ᐃᓅᖃᑕᒌᒥᒃ ᒥᐊᓂᖅᓯᓂᕐᒥᒃ ᐳᕙᒡᓗᖕᒥᒃ ᑲᒪᓂᖃᖅᑎᓪᓗᒋᑦ 

2.6 ᐱᓕᕆᖃᑎᒌᖕᓂᖅ ᐊᓯᖏᑦ ᐃᓕᑕᖅᓯᓂᐊᕐᓗᓂ ᐊᒻᒪᓗ ᑐᓂᐅᑎᖃᑦᑕᐅᑎᓗᓂ ᐱᐅᓛᖑᔪᓂᑦ ᐊᒻᒪᓗ 

ᐊᓯᐊᙳᖅᐸᓪᓕᐊᔪᓂᑦ ᐊᑐᖅᑕᐅᖃᑦᑕᖅᑐᑦ ᒥᒃᖠᒋᐊᖅᑎᓐᓂᐊᕐᓗᒍ ᐊᔪᖅᓴᕐᓂᖅ, ᐱᐅᓯᕚᓪᓕᖅᑎᓐᓂᐊᕐᓗᒍ 

ᐃᓅᖃᑎᒌᓂᒃ ᖃᐅᔨᔾᔪᑏᑦ ᐃᓄᐃᑦ ᐋᓐᓂᐊᖃᖅᑕᐃᓕᒪᓂᖏᓐᓂᑦ (SDOIH) ᓴᖅᑭᑦᑎᓗᓂᓗ 

ᐋᓐᓂᐊᖃᖅᑕᐃᓕᒪᓂᕐᒧᑦ ᐊᔾᔨᒌᒃᑎᑦᑎᓂᕐᒥᒃ 

2.7 ᐱᓕᕆᐊᖅ ᐊᒻᒪᓗ ᑮᓇᐅᔭᓕᐊᖅ ᑭᑐᓐᓄᐊᕐᓂᖓ ᐃᒃᐱᒍᓱᖕᓂᖃᖅᑐᖅ ᐃᓅᔪᑦ ᐱᖅᑯᓯᖓᓐᓂᒃ ᐊᒻᒪᓗ 

ᐊᕙᑎᖓᓐᓂᒃ, ᐱᒻᒪᕆᐅᑎᓪᓗᒍ ᓂᕆᔭᖏᑦ ᐊᒻᒪᓗ ᓂᕿᑦᑎᐊᕙᖃᕐᓂᖏᑦ ᐃᓅᔪᑦ 

ᐋᓐᓂᐊᖃᖅᑕᐃᓕᒪᓂᖓᑦ – ᐊᓯᐊᒍᖔᖑᒐᓗᐊᖅᑐᖅ ᐊᑐᕐᓂᖃᖅᑐᖅ ᐊᓯᐅᔨᑦᑕᐃᓕᓂᕐᒧᑦ ᐃᓄᐃᑦ 

ᐱᖅᑯᓯᖓᓐᓂᒃ, ᐊᒻᒪᓗ ᓄᓇᒥᐅᑕᐃᑦ ᓂᕐᔪᑏᑦ ᑕᕆᐅᕐᒥᐅᑕᐃᓪᓗ ᐃᓂᖏᓐᓂᑦ 

2.8 ᐃᓅᔪᓄᑦ-ᑲᒪᔭᐅᔪᖅ ᖃᐅᔨᓴᐃᓂᖅ ᐃᒪᓐᓇᐃᓐᓂᐊᕐᓗᓂ: 

 ᐱᑕᖃᙱᑦᑐᑦ ᐱᓗᒋᑦ ᖃᐅᔨᒪᓂᕐᒥᑦ ᐊᒃᑐᖅᓯᓂᖓ ᐊᔪᖅᓴᕐᓂᐅᑉ, ᐃᓅᖃᑎᒌᓂᒃ ᖃᐅᔨᔾᔪᑏᑦ ᐃᓄᐃᑦ 

ᐋᓐᓂᐊᖃᖅᑕᐃᓕᒪᓂᖏᓐᓂᑦ (SDOIH) ᐊᒻᒪᓗ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᔾᔨᒌᙱᑎᑦᑎᓂᖅ 

ᐳᕙᒡᓗᖕᓂᕐᒧᑦ ᐃᓄᐃᑦ ᓄᓇᖓᓐᓂᑦ; 

 ᕿᒥᕐᕈᓗᒋᑦ ᐊᑐᐊᒐᐃᑦ ᐊᒻᒪᓗ ᐱᕙᓪᓕᐊᓃᑦ ᐊᒃᑐᖅᓯᓂᖃᖅᑐᑦ ᐋᓐᓂᐊᖃᖅᑕᐃᓕᓂᕐᒧᑦ 

ᐊᔾᔨᒌᒃᑎᑦᑎᓂᕐᒥᒃ; ᐊᒻᒪᓗ  

 ᐆᒃᑐᕋᐃᓗᓂ, ᖃᐅᔨᒋᐊᖃᑦᑕᕐᓗᒍ ᐊᒻᒪᓗ ᓯᐊᒻᒪᒃᑎᓪᓗᒋᑦ ᓇᓂᔭᐅᔪᑦ ᐱᓕᕆᐊᖃᕐᓂᐅᔪᓂᑦ 

ᐱᓕᕆᐊᕆᓂᐊᕐᓗᒍ ᐊᔪᖅᓴᕐᓂᖅ, ᐃᓅᖃᑎᒌᓂᒃ ᖃᐅᔨᔾᔪᑏᑦ ᐃᓄᐃᑦ ᐋᓐᓂᐊᖃᖅᑕᐃᓕᒪᓂᖏᓐᓂᑦ 

(SDOIH), ᐊᒻᒪᓗ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᔾᔨᒌᒃᑎᑦᑎᓂᖅ 

 

 

ᐳᕙᒡᓗᖕᓂᖅ ᖃᐅᔨᔭᐅᖃᑦᑕᕋᓗᐊᖅᑎᓪᓗᒍ ᐋᓐᓂᐊᕐᕕᖕᓂᑦ ᐋᓐᓂᐊᕐᕕᒡᔪᐊᕐᓂᓪᓗ, ᐊᒃᑐᖅᓯᖃᑦᑕᖅᑐᖅ ᐃᓄᖕᒥᒃ, 

ᖃᑕᙳᑎᒌᓂᒃ ᐊᒻᒪᓗ ᓄᓇᓕᖓᓐᓂᑦ. ᐊᒃᑐᖅᑕᐅᓯᒪᔪᑦ ᐊᒻᒪᓗ ᐅᓗᕆᐊᓇᖅᑐᒦᑦᑐᑦ ᐳᕙᒡᓗᖕᒧᑦ 

ᑐᓴᐅᒪᑎᑕᐅᓛᖑᖃᑦᑕᖅᑐᑦ ᖃᓄᖅ ᐅᔾᔨᖅᑐᕆᐊᖃᕐᓂᕐᒥᒃ, ᒥᒃᖠᒋᐊᕐᓗᒍ ᐅᓗᕆᐊᓇᖅᑐᒦᓐᓂᖅ ᐊᒻᒪᓗ 

ᐊᖏᒡᓕᒋᐊᕐᓗᒍ ᖃᐅᔨᓴᐃᓂᖅ ᐱᓕᕆᐊᖃᕐᓂᕐᓗ ᐳᕙᒡᓗᒃᑐᓂᒃ ᐱᖅᑯᓯᕆᔭᐅᔪᒧᑦ ᐃᖢᐊᖅᑐᒃᑯᑦ ᐊᒻᒪᓗ 

ᓯᕗᓪᓕᖅᐸᐅᑎᔭᐅᓂᐊᖅᑐᒧᑦ ᖃᓄᐃᓕᐅᕆᐊᕐᓂᖅ 3:  ᓴᙱᓂᖃᖅᑖᖅᑎᓪᓗᒋᑦ ᐊᒻᒪᓗ 

ᐊᐅᓚᔾᔭᒃᑎᓪᓗᒋᑦ ᓄᓇᓕᒃ  

ᐱᖁᖅᓯᖏᓐᓄᑦ ᐅᓗᕆᐊᓇᙱᑦᑐᒃᑯᑦ. ᐱᒻᒪᕆᐅᔪᒥᒃ ᖃᐅᔨᒪᓂᖃᕐᒥᔪᑦ ᐱᔾᔪᑕᐅᔪᓂᒃ ᓄᓇᓕᖕᒥᐅᓂᑦ ᐊᒻᒪᓗ 

ᐋᖅᑭᐅᒪᔪᓂᒃ ᐳᕙᒡᓗᒃᑕᖃᕐᓂᕐᒧᑦ ᐃᓅᔪᑦ ᓄᓇᓕᖏᓐᓂᑦ ᐊᒻᒪᓗ ᐱᒻᒪᕆᐅᔪᑦ ᐃᑲᔫᑏᑦ ᐃᓄᖕᓄᑦ ᓄᓇᓕᖕᓄᓪᓗ 

ᐃᑲᔪᐃᔪᖕᓇᖅᑐᑦ ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᒥᑦ.  

ᐃᒪᓐᓈᖅᑑᑎ: ᐊᑐᓕᖅᑎᑦᑎᓗᓂ ᓄᓇᓕᒃ ᓇᖕᒥᓂᖃᕐᓂᖓᓄᑦ ᐊᒻᒪᓗ ᐊᔪᙱᓐᓂᖓᓄᑦ ᐱᓕᕆᐊᒃᓴᓕᐅᕆᓂᕐᒧᑦ 

ᐃᓚᐅᖃᑕᐅᓂᕐᒥᒃ, ᐃᓕᓐᓂᐊᖅᑎᑦᑎᓂᕐᒥᒃ ᐊᒻᒪᓗ ᓴᙱᓂᖃᖅᑎᓪᓗᒋᑦ ᓄᓇᓕᖕᒥᐅᑕᐃᑦ ᐊᒻᒪᓗ ᐋᖅᑭᐅᒪᔪᑦ.  

ᐃᓚᒋᔭᐅᓗᐊᖅᑐᑦ ᐊᕕᒃᑐᖅᓯᒪᔪᒧᑦ ᐳᕙᒡᓗᖕᓂᖅ ᐱᑕᖃᕈᖕᓃᖅᑎᑦᑎᓂᕐᒧᑦ ᖃᓄᐃᓕᐅᕐᓂᐊᕐᓗᓂ ᐸᕐᓇᐅᑏᑦ: 

3.1 ᐃᓚᐅᓂᖏᑦ ᐃᓅᔪᑦ ᐋᖅᑭᐅᒪᔪᓕᐊᕐᒥᑦ, ᐊᑐᓕᖅᑎᑦᑎᓂᕐᒥᒃ, ᐊᒻᒪᓗ ᕿᒥᕐᕈᔭᐅᓂᖏᑦ ᐊᑐᖅᑕᐅᔪᑦ ᐊᒻᒪᓗ 

ᐱᓕᕆᐊᖑᓂᐅᔪᑦ ᐳᕙᒡᓗᖕᒧᑦ, ᐊᒻᒪᓗ ᐊᔪᙱᓐᓂᖃᕐᓗᑎᒡᓗ ᐱᓕᕆᐊᒥᒃ ᖃᓄᐃᓕᐅᕆᐊᖃᕐᓂᕐᒧᑦ 

ᐱᔭᒃᓴᐅᑎᖃᕐᓂᕐᒥᒃ 

3.2 ᐊᑐᖅᑕᐅᔪᑦ ᐊᒻᒪᓗ ᐱᓕᕆᐊᖑᓂᐅᔪᑦ ᐃᓕᑕᖅᓯᔪᑦ ᐊᒻᒪᓗ ᑕᑯᒃᓴᐅᑎᑦᑎᔪᑦ ᐃᓅᖃᑎᒌᓄᑦ ᐱᔾᔪᑕᐅᔪᓂᒃ 

ᐱᒻᒪᕆᐅᑉᓗᑎᒃ ᐃᓅᔪᑦ ᓄᓇᓕᖏᓐᓄᑦ  

3.3 ᐊᑐᖅᑕᐅᔪᑦ ᐊᒻᒪᓗ ᐱᓕᕆᐊᖃᕐᓂᐅᔪᑦ ᐳᕙᒡᓗᖕᒥᒃ ᓴᙱᓂᖅᑖᖅᑎᑦᑎᔪᑦ ᐊᒻᒪᓗ ᐊᐅᓚᔾᔭᐃᔪᑦ ᐃᓄᖕᓂᒃ 

ᓄᓇᓕᖕᓂᓪᓗ, ᐊᒻᒪᓗ ᒥᒃᖠᒋᐊᖅᑎᑦᑎᔪᖅ ᐱᐅᖏᑦᑐᒃᑯᑦ ᑕᐅᑐᒃᑕᐅᓂᖏᓐᓂᒃ ᐊᒻᒪᓗ ᐊᑕᐅᓯᕐᒧᑦ 

ᑐᕌᖅᑎᑦᑎᓃᑦ ᐱᔾᔪᑎᖃᖅᑐᑦ ᐳᕙᒡᓗᖕᓂᕐᒧᑦ 

3.4 ᓈᓴᐅᑎᓂᒃ/ᑎᑎᖅᑲᓂᒃ ᐊᐅᓚᑦᑎᓂᕐᒧᑦ ᐋᖅᑭᐅᒪᔪᑦ, ᐱᕙᓪᓕᐊᓃᑦ ᐊᒻᒪᓗ ᓇᓗᓇᐃᖅᓯᔾᔪᑏᑦ 

ᓄᓇᙳᐊᓕᐅᕆᓂᕐᒧᑦ ᐊᒻᒪᓗ ᖃᐅᔨᒋᐊᖃᑦᑕᕐᓂᕐᒧᑦ ᐊᒃᑐᖅᓯᓂᐅᔪᓂᒃ ᓄᓇᓕᐅᑉ ᓴᙱᓂᖓᓂᒃ ᐊᒻᒪᓗ 

ᐊᐅᓚᔾᔭᐃᓂᕐᒥᒃ ᐱᑕᖃᕈᖕᓃᖅᑎᑦᑎᓇᓱᖕᓂᐅᔪᓂᒃ ᐳᕙᒡᓗᖕᒥᑦ 

3.5  ᐃᓅᔪᓄᑦ-ᑲᒪᔭᐅᔪᖅ ᖃᐅᔨᓴᐃᓂᖅ ᐃᒪᓐᓇᐃᓐᓂᐊᕐᓗᓂ: 

 ᐱᑕᖃᙱᑦᑐᑦ ᐱᑕᖃᓕᖅᑎᓪᓗᒋᑦ ᖃᐅᔨᒪᓂᕐᒥᑦ ᐊᒃᑐᖅᓯᓂᐅᔪᓄᑦ ᓄᓇᓕᐅᑉ ᓴᙱᓂᖓᓄᑦ ᐊᒻᒪ. 

ᐊᐅᓚᔾᔭᐃᓂᕐᒧᑦ, ᐱᐅᖏᑦᑐᒃᑯᑦ ᑕᐅᑐᒃᑕᐅᓂᖏᑦ ᐊᒻᒪᓗ ᐊᑕᐅᓯᕐᒧᑦ ᑐᕌᖅᑎᑦᑎᓃᑦ ᐱᔾᔪᑎᖃᖅᑐᑦ 

ᐳᕙᒡᓗᖕᓂᕐᒧᑦ ᐱᑕᖃᕈᖕᓃᖅᑎᑦᑎᓇᓱᖕᓂᕐᒧᑦ ᐳᕙᒡᓗᖕᒥᑦ;  

 ᕿᒥᕐᕈᓗᒋᑦ ᐊᑐᐊᒐᐃᑦ ᐊᒻᒪᓗ ᐱᕙᓪᓕᐊᓃᑦ ᐊᒃᑐᖅᓯᓂᖃᖅᑐᑦ ᓄᓇᓕᐅᑉ ᓴᙱᓂᕆᔭᖓᓂᒃ ᐊᒻᒪᓗ 

ᐊᐅᓚᔾᔭᐅᑎᖓᓂᑦ (ᓲᕐᓗ, ᐊᑐᐊᒐᐃᑦ ᐊᑭᓕᖅᑐᖅᑕᐅᙱᖦᖢᑎᒃ ᐃᑲᔪᖅᑐᑦ); ᐊᒻᒪᓗ 

 ᕿᒥᕐᕈᓗᒋᑦ ᐱᓕᕆᐊᖃᕐᓂᐅᔪᑦ ᐳᕙᒡᓗᖕᒥᑦ ᑐᕌᖓᔪᑦ ᒥᒃᖠᒋᐊᖅᑎᑦᑎᓂᕐᒧᑦ ᐱᐅᖏᑦᑐᒃᑯᑦ 

ᑕᐅᑐᒃᑕᐅᓂᖏᓐᓄᑦ ᐊᒻᒪᓗ ᐊᑕᐅᓯᕐᒧᑦ ᑐᕌᖅᑎᑦᑎᓃᑦ ᐱᔾᔪᑎᖃᖅᑐᑦ ᐳᕙᒡᓗᖕᓂᕐᒧᑦ 

ᓈᒻᒪᒃᑐᒥᒃ ᐊᒻᒪᓗ ᐃᖢᐊᖅᑐᒥᒃ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᓕᕆᔨᑖᖅᑐᕐᓂᖅ (HHR) ᐱᒻᒪᕆᐅᔪᖅ 

ᐃᓚᒋᔭᐅᑉᓗᓂ ᐳᕙᒡᓗᖕᒥᒃ ᐱᑕᖃᖅᑎᑦᑎᑦᑕᐃᓕᒪᓂᕐᒧᑦ ᐊᒻᒪᓗ ᐊᐅᓚᑦᑎᓂᕐᒧᑦ ᑐᕌᖓᔪᒥᑦ.23 ᐊᕕᒃᑐᖅᓯᒪᔪᐃᑦ 

ᐱᒻᒪᕆᐅᔪᓂᒃ ᐊᒃᓱᕈᕐᓇᖅᑐᓂᒃ ᑎᑭᑕᐅᓯᒪᖃᑦᑕᖅᑐᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᓕᕆᔨᑖᖅᑐᕐᓂᖅ (HHR) 

ᐱᔭᕆᐊᓕᖕᓂᑦ ᐊᑑᑎᖃᖅᑐᒥᒃ ᐳᕙᒡᓗᖕᒥᒃ ᐱᑦᑕᐃᓕᑎᑦᑎᓂᐊᕐᓗᓂ ᐊᒻᒪᓗ ᑲᒪᓗᓂ ᐃᓅᔪᑦ ᓄᓇᓕᖏᓐᓂᑦ, 

ᐱᓗᐊᖅᑐᒥᑦ ᐅᖓᓯᒃᑐᒦᑦᑐᑦ ᐊᒻᒪᓗ ᐳᕙᒡᓗᖕᓂᖃᖅᑐᑦ. ᐱᒻᒪᕆᐅᔪᒥᒃ ᐱᔭᕆᐊᖃᕐᓂᖃᖅᑐᖅ 

ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᓕᕆᔨᑖᖅᑐᕐᓂᖅ (HHR) ᐃᓂᓕᐅᕆᓂᕐᒧᑦ ᐱᔭᒃᓴᐅᑎᖃᖅᑐᑦ 

ᐱᑕᖃᕈᖕᓃᖅᑎᑦᑎᓂᐊᕐᓗᓂ ᐳᕙᒡᓗᖕᒥᑦ ᐊᒻᒪᓗ ᑲᒪᒋᔭᖃᕐᓂᕐᒧᑦ ᐸᕐᓇᒃᓯᒪᑦᑎᐊᖁᑉᓗᒋᑦ 

ᐱᓕᕆᐊᕆᓂᐊᖅᑕᖏᓐᓄᑦ – ᑕᒪᐃᓐᓂᑦ ᒥᐊᓂᕆᓗᒍ ᐃᓗᐃᑦᑑᑦᑎᐊᕐᓂᖓ ᑐᙵᕕᐅᑉ-ᓇᓃᓐᓂᕆᔭᖓᑕ 

ᑐᕌᖓᔪᓕᕆᓂᐅᑉ ᐊᒻᒪᓗ ᐸᕐᓇᐃᓂᐊᕐᓗᓂ ᐃᑲᔪᕐᓂᐊᕐᓗᓂᓗ ᐊᓯᐊᙳᖅᐸᓪᓕᐊᓂᐅᔪᑦ ᐱᔭᐅᔭᕆᐊᖃᖅᑐᑦ 2025-ᒧᑦ 

ᑎᑭᐅᑎᓃᑦ ᐊᒻᒪᓗ 2030-ᒧᑦ ᐱᑕᖃᕈᖕᓃᖅᑎᑦᑎᓂᕐᒧᑦ ᑐᕌᒐᕆᔭᐅᔪᖅ.  

ᐃᓚᖏᑦ ᐱᔾᔪᑕᐅᔪᑦ ᐃᓕᑕᕆᔭᐅᔪᑦ ᐱᒻᒪᕆᐅᓂᖏᓐᓄᑦ ᐱᓕᕆᐊᖑᓗᑎᒃ ᐱᐅᑦᑎᐊᖅᑐᒃᑯᑦ ᐳᕙᒡᓗᖕᒥᒃ ᑲᒪᓂᕐᒧᑦ 

ᐊᒻᒪᓗ ᐱᑕᖃᖅᑕᐃᓕᑎᑦᑎᓂᕐᒧᑦ ᐱᔨᑦᑎᕋᐅᑏᑦ ᐃᓅᔪᑦ ᓄᓇᓕᖏᓐᓂᑦ ᐃᓚᐅᔪᑦ: 

 ᓈᒻᒪᒃᑐᓂᒃ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᓕᕆᔨᑖᖅᑐᕐᓂᖅ (HHR) ᐃᑲᔪᕐᓂᐊᕐᓗᒋᑦ ᐃᓚᒋᔭᐅᔪᓗᒃᑖᑦ 

ᐋᓐᓂᐊᖃᖅᑕᐃᓕᒪᓂᕐᒧᑦ ᑲᒪᓂᕐᒥᒃ (ᓲᕐᓗ ᐃᓄᓗᒃᑖᓄᑦ ᐋᓐᓂᐊᖃᖅᑕᐃᓕᒪᓂᕆᑐᐃᓐᓇᐅᖏᑦᑐᖅ/ᐳᕙᒡᓗᒃ); 

 ᓇᓗᓇᙱᑦᑐᓂᒃ ᑭᒡᓕᓕᐅᕐᓗᓂ ᐱᓕᕆᐊᖏᓐᓄᑦ ᐊᒻᒪᓗ ᐱᔭᒃᓴᐅᑎᖏᓐᓄᑦ ᐱᓕᕆᔩᑦ (ᓲᕐᓗ, ᓄᓇᓕᖕᒥᑦ 

ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᓇᔭᙳᐊᑦ ᑕᐅᑐᖔᖅᖢᒍ ᐳᕙᒡᓗᓕᕆᓂᕐᒧᑦ ᓇᔭᙳᐊᑦ, ᐳᕙᒡᓗᓕᕆᓂᕐᒧᑦ 

ᓇᔭᙳᐊᑦ ᑕᐅᑐᖔᖅᖢᒍ ᑕᒡᕙᐅᔪᒧᑦ ᖃᐅᔨᔭᐅᔪᒧᑦ ᐃᖢᐊᖅᓴᐃᓂᖅ (DOT) ᐱᓕᕆᔩᑦ); 

 ᓈᒻᒪᒃᑐᒥᑦ/ᓇᓚᐅᑦᑎᔪᒥᒃ ᐃᓕᑕᖅᓯᓗᓂ ᐃᑲᔪᐃᓂᐅᔪᓂᒃ/ᐱᓕᕆᐊᓂᒃ ᐃᓅᔪᑦ ᐃᓚᖏᓐᓂᒃ-

ᐊᔪᙱᓐᓂᖃᖅᑐᓂᒃ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔨᑦᑎᕋᐃᓂᕐᒧᑦ ᐋᖅᑭᐅᒪᔪᓂᑦ; 

 ᐱᓕᕆᐊᕐᒧᑦ-ᓇᓚᐅᑦᑎᔪᑦ ᐳᕙᒡᓗᖕᓂᕐᒥᒃ ᐊᔪᙱᓐᓃᑦ; 

                                                        
23 Centers for Disease Control and Prevention. Essential components of a tuberculosis prevention and control program; 

and Screening for tuberculosis and tuberculosis infection in high-risk populations: recommendations of the Advisory 

Council for the Elimination of Tuberculosis. MMWR (ᐋᓐᓂᐊᕐᓂᒃ ᐊᐅᓚᑦᑎᕝᕕᒃ ᐊᒻᒪᓗ ᐱᑕᖃᖅᑕᐃᓕᑎᑦᑎᕝᕕᒃ. ᐱᒻᒪᕆᐅᔪᑦ ᐃᓚᒋᔭᐅᔪᑦ 

ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᒥᑦ ᐊᒻᒪᓗ ᐊᐅᓚᑦᑎᓂᕐᒧᑦ ᑐᕌᖓᔪᖅ; ᐊᒻᒪᓗ ᖃᐅᔨᓴᐃᓃᑦ ᐳᕙᒡᓗᖕᒥᒃ ᐊᒻᒪᓗ ᐳᕙᒡᓗᖕᒥᒃ ᐋᓐᓂᐊᓖᑦ 

ᐅᓗᕆᐊᓇᕐᓂᖓᓂᒃ ᖁᑦᑎᒃᑐᒦᑦᑐᓄᑦ: ᐃᒪᓐᓈᖅᑑᑏᑦ ᐅᖃᐅᔾᔨᓂᕐᒧᑦ ᑲᑎᒪᔩᑦ ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᒥᑦ. ᐋᓐᓂᐊᕐᓂᕆᔭᐅᔪᓄᑦ ᐊᒻᒪᓗ 

ᑐᖁᔪᓄᑦ ᐱᓇᓱᐊᕈᓯᑕᒫᑦ ᐅᓂᑉᑲᖅ) 1995; 44 (ᓈᓴᐅᑎ RR-11) 

ᓯᕗᓪᓕᖅᐸᐅᑎᔭᐅᓂᐊᖅᑐᒧᑦ ᖃᓄᐃᓕᐅᕆᐊᕐᓂᖅ 4:  ᓴᙱᒃᑎᑎᓪᓗᒍ ᐳᕙᒡᓗᖕᒥᒃ ᑲᒪᔭᖃᕐᓂᖅ 

ᐊᒻᒪᓗ ᐱᑕᖃᖅᑕᐃᓕᑎᑦᑎᓂᕐᒧᑦ 

ᐃᓂᖃᕐᓂᖓ 

 ᐅᖃᖃᑎᒌᖕᓂᖃᑦᑎᐊᕐᓂᕐᒥᒃ ᐱᔨᑦᑎᕋᐃᓂᕐᒧᑦ ᐃᓚᒋᔭᐅᔪᑦ ᐊᒻᒪᓗ ᐃᖢᐊᖅᓴᐃᓂᖅ ᐊᒻᒪᓗ ᐃᓄᓗᒃᑖᓂᒃ 

ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᓕᕆᔩᑦ; 

 ᑭᒡᓕᐅᔪᖅ, ᖃᐅᔨᒪᓂᖅᑖᖅᑎᑦᑎᓂᐊᓵᕐᓂᖅ/ᐊᔪᕈᖕᓃᖅᓴᐃᓂᖅ ᐳᕙᒡᓗᖕᓂᐅᑉ ᒥᒃᓵᓄᑦ ᐊᒻᒪᓗ 

ᐱᖅᑯᓯᕆᔭᐅᔪᖅ ᐅᓗᕆᐊᓇᖅᑐᖃᙱᓪᓗᒍ/ᐊᔪᙱᓐᓂᖃᕐᓗᒋᑦ ᑕᒪᐃᓐᓂᑦ ᐋᓐᓂᐊᖃᖅᑕᐃᓕᒪᔪᓕᕆᔩᑦ 

ᐱᓕᕆᔪᑦ ᐃᓄᐃᑦ ᓄᓇᖓᓐᓂᑦ ᐊᒻᒪᓗ ᓯᕗᒻᒧᒃᓯᒪᓂᖅᓴᐅᓗᒋᑦ ᐳᕙᒡᓗᖕᓂᐅᑉ ᒥᒃᓵᓄᑦ 

ᐃᓕᓐᓂᐊᖅᓯᒪᓂᖅ/ᐊᔪᕈᖕᓃᖅᓴᐃᓂᖅ ᐋᓐᓂᐊᖃᖅᑕᐃᓕᒪᔪᓕᕆᔨᓄᑦ ᐱᔭᒃᓴᐅᑎᖃᖅᑐᓄᑦ ᐳᕙᒡᓗᒃᑐᓂᒃ 

ᑲᒪᓂᕐᒧᑦ ᐊᒻᒪᓗ ᐱᑕᖃᖅᑕᐃᓕᑎᑦᑎᓂᕐᒥᒃ; 

 ᐊᔾᔨᒌᖕᓂᖃᕐᓗᑎᒃ ᑲᒪᕙᒃᑐᑦ, ᐱᓗᐊᖅᑐᒥᑦ ᐱᓕᕆᔨᐅᔪᓄᑦ ᑲᒪᑉᓗᑎᒃ ᐋᓐᓂᐊᖃᖅᑐᓂᒃ ᐊᒻᒪᓗ 

ᖃᑕᙳᑎᒌᓂᑦ; 

 ᓈᒻᒪᒃᑐᒥᒃ ᐃᑲᔪᖅᑕᐅᓂᖃᕐᓗᑎᒃ ᐱᓕᕆᔨᐅᔪᑦ ᓇᓃᓐᓂᐅᔪᓗᒃᑖᓄᑦ ᑲᒪᓂᐊᕐᓂᕐᒧᑦ ᐊᑉᖁᑕᐅᔪᒥᑦ, 

ᐱᓗᐊᖅᑐᒥᑦ ᐱᓕᕆᔪᑦ ᐅᖓᓯᒃᑐᓂᑦ ᓄᓇᓕᖕᓂᑦ ᐃᖢᐊᖅᓴᐃᔨᖃᙱᑦᑐᓂᑦ; 

 ᓈᒻᒪᒃᑐᒥᒃ ᐊᒻᒪᓗ ᐃᖢᐊᖅᑐᒥᒃ ᐃᑲᔪᖅᑕᐅᓗᑎᒃ/ᐃᓱᒪᑕᖃᕐᓗᑎᒃ ᐃᓚᖏᓐᓂᒃ-ᐊᔪᙱᓐᓂᖃᖅᑐᑦ 

ᐱᓕᕆᔨᓄᑦ (ᓲᕐᓗ,ᑕᒡᕙᐅᔪᒧᑦ ᖃᐅᔨᔭᐅᔪᒧᑦ ᐃᖢᐊᖅᓴᐃᓂᕐᒧᑦ (DOT) ᐱᓕᕆᔩᑦ); 

 ᐊᔪᙱᓐᓂᖅᑖᕐᓂᕐᒧᑦ ᐱᕙᓪᓕᐊᓂᖃᐃᓐᓇᕐᓗᓂ/ᐃᓕᓐᓂᐊᕐᓂᕐᒧᑦ/ᐊᔪᕈᖕᓃᖅᓴᓂᕐᒧᑦ ᐱᕕᖃᕐᓃᑦ; 

 ᓈᒻᒪᒃᑐᒥᒃ ᐊᒻᒪᓗ ᐃᖢᐊᖅᑐᒥᒃ ᐃᒡᓗᖃᖅᑎᓪᓗᒋᑦ ᐋᓐᓂᐊᖃᖅᑕᐃᓕᒪᔪᓕᕆᔩᑦ;  

 ᐊᑭᓕᖅᑕᐅᔾᔪᑏᑦ ᐊᒻᒪᓗ ᐃᑲᔫᑏᑦ ᐊᔾᔨᒌᒃᑎᑕᐅᓗᑎᒃ (ᓲᕐᓗ ᐱᓕᕆᔨᓄᑦ/ᑳᓐᑐᕌᒃᑕᐅᖃᑦᑕᖅᑐᑦ ᓇᔭᙳᐊᑦ 

ᐊᒻᒪᓗ “ᐱᔾᔪᔾᔨᔪᑦ” ᓇᔭᙳᐊᑦ);  

 ᓈᒻᒪᒃᑐᒥᒃ ᐊᒻᒪᓗ ᐃᖢᐊᖅᑐᒥᒃ ᐱᓕᕆᐊᒧᑦ ᐋᓐᓂᐊᖃᖅᑕᐃᓕᒪᔪᓕᕆᓂᖅ ᐊᒻᒪᓗ 

ᐅᓗᕆᐊᓇᖅᑐᖃᙱᑦᑐᒥᒃ ᑐᕌᖓᔪᓕᕆᓂᖅ/ᐃᑲᔪᐃᓂᖅ; ᐊᒻᒪᓗ 

 ᓈᒻᒪᒃᑐᒥᒃ ᐅᖃᖃᑎᖃᑦᑕᐅᑎᓂᕐᒧᑦ ᐃᓂᖃᖅᑎᑦᑎᓗᓂ ᓄᓇᓕᖕᒦᖓᔪᒃᑯᑦ 

ᐃᒪᓐᓈᖅᑑᑎ: ᒥᐊᓂᕆᔭᐅᑎᓪᓗᒍ ᐋᓐᓂᐊᖃᖅᑕᐃᓕᒪᔪᓕᕆᔨᑖᖅᑐᕐᓂᖅ ᐊᒻᒪᓗ ᐊᑐᓕᖅᑎᑦᑎᓗᓂ 

ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᑲᒪᔨᓄᑦ ᐅᔾᔨᕈᓱᒃᑎᑦᑎᓂᕐᒥᒃ ᐊᒻᒪᓗ ᐊᔪᙱᓐᓂᖃᕐᓂᖅ ᓴᙱᒃᑎᑎᓐᓂᕐᒧᑦ 

ᐱᓕᕆᐊᒃᓴᐃᑦ ᐱᖅᑯᓯᕆᔭᐅᔪᑦ ᐊᒻᒪᓗ ᐊᔾᔨᒌᒃᑎᑦᑎᓂᕐᒧᑦ-ᐃᒃᐱᒋᔭᖃᕐᓂᒃᑯᑦ ᑲᒪᓂᕐᒥᒃ ᐊᒻᒪᓗ ᐱᑕᖃᖅᑎᓪᓗᒍ 

ᖃᐅᔨᔾᔪᑎᓂᒃ ᐊᒻᒪᓗ ᐃᖢᐊᖅᓴᐃᓂᕐᒥᒃ ᐳᕙᒡᓗᒃᑐᓂᒃ ᐊᒻᒪᓗ ᓇᓗᓇᙱᑦᑐᖅ ᐳᕙᒡᓗᖕᒥᒃ ᐋᓐᓂᐊᓕᖕᒥᑦ (LTBI).  

ᐃᓚᒋᔭᐅᓗᐊᖅᑐᑦ ᐊᕕᒃᑐᖅᓯᒪᔪᒧᑦ ᐳᕙᒡᓗᖕᓂᖅ ᐱᑕᖃᕈᖕᓃᖅᑎᑦᑎᓂᕐᒧᑦ ᖃᓄᐃᓕᐅᕐᓂᐊᕐᓗᓂ ᐸᕐᓇᐅᑏᑦ: 

4.1 ᒐᕙᒪᒃᑯᑦ ᐱᓂᐊᕐᓂᖓᑦ ᓇᓃᓐᓂᐅᔪᓗᒃᑖᓂᑦ ᒐᕙᒪᒃᑯᓐᓂᑦ, ᐃᓚᐅᓗᓂ ᑕᐃᒪᑕᖃᕐᓗᓂ ᐊᒻᒪᓗ 

ᐊᔾᔨᒌᒃᑐᒥᒃ ᑮᓇᐅᔭᖃᖅᑎᑦᑎᓂᖅ ᐱᑕᖃᖅᑎᓐᓂᐊᕐᓗᒋᑦ ᓈᒻᒪᒃᑐᒥᒃ ᐊᒻᒪᓗ ᐃᖢᐊᖅᑐᒥᒃ 

ᐊᑐᖅᑕᐅᓂᐊᖅᑐᓂᒃ ᐊᒻᒪᓗ ᐱᒋᐊᓪᓚᒃᑎᓪᓗᒍ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᓕᕆᔨᑖᖅᑐᕐᓂᖅ 

(HHR) ᐳᕙᒡᓗᖕᒥᒃ ᑲᒪᓂᐊᖅᑐᓄᑦ ᐊᒻᒪᓗ ᐱᑕᖃᖅᑕᐃᓕᑎᑦᑎᓂᕐᒧᑦ ᑐᕌᖓᔪᓂᒃ/ᐱᔨᑦᑎᕋᐅᑎᓂᒃ  

4.2 ᓈᓴᐅᑎᓂᒃ/ᑎᑎᖅᑲᓂᒃ ᐊᐅᓚᑦᑎᓂᕐᒧᑦ ᐋᖅᑭᐅᒪᔪᑦ, ᐱᕙᓪᓕᐊᓃᑦ ᐊᒻᒪᓗ ᓇᓗᓇᐃᖅᓯᔾᔪᑏᑦ 

ᓄᓇᙳᐊᓕᐅᕆᓂᕐᒧᑦ ᖃᐅᔨᒋᐊᖃᑦᑕᕐᓂᕐᒧᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᓕᕆᔨᑖᖅᑐᕐᓂᖅ (HHR) 

ᐱᔭᕆᐊᖃᖅᑕᖏᓐᓂᒃ ᐊᒻᒪᓗ ᐋᖅᑭᐅᒪᔪᑦ ᐊᒻᒪᓗ ᐊᐅᓚᔾᔪᑕᐅᔪᑦ ᐅᐸᓗᐊᓂᖃᑦᑎᐊᕈᖕᓇᕐᓂᕐᒧᑦ ᐊᒻᒪᓗ 

ᐊᑑᑎᖃᖅᑐᒃᑯᑦ ᐱᑕᖃᙱᓐᓂᐅᔪᑦ ᖃᐅᔨᔭᐅᔭᕌᖓᑕ 

4.3 ᐃᓚᐅᑎᖃᑦᑕᕐᓗᒋᑦ ᓄᓇᓕᖕᒥᐅᑦ ᖃᓄᖅ ᐊᒥᓱᙳᕆᐊᖅᑎᑦᑎᓂᕐᒧᑦ ᐃᓅᔪᑦ ᐋᓐᓂᐊᖃᖅᑕᐃᓕᒪᔪᓕᕆᔩᑦ 

ᐊᖏᒡᓕᒋᐊᕐᓗᒋᓪᓗ ᐱᓕᕆᐊᖏᑦ ᓄᓇᓕᖕᒥᑦ ᐋᓐᓂᐊᖃᖅᑕᐃᓕᒪᔪᓕᕆᔩᑦ ᐃᓄᓗᒃᑖᓄᑦ 

ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᑐᕌᖓᔪᑦ ᐃᓚᐅᓗᓂ ᐳᕙᒡᓗᖕᒥᒃ ᐱᑕᖃᖅᑎᑦᑎᑦᑕᐃᓕᓂᖅ ᐊᒻᒪᓗ 

ᑲᒪᓂᖅ 

4.4 ᐱᓕᕆᐊᖃᕐᓃᑦ ᐊᒻᒪᓗ ᖃᓄᐃᓕᐅᕐᓃᑦ ᐃᓕᓐᓂᐊᖅᑎᓐᓂᐊᕐᓗᒋᑦ/ᐊᔪᕈᖕᓃᖅᓴᕐᓂᐊᕐᓗᒋᑦ, ᐱᓕᕆᔨᑖᕐᓂᖅ 

ᐸᐸᓪᓗᒋᓪᓗ ᓈᒻᒪᒃᑐᑦ ᐊᒻᒪᓗ ᐃᖢᐊᖅᑐᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᓕᕆᔨᑖᖅᑐᕐᓂᖅ (HHR), 

ᐊᒥᓱᙳᕆᐊᖅᑎᑦᑎᓂᓗᐊᕐᒧᑦ ᐃᓅᔪᓂᒃ ᐋᓐᓂᐊᖃᖅᑕᐃᓕᒪᔪᓕᕆᔨᓂᒃ ᐊᖏᒡᓕᒋᐊᕐᓗᒋᓪᓗ ᓄᓇᓕᖕᒥᑦ 

ᐋᓐᓂᐊᖃᖅᑕᐃᓕᒪᔪᓕᕆᔩᑦ (ᓲᕐᓗ, ᓄᓇᓕᖕᒥᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐃᑲᔪᖅᑏᑦ, ᐃᓄᓗᒃᑖᓂᒃ 

ᐋᓐᓂᐊᖃᖅᑕᐃᓕᒪᓂᕐᒧᑦ ᐃᑲᔪᖅᑎᒋᔭᐅᔪᑦ) ᐃᑲᔪᐃᓂᐊᕐᓗᑎᒃ ᐳᕙᒡᓗᖕᒥᑦ ᐊᓯᖏᓐᓂᒡᓗ ᐃᓄᓗᒃᑖᓄᑦ 

ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᖃᓄᐃᓕᐅᕐᓂᐅᔪᓄᑦ ᐊᑐᓂ ᓄᓇᓕᖕᓂᑦ 

4.5 ᐃᓚᐅᖃᑕᐅᓂᖏᑦ ᐱᓕᕆᔩᑦ ᑐᕌᖓᔪᓃᖓᔪᓗᒃᑖᓂᑦ ᐱᓕᕆᐊᕐᒥᑦ ᖁᕕᐊᒋᔭᖃᕐᓂᕐᒧᑦ  

4.6 ᐱᓕᕆᖃᑎᒌᖕᓂᖅ ᐊᓯᖏᑦ ᐃᓕᑕᖅᓯᓂᐊᕐᓗᓂ ᐊᒻᒪᓗ ᑐᓂᐅᑎᖃᑦᑕᐅᑎᓗᓂ ᐱᐅᓛᖑᔪᑦ ᐊᒻᒪᓗ 

ᐊᓯᐊᙳᖅᐸᓪᓕᐊᔪᓂᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᓕᕆᔨᑖᖅᑐᕐᓂᖅ (HHR) ᐊᒻᒪᓗ ᐊᔪᙱᓐᓂᐅᔪᑦ 

ᓴᙱᒃᑎᑎᓐᓂᕐᒧᑦ ᐊᑐᖅᑕᐅᖃᑦᑕᖅᑐᑦ 

4.7 ᓄᑖᑦ/ᓴᙱᒃᑎᑎᓯᒪᔪᑦ ᐱᓕᕆᖃᑎᒌᑦ ᓇᓂᓯᓂᐊᕐᓗᓂ ᓄᑖᓂᒃ ᐊᒻᒪᓗ ᐊᑐᖅᑕᐅᖏᓐᓇᕈᖕᓇᖅᑐᓂᒃ 

ᐋᖅᑭᒃᓯᓂᕐᓂᒃ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᓕᕆᔨᑖᖅᑐᕐᓂᖅ (HHR) ᐊᒃᓱᕈᕐᓇᕈᑕᐅᔪᓂᒃ (ᓲᕐᓗ, 

ᑲᓇᑕᒥᑦ ᓄᓇᖃᖅᑳᖅᑐᓂᒃ ᐱᔨᑦᑎᕋᐃᔨᒃᑯᑦ, ᐊᕕᒃᑐᖅᓯᒪᔪᑦ/ᐅᑭᐅᖅᑕᑐᒥᑦ ᐳᕙᒡᓗᖕᒧᑦ ᑐᕌᖓᔪᑦ, 

ᐊᔪᙱᓐᓂᓕᖕᓄᑦ ᒪᓕᒐᓕᕆᓂᕐᒧᑦ ᑎᒥᐅᔪᑦ, ᖃᐅᔨᓴᐃᕝᕕᓕᕆᔪᖕᓇᖅᑐᑦ, ᓯᓚᑦᑐᖅᓴᕐᕕᒡᔪᐊᕐᒥᑦ 

ᐃᓕᓐᓂᐊᕐᕖᑦ) 

4.8 ᐃᓅᔪᓄᑦ-ᑲᒪᔭᐅᔪᖅ ᖃᐅᔨᓴᐃᓂᖅ ᐃᒪᓐᓇᐃᓐᓂᐊᕐᓗᓂ: 

 ᕿᒥᕐᕈᓗᒋᑦ ᐊᑐᐊᒐᐃᑦ ᐊᒻᒪᓗ ᐱᕙᓪᓕᐊᓃᑦ ᐊᒃᑐᖅᓯᓂᖃᖅᑐᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ 

ᐱᓕᕆᔨᑖᖅᑐᕐᓂᖅ (HHR)  

 

 

ᑲᒪᔭᖃᖅᖢᓂ ᓄᓇᕐᔪᐊᕐᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᑲᑐᔾᔨᖃᑎᒌᑦ ᐃᓱᓕᑎᓐᓂᐊᕐᓗᒍ ᐳᕙᒡᓗᖕᓂᖅ ᖃᓄᖅᑑᕈᑎ-

ᖓᓐᓂᑦ, ᓴᙱᒃᑎᑎᕆᓂᖅ ᐳᕙᒡᓗᖕᒥᒃ ᑲᒪᓂᕐᒥᒃ ᐊᒻᒪᓗ ᐱᑕᖃᖅᑕᐃᓕᑎᑦᑎᓂᕐᒥᒃ ᐃᓄᐃᑦ ᓄᓇᖓᓐᓂᑦ, ᐊᒻᒪᓗ 

ᑎᑭᐅᑎᓂᖅ 2025-ᒧᑦ ᐊᒻᒪᓗ 2030-ᒧᑦ ᐱᑕᖃᕈᖕᓃᖅᑎᑦᑎᓂᕐᒧᑦ ᑐᕌᒐᐅᔪᒧᑦ ᐱᐅᓯᒋᐊᖅᓯᓂᖅᑕᖃᕆᐊᖃᕐᓂᐊᖅᑐᖅ 

ᐳᕙᒡᓗᖕᓂᕐᒧᑦ ᐊᑐᖅᑕᐅᔪᓂᒃ ᐊᒻᒪᓗ ᐊᓯᐊᙳᖅᐸᓪᓕᐊᓂᕐᒧᑦ ᐊᓯᐊᙳᖅᓯᓂᐅᔪᓂᒃ ᖃᓄᖅ ᐳᕙᓘᖕᒧᑦ ᐱᔨᑦᑎᕋᐅᑏᑦ 

ᐱᓕᕆᐊᖑᓂᖏᓐᓄᑦ. ᐱᓕᕆᖃᑎᒋᑉᓗᒋᑦ ᒐᕙᒪᐅᔪᑦ, ᐱᓕᕆᖃᑎᒋᔭᐅᔪᑦ ᐊᒻᒪᓗ ᖃᐅᔨᓴᐃᕝᕖᑦ, ᐊᒻᒪᓗ 

ᖃᓄᐃᓕᐅᕆᐊᖃᖅᑎᑕᐅᓂᖏᑦ ᐅᑯᐊ ᒪᓕᒃᖢᒋᑦ ᑲᓇᑕᒥᑦ ᐃᓅᔪᓄᑦ ᖃᓄᖅᑑᕈᑎ ᖃᐅᔨᓴᐃᓂᕐᒧᑦ (2018), ᐃᓅᔪᑦ 

ᐊᑐᕈᖕᓇᖅᑐᑦ ᖃᐅᔨᓴᐃᓂᕐᒥᑦ ᓴᖅᑭᑦᑎᓂᐊᕐᓗᑎᒃ ᐊᒻᒪᓗ ᐊᑐᓕᖅᑎᓪᓗᒋᑦ ᐋᖅᑭᒃᓯᓃᑦ ᓈᒻᒪᒃᑑᔪᑦ, ᐊᔾᔨᒌᒃᑎᑦᑎᔪᑦ, 

ᓈᒻᒪᒋᔭᐅᔪᑦ, ᐊᒻᒪᓗ ᐊᑐᖅᑕᐅᖏᓐᓇᕈᖕᓇᖅᑐᑦ.  

ᐳᕙᒡᓗᖕᒥᑦ ᐱᔾᔪᑎᖃᖅᑐᑦ ᖃᐅᔨᓴᐃᓂᐅᔪᖕᓇᖅᑐᑦ ᐅᖃᐅᓯᐅᔪᑦ ᐱᓕᕆᐊᖑᓂᐊᖅᑑᑉ ᓯᕗᓪᓕᖅᐸᐅᑎᓂᐊᖅᑕᖏᓐᓄᑦ 

ᖃᓄᐃᓕᐅᕆᐊᕐᓂᐅᔪᓂᑦ ᐃᓚᐅᔪᑦ:  

 ᐋᓐᓂᐊᒥᒃ ᐊᒥᓲᔪᓂᒃ ᖃᐅᔨᓴᐃᓂᖅ ᐊᒻᒪᓗ ᖃᐅᔨᓴᖃᑦᑕᕐᓂᖅ ᑐᑭᓯᐊᓂᐊᕐᓗᒋᑦ ᐱᔾᔪᑕᐅᔪᑦ ᐊᒻᒪᓗ 

ᖃᓄᐃᓕᐅᖅᐸᓪᓕᐊᓂᖏᑦ ᐋᓐᓂᐊᖃᖅᑕᐃᓕᒪᓂᐅᑉ ᐊᒻᒪᓗ ᐋᓐᓂᐊᕐᓃᑦ; 

 ᐊᐅᓛᖅᑎᑦᑎᓂᐊᕐᓗᓂ ᐊᒻᒪᓗ ᐊᑐᓕᖅᑎᑦᑎᓂᐊᕐᓗᒍ ᖃᐅᔨᓴᐃᓗᓂ ᐱᐅᓯᒋᐊᕐᓂᐊᓗᒍ ᑐᕌᖓᔪᓕᕆᓂᖅ 

ᐱᓐᓂᑯᓂᒃ ᐊᑐᕐᓗᓂ ᐃᓱᒪᓕᐅᕆᓂᐊᕐᓗᓂ ᐃᓕᑕᕆᓗᒋᑦ ᐱᔨᑦᑎᕋᐅᑏᑦ ᐊᑐᖅᑕᐅᖃᑦᑕᖅᑐᑦ 

ᐃᖢᐃᓗᑕᖃᖅᖢᑎᒃ, ᐆᒃᑐᕋᐃᓗᓂ ᐱᔨᑦᑎᕋᐃᓂᕐᒧᑦ ᓄᑖᖑᔪᓂᒃ, ᐊᒻᒪᓗ ᐆᒃᑐᕋᐃᓗᓂ ᐱᔨᑦᑎᕋᐃᓂᕐᒧᑦ 

ᐊᑐᕐᓂᐊᕐᓗᓂ ᐊᑭᐅᔪᓂᒃ; 

 ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑐᐊᒐᒥᒃ ᐊᒻᒪᓗ ᐋᓐᓂᐊᖃᖅᑕᐃᓕᒪᓂᕐᒧᑦ ᐋᖅᑭᐅᒪᔪᒥᒃ ᖃᐅᔨᓴᐃᓗᓂ 

ᑐᑭᓯᐊᓂᐊᕐᓗᒍ ᖃᓄᖅ ᐋᓐᓂᐊᖃᖅᑕᐃᓕᒪᔪᓕᕆᓂᖅ ᑮᓇᐅᔭᖃᖅᑎᑕᐅᖕᒪᖔᑦ, ᐋᖅᑭᒃᓱᖅᑕᐅᓯᒪᖕᒪᖔᑦ, 

ᐱᓕᕆᐊᖑᖕᒪᖔᑦ ᐊᒻᒪᓗ ᐊᑐᖅᑕᐅᖃᑦᑕᕐᓂᖓᓄᑦ, ᐊᒻᒪᓗ ᖃᓄᖅ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑐᐊᒐᐃᑦ 

ᓯᕗᓪᓕᖅᐹᓕᐊᖑᖕᒪᖔᑕ, ᓴᖅᑭᑕᐅᖕᒪᖔᑕ ᐊᒻᒪᓗ ᐊᑐᓕᖅᑎᑕᐅᖕᒪᖔᑕ; ᐊᒻᒪᓗ 

ᓯᕗᓪᓕᖅᐸᐅᑎᔭᐅᓂᐊᖅᑐᒧᑦ ᖃᓄᐃᓕᐅᕆᐊᕐᓂᖅ 5:  ᓴᖅᑭᑦᑎᓗᓂ ᐊᒻᒪᓗ ᐊᑐᓕᖅᑎᑦᑎᓗᓂ 

ᐃᓅᔪᓄᑦ-ᑐᕌᖓᔪᓂᒃ ᐋᖅᑭᒃᓯᔾᔪᑎᓂᒃ  

 ᐃᓅᖃᑎᒌᓕᕆᓂᖅ ᓱᓇᑐᐃᓐᓇᓕᕆᓂᕐᒧᑦ ᖃᐅᔨᓴᐃᓂᖅ ᐊᒻᒪᓗ ᖃᐅᔨᓴᐃᓂᖅ ᐃᓅᖃᑎᒌᒧᑦ 

ᖃᐅᔨᔾᔪᑕᐅᖃᑦᑕᖅᑐᓂᒃ ᐃᓅᔪᑦ ᐋᓐᓂᐊᖃᖅᑕᐃᓕᒪᓂᖏᓐᓂᑦ. 

ᐃᒪᓐᓈᖅᑑᑎ: ᐱᓕᕆᐊᖃᓗᓂ ᐃᓅᔪᓄᑦ ᑐᕌᖓᔪᓂᒃ ᐳᕙᒡᓗᖕᒥᒃ ᖃᐅᔨᓴᕐᓂᖃᕐᓗᓂ ᐊᒻᒪᓗ ᖃᐅᔨᓴᐃᓗᓂ 

ᑐᓴᐅᒪᑎᑦᑎᓂᐊᕐᓗᓂ ᐱᕙᓪᓕᐊᓂᐅᓂᐊᖅᑐᒥᒃ ᐱᓐᓂᑯᒃᑰᖓᔪᒃᑯᑦ, ᐊᔾᔨᒌᒃᑎᑦᑎᓂᕐᒨᖓᔪᒃᑯᑦ ᐊᒻᒪᓗ ᐃᓅᔪᑦ-

ᑐᓴᐅᒪᑎᑕᐅᓂᕐᒧᑦ ᐊᑐᕐᓗᑎᒃ ᑎᑭᐅᑎᓂᐊᕐᓗᑎᒃ ᐊᒻᒪᓗ ᐊᔪᙱᑎᓪᓗᒍ ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᒥᑦ. 

ᐃᓚᒋᔭᐅᓗᐊᖅᑐᑦ ᐊᕕᒃᑐᖅᓯᒪᔪᒧᑦ ᐳᕙᒡᓗᖕᓂᖅ ᐱᑕᖃᕈᖕᓃᖅᑎᑦᑎᓂᕐᒧᑦ ᖃᓄᐃᓕᐅᕐᓂᐊᕐᓗᓂ ᐸᕐᓇᐅᑏᑦ: 

5.1 ᒐᕙᒪᒃᑯᑦ ᐱᓂᐊᕐᓂᖓᑦ ᓇᓃᓐᓂᐅᔪᓗᒃᑖᓂᑦ ᒐᕙᒪᒃᑯᓐᓂᑦ, ᐃᓚᐅᓗᓂ ᑕᐃᒪᑕᖃᕐᓗᓂ ᐊᒻᒪᓗ 

ᐊᔾᔨᒌᒃᑐᒥᒃ ᑮᓇᐅᔭᖃᖅᑎᑦᑎᓂᖅ ᐊᖏᒡᓕᒋᐊᖅᑎᓐᓂᐊᕐᓗᒍ ᐊᒻᒪᓗ ᓴᙱᒃᑎᓪᓗᒍ ᐃᓅᔪᓄᑦ 

ᖃᐃᔨᓴᐃᓂᖅ, ᐊᒻᒪᓗ ᖃᐃᔨᐃᓂᖅ ᐊᒻᒪᓗ ᐱᓕᕆᔩᓄᑦ ᐱᖁᑏᑦ ᐱᔭᐅᔭᕆᐊᖃᖅᑐᑦ ᐊᑐᖅᑕᐅᓂᐊᕐᓗᑎᒃ 

5.2 ᑎᑯᓗᐊᖃᑎᒌᒃᑎᑦᑎᓂᖅ ᑲᓇᑕᒥᑦ ᐃᓅᔪᓄᑦ ᖃᓄᖅᑑᕈᑎ ᖃᐅᔨᓴᐃᓂᕐᒧᑦ 

5.3 ᐱᓕᕆᐊᖃᕐᓃᑦ ᐊᒻᒪᓗ ᖃᓄᐃᓕᐅᕐᓃᑦ ᐃᓚᐅᑎᓐᓂᐊᕐᓗᒋᑦ ᐃᓄᐃᑦ ᐊᒻᒪᓗ ᓄᓇᓖᑦ 

ᐱᓇᓱᖕᓂᐅᔪᓄᑦ/ᖃᐅᔨᓴᐃᓂᕐᒥᑦ ᐱᕙᓪᓕᐊᓂᕐᒧᑦ/ᐊᔪᕈᖕᓃᖅᓴᐃᓂᕐᒧᑦ ᐃᓅᔪᓄᑦ-ᑐᕌᖓᔪᒃᑯᑦ 

ᐋᖅᑭᒃᓱᐃᓂᕐᒥᒃ ᑎᑭᐅᑎᓂᐊᕐᓗᓂ ᐊᒻᒪᓗ ᑲᒪᒋᓂᐊᕐᓗᒍ ᐳᕙᒡᓗᖕᒥᒃ ᐱᑕᖃᕈᖕᓃᖅᑎᑦᑎᓂᖅ 

5.4 ᖃᐅᔨᓴᐃᓂᕐᒧᑦ ᐱᓕᕆᖃᑎᒌᒃᑐᑦ ᐊᒻᒪᓗ ᖃᐅᔨᒪᓂᕐᒥᒃ ᑐᑭᓕᐅᕆᓂᖅ ᓴᙱᒃᑎᑎᓐᓂᐊᕐᓗᒍ ᐳᕙᒡᓗᖕᒥᒃ 

ᑲᒪᓂᖅ ᐊᒻᒪᓗ ᐱᑕᖃᖅᑎᑦᑎᑦᑕᐃᓕᓂᕐᒧᑦ ᑐᕌᖓᔪᓕᕆᓂᖅ ᐃᓅᔪᓄᑦ, ᑎᑭᐅᑎᓗᓂ ᐊᒻᒪᓗ 

ᑲᒪᒋᓂᐊᕐᓗᒍ ᐳᕙᒡᓗᖕᒥᒃ ᐱᑕᖃᕈᖕᓃᖅᑎᑦᑎᓂᖅ, ᐊᒻᒪᓗ ᐃᑲᔪᕐᓗᓂ ᑲᓇᑕᒥᑦ ᐊᒻᒪᓗ ᓄᓇᕐᔪᐊᕐᒥᑦ 

ᐱᓕᕆᐊᖑᓇᓱᒃᑐᑦ ᐃᓱᓕᑎᓐᓂᐊᕐᓗᒍ ᐳᕙᒡᓗᖕᓂᖅ  

5.5 ᓈᓴᐅᑎᓂᒃ/ᑎᑎᖅᑲᓂᒃ ᐊᐅᓚᑦᑎᓂᕐᒧᑦ ᐋᖅᑭᐅᒪᔪᑦ 

 

 

ᐱᖁᑏᑦ, ᐱᕙᓪᓕᐊᓃᑦ ᐊᒻᒪᓗ ᐃᓂᖃᕐᓂᖅ ᐳᕙᒡᓗᖕᓂᐅᑉ ᒥᒃᓵᓄᑦ ᐅᓂᑉᑳᓕᐅᕆᓂᕐᒥᒃ, ᖃᐅᔨᓴᐃᓂᕐᒥᒃ ᐊᒻᒪᓗ 

ᓈᓴᐅᑎᓂᒃ/ᑎᑎᖅᑲᓂᒃ ᐊᐅᓚᑦᑎᓂᖅ ᐊᔾᔨᒌᙱᑦᑐᑦ ᐃᓅᔪᑦ ᓄᓇᖏᓐᓂᑦ ᐊᕕᒃᑐᖅᓯᒪᔪᓂᑦ. ᐊᔾᔨᒌᙱᓐᓂᐅᔪᖅ 

ᐃᑲᔪᐃᓂᖃᖅᑐᖅ ᐊᒃᓱᕈᕐᓇᕈᑕᐅᔪᓄᑦ ᑐᑭᓯᐊᓂᕐᒧᑦ ᐋᓐᓂᐊᒥᒃ ᐊᒥᓲᔪᓂᒃ ᖃᐅᔨᓴᐃᓂᖅ ᐳᕙᒡᓗᖕᓂᕐᒥᑦ ᐃᓄᐃᑦ 

ᓄᓇᖓᓐᓂᑦ ᐊᒻᒪᓗ ᐃᖕᒥᒃᑰᖓᑉᓗᒋᑦ ᐊᕕᒃᑐᖅᓯᒪᔪᐃᑦ. ᐱᑕᖃᙱᓐᓂᐅᔪᑦ ᐱᖁᑎᓂᑦ, ᐱᕙᓪᓕᐊᓂᕐᒥᑦ ᐊᒻᒪᓗ 

ᐃᓂᖃᕐᓂᐅᔪᒥᑦ ᑭᒡᓕᖃᕈᑎᖃᖅᑐᖅ ᐱᓐᓂᑯᒃᑰᖓᔪᓂᒃ ᐃᓱᒪᓕᐅᕆᓂᕐᒧᑦ ᐳᕙᒡᓗᖕᒧᑦ ᑐᕌᖓᔪᓂᒃ 

ᓯᕗᓪᓕᖅᐸᐅᑎᔭᐅᓂᐊᖅᑐᒧᑦ ᖃᓄᐃᓕᐅᕆᐊᕐᓂᖅ 6:  ᐱᔭᒃᓴᐅᑎᖃᖅᑎᑦᑎᓗᓂ ᐳᕙᒡᓗᖕᒥᒃ 

ᐱᑕᖃᕈᖕᓃᖅᑎᑦᑎᓂᕐᒧᑦ  

ᓯᕗᓪᓕᖅᐸᐅᑎᔭᐅᔭᕆᐊᓕᖕᓄᑦ ᐊᒻᒪᓗ ᐱᕙᓪᓕᐊᓂᕐᒧᑦ. ᑕᐃᒪᓐᓇᐃᑐᑦ ᐱᑕᖃᙱᓐᓂᐅᔪᑦ ᐃᑲᔪᐃᓂᖃᕐᒥᔪᑦ 

ᐱᔭᐅᖏᑎᑦᑎᓂᕐᒧᑦ ᐳᕙᒡᓗᖕᒥᒃ ᐱᑕᖃᑦᑕᐃᓕᑎᑦᑎᓂᕐᒥᒃ, ᐊᒻᒪᓗ ᓄᖅᑲᖓᑎᑦᑎᑉᓗᓂ ᐃᓕᑕᖅᓯᓂᕐᒧᑦ ᐱᑕᖃᖅᑐᓄᑦ 

ᑲᑎᕐᒪᔪᓂᒃ ᐊᓯᖏᓐᓄᓪᓗ ᖃᐅᔨᔾᔪᑕᐅᔪᖕᓇᖅᑐᓂᒃ ᐳᕙᒡᓗᖕᓂᕐᒥᒃ ᑐᓂᐅᑎᖃᑦᑕᕐᓂᐅᔪᒥᒃ ᐊᒻᒪᓗ 

ᐳᕙᒡᓗᒃᑕᖃᓕᕐᓂᕐᒥᒃ. 

ᓯᕗᒻᒧᒡᓗᓂ, ᐱᐅᓯᒋᐊᕐᓗᒍ ᐊᒻᒪᓗ (ᐊᔪᕐᓇᙱᑉᐸᑦ) ᐊᑕᐅᓯᓕᐊᖑᓗᒋᑦ ᖃᓄᖅᑑᕈᑏᑦ ᐊᒻᒪᓗ ᐋᖅᑭᐅᒪᔪᑦ 

ᖃᐅᔨᒋᐊᖃᑦᑕᕐᓂᕐᒧᑦ ᐊᒻᒪᓗ ᕿᒥᕐᕈᓂᕐᒧᑦ ᐃᑲᔪᐃᓂᐊᖅᑐᖅ ᐳᕙᒡᓗᖕᒧᑦ ᑐᕌᖓᔪᓕᕆᓂᕐᒧᑦ 

ᖃᓄᐃᓕᐅᕈᑕᐅᖅᑲᐅᑕᐅᔪᓄᑦ. ᐊᔪᙱᑎᑦᑎᓂᐊᕐᒥᔪᖅ ᖃᐅᔨᒋᐊᖃᑦᑕᕐᓂᕐᒧᑦ ᐊᒻᒪᓗ ᕿᒥᕐᕈᓗᒍ ᐱᕙᓪᓕᐊᓂᐅᔪᖅ 

ᑎᑭᐅᑎᓂᕐᒧᑦ 2025-ᒧᑦ, ᐊᒻᒪᓗ ᖃᓄᐃᖏᑎᓪᓗᒍ ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᓂᖅ, ᐊᒻᒪᓗ ᐃᓅᔪᑦ 

ᐊᔾᔨᒌᒃᑐᒃᑯᑦ ᐱᔪᖕᓇᕐᓗᑎᒃ ᖃᓄᐃᖏᑦᑎᐊᖅᑐᒥᒃ ᐳᕙᒡᓗᖕᒧᑦ ᑲᒪᒋᔭᐅᓂᕐᒥᑦ ᐊᒻᒪᓗ ᐱᑕᖃᖅᑎᑦᑎᑦᑕᐃᓕᒪᓂᕐᒧᑦ 

ᐱᔨᑦᑎᕋᐅᑎᓄᑦ. 

ᐊᑐᕆᐊᖃᕋᔭᙱᓐᓂᐊᖅᑐᒃᓴᐅᔪᑦ ᐊᔾᔨᒌᓂᒃ ᐊᑐᖅᑕᐅᔪᓂᒃ ᐃᓅᔪᑦ ᓄᓇᒋᔭᖏᑦ ᐊᕕᒃᑐᖅᓯᒪᔪᑦ 

ᖃᐅᔨᒋᐊᖃᑦᑕᕐᓂᐊᕐᓗᓂ ᐊᒻᒪᓗ ᕿᒥᕐᕈᓗᒋᑦ (ᓲᕐᓗ, ᐊᑕᐅᓯᖅ ᑐᑭᓯᐅᒪᔾᔪᑎᒧᑦ ᐋᖅᑭᐅᒪᔪᖅ), ᑭᓯᐊᓂ ᐱᒻᒪᕆᐅᔪᖅ 

ᐃᓗᐃᑦᑑᖓᔪᒃᑯᑦ ᑭᒡᓕᖃᕐᓗᓂ (2016) ᐊᒻᒪᓗ ᐅᑭᐅᑕᒫᑦ ᐋᓐᓂᐊᒥᒃ ᐊᒥᓲᔪᓂᒃ ᖃᐅᔨᓴᐃᓂᖅ ᐳᕙᒡᓗᖕᓂᕐᒥᑦ 

ᒥᒃᓵᓄᑦ ᐅᓂᑉᑳᓕᐅᖃᑦᑕᕐᓗᓂ ᓴᖅᑭᑎᑕᐅᓂᐊᕐᓗᑎᒃ ᐊᑐᓂ ᐃᓄᐃᑦ ᓄᓇᖓᓐᓂᑦ ᐊᕕᒃᑐᖅᓯᒪᔪᓂᑦ ᐃᓗᐃᑦᑐᖓᓗᒍ.  

ᐊᕕᒃᑐᖅᓯᒪᔪᐃᑦ ᐱᓕᕆᖃᑎᖃᕆᐊᖃᕐᓂᐊᕐᒥᔪᑦ ᓄᓇᓕᖕᓂᑦ ᐊᒻᒪᓗ ᐱᓕᕆᖃᑎᒋᔭᖏᓐᓂᒃ ᖃᐅᔨᓂᐊᕐᓗᑎᒃ 

ᐆᒃᑐᕋᖅᑕᐅᔪᖕᓇᖅᑐᒥᒃ, ᐊᔾᔨᒌᒃᑎᑦᑎᓂᕐᒧᑦ-ᐃᒃᐱᒋᓂᖃᖅᑐᒃᑯᑦ ᐳᕙᒡᓗᖕᓂᕐᒧᑦ ᑐᕌᖓᔪᓄᑦ ᑐᕌᒐᐅᔪᓂᑦ ᐊᒻᒪᓗ 

ᐱᓕᕆᐊᒃᓴᓂᑦ, ᐊᒻᒪᓗ ᐊᑕᐅᓯᐅᓗᑎᒃ ᐱᓕᕆᖃᑎᖃᕐᓗᑎᒃ ᓄᓇᓕᖓᓐᓂᑦ ᐃᓕᑕᖅᓯᓂᐊᕐᓗᑎᒃ 

ᐊᕕᒃᑐᖅᓯᒪᔪᒃᑰᖓᔪᒥᒃ ᑐᕌᖓᔫᑉ ᖃᓄᐃᓕᐅᕐᓂᕆᔭᖓᓂᑦ ᐊᓯᖏᓐᓂᒡᓗ ᐱᕙᓪᓕᐊᓂᕐᒨᖓᔪᓂᑦ (ᖃᐅᔨᔾᔪᑏᑦ) 

ᑎᑯᓕᐊᖅᑐᑦ ᑐᕌᒐᐅᔪᒧᑦ ᐊᒻᒪᓗ ᐱᓕᕆᐊᒃᓴᐅᔪᓄᑦ ᐳᕙᒡᓗᖕᒧᑦ ᑐᕌᒐᖏᓐᓂᑦ. ᐱᓕᕆᖃᑎᒌᒋᐊᖃᖅᑐᑦ 

ᐃᓕᑕᕆᓂᐊᕐᓗᒋᑦ ᐊᑕᐅᓯᓕᐊᖑᓯᒪᔪᑦ ᐊᕕᒃᑐᖅᓯᒪᔪᓗᒃᑖᓄᑦ ᖃᐅᔨᔾᔪᑏᑦ, ᓴᖅᑭᑦᑎᓗᑎᒡᓗ ᐱᖁᑎᓂᒃ, 

ᐊᑐᖅᑕᐅᓂᐊᖅᑐᓂᒃ ᐊᒻᒪᓗ ᐱᕙᓪᓕᐊᓂᐅᔪᓂᒃ ᐊᑐᕆᐊᖃᕐᓂᐊᖅᑐᑦ ᑲᑎᖅᓱᐃᓂᕐᒧᑦ, ᖃᐅᔨᒋᐊᖃᑦᑕᕐᓂᕐᒧᑦ, 

ᕿᒥᕐᕈᓂᕐᒧᑦ, ᐊᒻᒪᓗ ᐅᓂᑉᑳᓕᐅᕆᓂᕐᒧᑦ ᖃᐅᔨᔾᔪᑏᑦ ᒥᒃᓵᓅᖓᔪᓂᑦ. ᑐᑭᓯᐅᒪᔾᔪᑎᓂᒃ ᑐᓂᐅᑎᖃᑦᑕᕐᓂᖅ 

ᐊᖏᖃᑎᒌᒍᑏᑦ ᒥᒃᓵᓄᑦ ᐊᓯᖏᓐᓄᓪᓗ ᐱᔭᐅᔭᕆᐊᓕᖕᓄᑦ ᐋᖅᑭᒃᓯᓂᐊᖅᑐᑦ ᐃᖕᒥᖕᓂᒃ ᐊᕕᒃᑐᖅᓯᒪᔪᐃᑦ 

ᖃᐅᔨᒋᐊᖃᑦᑕᕈᖕᓇᕐᓂᐊᕐᒪᑕ, ᕿᒥᕐᕈᓗᑎᒃ ᐊᒻᒪᓗ ᑐᑭᓕᐅᕆᓗᑎᒃ ᓇᖕᒥᓂᖅ ᓈᓴᐅᑎᖏᓐᓂᒃ/ᑎᑎᖅᑲᐅᑎᖏᓐᓂᑦ, 

ᐊᒻᒪᓗ ᑐᓂᐅᑎᖃᑦᑕᕐᓗᑎᒃ ᖃᐅᔨᔭᖏᓐᓂᒃ ᐊᒻᒪᓗ ᐱᕙᓪᓕᐊᓂᖏᓐᓂᒃ ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᒥᑦ 

ᑭᖑᕙᙱᓪᓗᑎᒃ ᐊᒻᒪᓗ ᐃᖢᐊᖅᑐᒃᑯᑦ. 

ᐃᒪᓐᓈᖅᑑᑎ: ᐊᑐᓕᖅᑎᑦᑎᓂᖅ ᖃᐅᔨᒋᐊᖃᑦᑕᕐᓂᕐᒥᒃ ᐊᒻᒪᓗ ᕿᒥᕐᕈᓂᕐᒧᑦ ᖃᓄᖅᑑᕈᑎᓂᒃ ᐊᒻᒪᓗ ᐋᖅᑭᐅᒪᔪᓂᒃ.  

ᐃᓚᒋᔭᐅᓗᐊᖅᑐᑦ ᐊᕕᒃᑐᖅᓯᒪᔪᒧᑦ ᐳᕙᒡᓗᖕᓂᖅ ᐱᑕᖃᕈᖕᓃᖅᑎᑦᑎᓂᕐᒧᑦ ᖃᓄᐃᓕᐅᕐᓂᐊᕐᓗᓂ ᐸᕐᓇᐅᑏᑦ: 

6.1 ᒐᕙᒪᒃᑯᑦ ᐱᓂᐊᕐᓂᖓᑦ ᓇᓃᓐᓂᐅᔪᓗᒃᑖᓂᑦ ᒐᕙᒪᒃᑯᓐᓂᑦ, ᐃᓚᐅᓗᓂ ᑕᐃᒪᑕᖃᕐᓗᓂ ᐊᒻᒪᓗ 

ᐊᔾᔨᒌᒃᑐᒥᒃ ᑮᓇᐅᔭᖃᖅᑎᑦᑎᓂᖅ 2025-ᒧᑦ ᑎᑭᐅᑎᓂᖅ ᑎᑭᐅᑎᔭᐅᓂᖓᓄᑦ, ᐊᒻᒪᓗ 

ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᒥᑦ ᑎᑭᐅᑎᔭᐅᓗᓂ 2030-ᒧᑦ ᐊᒻᒪᓗ ᓱᖁᓯᐊᖏᑎᓪᓗᒍ ᑭᖑᓂᐊᒍᑦ 

6.2 ᐅᖃᐅᓯᐅᔪᑦ ᐃᑲᔪᕈᑕᐅᔪᑦ, ᐃᓚᐅᖃᑕᐅᔪᑦ ᐊᒻᒪᓗ ᑭᒡᒐᖅᑐᐃᔪᑦ ᐃᓄᖕᓂᑦ, ᓄᓇᓕᖕᓂᑦ ᐊᓯᖏᓐᓂᓪᓗ 

ᑲᒪᔭᖃᖃᑦᑕᖅᑐᓂᒃ 

6.3 ᐋᖅᑭᐅᒪᔪᑦ ᐊᒻᒪᓗ ᐊᐅᓚᔾᔪᑕᐅᔪᑦ ᐃᓅᔪᑦ ᑲᑐᔾᔨᖃᑎᒌᑦ, ᐱᔪᖕᓇᐅᑎᖃᖅᑐᑦ, ᑲᓇᑕᒥᑦ ᐊᒻᒪᓗ 

ᐊᕕᒃᑐᖅᓯᒪᔪᓂᑦ/ᐅᑭᐅᖅᑕᖅᑐᒥᑦ ᒐᕙᒪᐃᑦ ᐊᕕᒃᑐᖅᓯᒪᔪᖏᑦ, ᐊᓯᖏᓪᓗ ᑲᒪᔭᖃᖃᑕᐅᔪᑦ 

ᐱᔭᒃᓴᐅᑎᖃᖅᑎᑦᑎᔪᑦ ᑎᑭᐅᑎᓂᐊᕐᓗᓂ ᐊᒻᒪᓗ ᖃᓄᐃᖏᑎᓪᓗᒍ ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᒥᑦ 

6.4 ᐱᓕᕆᖃᑎᒌᖕᓃᑦ ᐃᓕᑕᖅᓯᓂᐊᕐᓗᓂ ᐊᕕᒃᑐᖅᓯᒪᔪᓗᒃᑖᓂᑦ ᐊᒻᒪᓗ ᐊᕕᒃᑐᖅᓯᒪᔪᕐᒨᖓᔪᓂᒃ ᑐᕌᖓᔪᐃᑦ 

ᖃᓄᐃᓕᐅᕐᓂᖏᓐᓄᑦ ᖃᐅᔨᔾᔪᑎᓂᒃ ᖃᐅᔨᒋᐊᖃᑦᑕᕐᓂᕐᒧᑦ ᐊᒻᒪᓗ ᕿᒥᕐᕈᓂᕐᒧᑦ ᐱᕙᓪᓕᐊᓂᐅᔪᓂᒃ 

6.5 ᑭᒡᓕᐅᔪᓄᑦ ᓈᓴᐅᑏᑦ/ᑎᑎᖅᑲᐃᑦ, ᓈᓴᐅᑎᓂᒃ/ᑎᑎᖅᑲᓂᒃ ᐊᐅᓚᑦᑎᓂᕐᒧᑦ ᐋᖅᑭᐅᒪᔪᑦ ᐊᒻᒪᓗ 

ᐱᕙᓪᓕᐊᓃᑦ ᖃᐅᔨᒋᐊᖃᑦᑕᕐᓂᕐᒧᑦ ᐊᒻᒪᓗ ᕿᒥᕐᕈᓂᕐᒧᑦ ᐱᕙᓪᓕᐊᓂᐅᔪᓂᒃ ᑎᑭᐅᑎᓂᕐᒧᑦ ᐊᒻᒪᓗ 

ᑲᒪᔭᖃᕐᓂᕐᒧᑦ ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᒥᑦ  

6.6 ᖃᐅᔨᒋᐊᖃᑦᑕᕐᓂᖅ ᐊᒻᒪᓗ ᕿᒥᕐᕈᓂᖅ ᐱᓕᕆᐊᖑᔪᓂᒃ ᐊᒻᒪᓗ ᖃᓄᐃᓕᐅᕐᓂᐅᔪᓂᒃ ᖃᐅᔨᓂᐊᕐᓗᑎᒃ 

ᐃᑲᔪᐃᓂᖃᕋᓗᐊᕐᓂᖏᓐᓄᑦ ᑎᑭᐅᑎᓂᕐᒧᑦ ᐊᒻᒪᓗ ᑲᒪᓂᕐᒧᑦ ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᒥᑦ ᐊᒻᒪᓗ 

ᐊᑑᑎᖃᐃᓐᓇᕐᓂᖓᓄᑦ, ᐃᑲᔫᑎᖃᕐᓂᖓᓄᑦ ᐊᒻᒪᓗ ᐊᔾᔨᒌᒃᑎᑦᑎᓂᖓᓄᑦ   

6.7 ᐱᓕᕆᖃᑎᒌᖕᓂᖅ ᐊᓯᖏᓐᓂᑦ ᖃᐅᔨᓂᐊᕐᓗᒋᑦ ᐊᒻᒪᓗ ᑐᓂᐅᑎᒋᓗᒋᑦ ᐱᐅᓛᖑᔪᓂᑦ ᐊᒻᒪᓗ 

ᐊᓯᐊᙳᖅᐸᓪᓕᐊᔪᓂᑦ ᐊᑐᖅᑕᐅᖃᑦᑕᖅᑐᑦ ᑎᑭᐅᑎᓂᐊᕐᓗᓂ ᖃᓄᐃᖏᑎᓪᓗᒍᓗ 

ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᒥᑦ (ᓲᕐᓗ, ᐃᓄᐃᑦ ᐅᑭᐅᖅᑕᖅᑐᒥᑦ ᑲᑎᒪᔩᑦ, ᓄᓇᕐᔪᐊᕐᒥᑦ 

ᐅᑭᐅᖅᑕᖅᑐᒥᑦ ᖃᐅᔨᓴᐃᓂᖅ ᐳᕙᒡᓗᖕᒥᒃ ᐱᓕᕆᔪᑦ, ᑲᓇᑕᒥᑦ ᐳᕙᒡᓗᖕᒥᒃ ᐱᑕᖃᕈᖕᓃᖅᑎᑦᑎᓂᕐᒧᑦ 

ᐱᓕᕆᖃᑎᒌᑦ, ᓄᓇᕐᔪᐊᕐᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᑲᑐᔾᔨᖃᑎᒌᑦ, ᓄᓇᕐᔪᐊᕐᒥᑦ ᑲᑐᔾᔨᖃᑎᒌᑦ 

ᐳᕙᒡᓗᖕᒧᑦ ᐊᒻᒪᓗ ᐳᕙᒃᑯᑦ ᐋᓐᓂᐊᕐᒥᑦ) 

6.8 ᖃᐅᔨᔭᐅᖏᑦᑐᑦ ᐊᒻᒪᓗ ᑐᑭᒧᐊᒃᓯᒪᓂᖅ ᐱᓕᕆᐊᖑᓇᓱᒃᑐᓄᑦ ᐱᑕᖃᕈᖕᓃᖅᑎᑦᑎᓂᕐᒧᑦ ᐳᕙᒡᓗᖕᒥᑦ 

ᑎᑯᓗᐊᕐᓂᖏᓐᓄᑦ ᐊᒃᑐᐊᓗᑎᒡᓗ ᐊᓯᖏᓐᓄᑦ ᐱᓕᕆᐊᒃᓴᓄᑦ ᐱᐅᓯᒋᐊᖅᑎᓐᓂᐊᕐᓗᒋᑦ/ᒥᐊᓂᕆᓂᐊᕐᓗᒋᑦ 

ᐋᓐᓂᐊᖃᖅᑕᐃᓕᒪᓂᖏᑦ ᐊᒻᒪᓗ ᖃᓄᐃᖏᑦᑎᐊᕐᓂᖏᑦ ᐃᓅᔪᑦ (ᓲᕐᓗ, ᐃᓄᐃᑦ ᑕᐱᕇᑦ ᑲᓇᑕᒥᑦ 

ᖃᓄᖅᑑᕈᑎᖏᑦ, ᑲᓇᑕᒥᑦ ᐊᑐᖅᑕᖏᑦ ᐃᒡᓗᕐᔪᐊᓕᕆᓂᕐᒧᑦ) 

6.9 ᐃᓅᔪᓄᑦ-ᑲᒪᔭᐅᔪᖅ ᖃᐅᔨᓴᐃᓂᖅ ᐃᒪᓐᓇᐃᓐᓂᐊᕐᓗᓂ: 

 ᐱᑕᖃᙱᑦᑐᑦ ᐱᑕᖃᓕᖅᑎᓪᓗᒋᑦ ᖃᐅᔨᒪᓂᕆᔭᐅᔪᑦ ᐋᓐᓂᐊᒥᒃ ᐊᒥᓲᔪᓂᒃ ᖃᐅᔨᓴᐃᓂᖅ 

ᐳᕙᒡᓗᖕᓂᕐᒥᑦ/ᐊᒃᑐᖅᓯᓂᕐᒥᑦ ᐃᓄᐃᑦ ᓄᓇᖓᓐᓂᑦ ᐊᒻᒪᓗ ᐊᑐᓂ ᐃᓅᔪᑦ ᓄᓇᖓᓐᓂᑦ 

ᐊᕕᒃᑐᖅᓯᒪᔪᓂᑦ; ᐊᒻᒪᓗ 

 ᕿᒥᕐᕈᓗᒋᑦ ᐃᓄᓗᒃᑖᓄᑦ ᐋᓐᓂᐊᖃᖅᑕᐃᓕᒪᓂᖅ ᐊᒻᒪᓗ ᐳᕙᒡᓗᖕᒥᒃ ᑐᕌᖓᔪᓄᑦ ᐊᑐᐊᒐᐃᑦ, 

ᐱᕙᓪᓕᐊᓂᐅᔪᑦ, ᐱᓕᕆᐊᖃᕆᐊᕐᓃᑦ ᐊᒻᒪᓗ ᖃᓄᐃᓕᐅᕐᓂᐅᔪᑦ 

ᐱᒋᐊᖅᑎᑦᑎᔪᖕᓇᖅᑐᑦ/ᐊᒃᑐᖅᓯᓂᖃᖅᑐᑦ ᑎᑭᐅᑎᓂᐊᕐᓗᓂ ᐊᒻᒪᓗ ᑲᔪᓰᓐᓇᕐᓗᒍ ᐳᕙᒡᓗᖕᓂᕐᒥᒃ 

ᐱᑕᖃᕈᖕᓃᖅᑎᑦᑎᓂᖅ (ᓲᕐᓗ ᐊᑐᓕᖅᑎᓪᓗᒍ ᐊᒻᒪᓗ/ᐅᕝᕙᓘᓐᓃᑦ ᖃᓄᐃᖓᓂᖏᑦ ᐊᕕᒃᑐᖅᓯᒪᔪᕐᒧᑦ 

ᐳᕙᒡᓗᖕᓂᖅ ᐱᑕᖃᕈᖕᓃᖅᑎᑦᑎᓂᕐᒧᑦ ᖃᓄᐃᓕᐅᕐᓂᐊᕐᓗᓂ ᐸᕐᓇᐅᑎᓂᑦ ᐱᔪᑦ) 

ᑭᖑᓪᓕᖅᐹᑦ 

 

ᒫᑦᓯ 23, 2018-ᒥᑦ, ᑲᓇᑕᒥᑦ ᒐᕙᒪᒃᑯᖏᑦ ᐱᓂᐊᕐᓂᓕᐅᓚᐅᖅᑐᑦ ᐱᓕᕆᖃᑎᒋᓂᐊᕐᓗᒋᑦ ᐃᓅᔪᑦ 

ᒥᒃᖠᒋᐊᖅᑎᓐᓂᕐᒧᑦ ᐳᕙᒡᓗᖕᓂᕐᒧᑦ ᓈᓴᐅᑏᑦ ᐃᓄᐃᑦ ᓄᓇᖓᓐᓂᑦ 50 ᐳᓴᓐᑎᓪᓗᐊᕐᒥᑦ 2025 ᐅᑭᐅᑉ ᑐᖔᓂᑦ 

ᐊᒻᒪᓗ ᐱᑕᖃᕈᖕᓃᖅᑎᓪᓗᒍ ᐳᕙᒡᓗᖕᓂᖅ ᐃᓄᐃᑦ ᓄᓇᖓᓐᓂᑦ 2030-ᒥᑦ. ᑐᕌᒐᐅᔪᑦ ᐱᔪᒥᓇᑦᑎᐊᖅᑐᑦ ᐊᒻᒪᓗ 

ᐊᒃᓱᕈᕐᓇᖅᑑᓂᐊᖅᑐᖅ ᑎᑭᐅᑎᓂᕐᒧᑦ, ᑭᓯᐊᓂ ᐊᑕᐅᑦᑎᒃᑯᑦ ᐱᔭᒃᓴᐅᑎᖃᖅᑐᑦ ᐱᓕᕆᐊᕆᓂᐊᕐᓗᒍ – ᐅᕙᑉᑎᖕᓄᑦ 

ᐊᒻᒪᓗ ᓯᕗᓂᒃᓴᕆᔭᑉᑎᖕᓄᑦ.  

ᐱᔭᕆᐊᖃᓕᖅᑐᑦ ᒐᕙᒪᒃᑯᑦ ᐱᓕᕆᓗᑎᒃ ᐱᓕᕆᖃᑎᒋᓗᒋᑦ ᐃᓅᔪᑦ ᐃᓱᓕᓐᓂᐊᕐᓗᒍ ᐳᕙᒡᓗᖕᓂᖅ ᐃᓄᐃᑦ 

ᓄᓇᖓᓐᓂᑦ. ᐃᓅᔪᑦ ᐱᔭᕆᐊᖃᙱᑦᑐᒥᒃ ᐱᓯᒪᓂᖃᖅᓯᒪᔪᑦ ᐊᔾᔨᒡᒋᙱᓐᓂᖃᖅᑐᒥᒃ ᐳᕙᒡᓗᖕᓂᕐᒥᒃ 

ᐊᑯᓂᓗᐊᖑᓕᖅᑐᖅ ᐊᒻᒪᓗ ᖃᑕᙳᑎᕗᑦ ᓄᓇᓕᕗᓪᓗ ᐱᐅᖏᑦᑐᒥᒃ ᐱᑎᑕᐅᖏᓐᓇᐅᔭᖅᑐᑦ ᐳᕙᒡᓗᖕᓂᐅᑉ ᒥᒃᓵᓄᑦ 

ᐋᓐᓂᐊᕐᓂᖅ ᖃᐅᔨᒪᔭᐅᑦᑎᐊᕈᖕᓃᖅᓯᒪᖕᒪᑦ ᐊᓯᖏᓐᓄᑦ ᑲᓇᑕᒥᑦ.  

ᒥᒃᖠᒋᐊᕐᓗᒍ ᐊᔪᖅᓴᕐᓂᖅ ᐊᒻᒪᓗ ᐱᐅᓯᒋᐊᕐᓗᒋᑦ ᐃᓅᖃᑎᒌᓄᑦ ᖃᐅᔨᔾᔪᑕᐅᖃᑦᑕᖅᑐᑦ ᐃᓅᔪᑦ 

ᐋᓐᓂᐊᖃᖅᑕᐃᓕᒪᓂᖏᓐᓄᑦ ᐱᒻᒪᕆᐅᔪᖅ ᐃᓱᓕᑎᓐᓂᐊᕐᓗᒍ ᐳᕙᒡᓗᖕᓂᖅ. ᑕᐃᒪᓐᓇᑦᑕᐅᖅ ᐃᓅᔪᑦ 

ᐱᓂᐊᕐᓂᖃᑦᑎᐊᖅᑐᑦ ᑕᐅᑐᒐᐅᔪᒥᒃ ᐱᑕᖃᕈᖕᓃᖅᑎᓪᓗᒍ ᐳᕙᒡᓗᖕᓂᖅ. ᐱᕙᓪᓕᐊᓂᒃᑯᑦ ᐊᒻᒪᓗ ᐊᑐᓕᖅᑎᑦᑎᓂᒃᑯᑦ 

ᐊᕕᒃᑐᖅᓯᒪᔪᕐᒧᑦ ᐳᕙᒡᓗᖕᓂᖅ ᐱᑕᖃᕈᖕᓃᖅᑎᑦᑎᓂᕐᒧᑦ ᖃᓄᐃᓕᐅᕐᓂᐊᕐᓗᓂ ᐸᕐᓇᐅᑏᑦ ᒪᓕᒃᑕᐅᑎᑕᐅᑉᓗᑎᒃ 

ᐃᓄᐃᑦ ᐳᕙᒡᓗᖕᓂᖓᓐᓂᒃ ᐱᑕᖃᕈᖕᓃᖅᓯᓂᕐᒧᑦ ᐋᖅᑭᐅᒪᔪᖅ ᐱᓕᕆᐊᖑᓂᐊᖅᑐᒧᑦ, ᐃᓅᔪᑦ ᐊᒻᒪᓗ 

ᐱᓕᕆᖃᑎᒋᔭᕗᑦ ᑕᒪᕐᒥᒃ ᐊᑐᕐᓗᒍ ᐃᖢᐃᓗᑕᐅᔪᖅ ᓄᑖᒥᒃ ᐱᒋᐊᒃᑲᓐᓂᕐᓂᒃᑯᑦ, ᓄᑖᓂᒃ ᐃᓱᒪᒋᔭᐅᔪᓄᑦ ᐊᒻᒪᓗ 

ᓄᑖᓂᒃ ᐱᕝᕕᐅᔪᓄᑦ.  

ᐱᓕᕆᖃᑎᒌᖕᓂᐊᖅᑐᒍᑦ ᐊᓯᐊᙳᖅᑎᑉᐸᓪᓕᐊᓗᒍ ᐳᕙᒡᓗᖕᓂᖅ ᑲᒪᒋᔭᐅᓂᖓ ᑎᑭᐅᑎᑦᑎᐊᕐᓂᖅᓴᐅᓂᐊᕐᓗᒋᑦ 

ᐱᔭᐅᔭᕆᐊᖃᖅᑐᑦ ᐃᓄᖁᑎᑉᑎᖕᓄᑦ; ᐃᓚᓕᐅᑎᓗᒋᑦ ᐊᔪᙱᓛᖑᔪᑦ ᐊᒻᒪᓗ ᐃᖢᐊᓛᖑᔪᑦ ᐊᑐᖅᑕᐅᖃᑦᑕᖅᑐᑦ 

ᖃᐅᔨᓂᐊᕐᓗᓂ, ᐃᖢᐊᖅᓴᐃᓂᐊᕐᓗᓂ ᐊᒻᒪᓗ ᐱᑕᖃᖅᑕᐃᓕᑎᓪᓗᒍ ᐳᕙᒡᓗᖕᓂᖅ; ᐊᒻᒪᓗ ᐱᔪᖕᓇᖅᑎᓪᓗᒋᑦ 

ᑲᒪᒋᔭᐅᓂᕐᒧᑦ ᐊᔾᔨᒌᒃᑎᑦᑎᓂᐅᔪᖅ ᐊᒻᒪᓗ ᓈᒻᒪᒃᑑᓗᓂ.  

ᐊᓯᐊᙳᕐᓂᐊᖅᑕᕗᑦ ᐃᓱᒪᓂᕆᖃᑦᑕᖅᑕᕗᑦ ᐳᕙᒡᓗᖕᓂᐅᑉ ᒥᒃᓵᓄᑦ; ᑕᑯᙱᓪᓗᒍ ᐋᓐᓂᐊᖑᓂᖓᑐᑦ ᑭᓯᐊᓂᓕ 

ᖃᐅᔨᓐᓇᕈᑕᐅᓗᒍ ᐃᓅᖃᑎᒌᓄᑦ ᐊᔾᔨᒌᙱᑎᑦᑎᓂᖅᑐᑦ ᐱᒋᐊᖅᑎᑦᑎᖃᑦᑕᖅᑐᖅ ᑐᓂᐅᑎᒋᔭᐅᓂᕐᒧᑦ ᐳᕙᒡᓗᖕᓂᖅ, 

ᓄᖑᑎᕆᑉᓗᓂ ᐋᓐᓂᐊᖃᖅᑕᐃᓕᒪᓂᖏᓐᓂᒃ ᐊᒻᒪᓗ ᖃᓄᐃᖏᑦᑎᐊᕐᓂᖏᓐᓂᒃ ᐊᒥᓱᓗᐊᓄᑦ ᐃᓄᖁᑎᑉᑎᖕᓄᑦ. 

ᐱᒻᒪᕆᐅᓗᐊᖅᑐᖅ, ᐃᓕᑕᕆᓂᐊᖅᑕᕗᑦ ᑐᕌᒐᐅᔪᖅ ᓴᙱᔪᒥᒃ ᐊᒻᒪᓗ ᖃᓄᐃᖏᑦᑐᒥᒃ ᐳᕙᒡᓗᖕᓂᕐᒥᒃ ᑲᒪᔭᖃᕐᓂᕐᒧᑦ 

ᑐᕌᖓᔪᑦ ᐊᐅᓚᑦᑎᓂᐅᖏᒻᒪᑦ ᐋᓐᓂᐊᖑᔪᓂᑦ; ᑎᑭᐅᑎᓂᐅᔪᖅ ᐊᒻᒪᓗ ᒥᐊᓂᖅᓯᑉᓗᓂ ᖃᓄᐃᖏᑦᑎᐊᕐᓂᕐᒥᒃ.  

ᑎᑎᖅᑲᒧᑦ ᐃᓚᒋᔭᐅᔪᖅ A – ᐳᕙᒡᓗᒃᑕᖃᕐᓃᑦ ᐃᓅᔪᑦ 

ᐊᕕᒃᑐᖅᓯᒪᔪᖏᑦᑎᒍᑦ  

 

ᐳᕙᒡᓗᒃᑕᖃᕐᓃᑦ ᐊᔾᔨᒌᙱᓐᓂᖃᖅᑐᑦ ᐃᓅᔪᑦ ᐊᕕᒃᑐᖅᓯᒪᔪᖏᓐᓂᑦ (ᐊᔾᔨ A1). ᓄᓇᕗᑦ ᐅᖃᖅᓯᒪᒐᓗᐊᖅᑎᓪᓗᒍ 

ᐳᕙᒡᓗᖕᓂᐅᔪᓗᒃᑖᕐᓚᐃᑦ ᐅᑉᓗᒥᐅᔪᖅ (670 ᐳᕙᒡᓗᖕᓂᓖᑦ), ᐳᕙᒡᓗᖕᓂᖃᕐᓂᕐᒧᑦ ᓈᓴᐅᑎᖏᑦ 

ᐊᒥᓲᔪᖕᓃᖅᐸᓪᓕᐊᕋᓚᐃᓐᓂᖓᓄᑦ ᐊᓯᖏᓐᓂᐅᖓᓂᑦ ᐊᕕᒃᑐᖅᓯᒪᔪᓂᑦ ᐱᔾᔪᑕᐅᔪᖅ ᐊᒥᓲᓛᓂᒃ ᐄᓄᔪᓂᒃ 

ᐃᓄᖃᕐᒪᑕᑦ. ᐊᕕᒃᑐᖅᓯᒪᔪᓂᑦ ᐊᒥᓲᙱᓐᓂᖅᓴᐃᑦ ᐃᓅᔪᑦ ᓄᓇᓖᑦ, ᒥᑭᔫᒐᓗᐊᕐᓘᓐᓃᑦ ᐊᓯᐊᙳᕐᓂᐅᔪᑦ ᓈᓴᐅᑎᓂᑦ 

ᐳᕙᒡᓗᒃᑐᓄᑦ ᐅᖃᐅᓯᐅᔪᓂᑦ ᐊᖏᓂᐅᔪᒥᒃ ᐊᔾᔨᒌᙱᓐᓂᖃᖅᑎᑦᑎᔪᖕᓇᖅᑐᖅ ᐳᕙᒡᓗᒃᑐᓄᑦ ᓈᓴᐅᑎᖏᓐᓄᑦ.  

ᐊᔾᔨ A1. ᐳᕙᒡᓗᒃᑖᖃᑦᑕᖅᑐᓄᑦ ᓈᓴᐅᑏᑦ ᐃᓅᔪᓂᑦ ᓄᓇᖃᖅᑐᑦ ᐃᓅᔪᑦ ᐊᕕᒃᑐᖅᓯᒪᔪᖏᓐᓂᑦ, 2006-201624 

 
 

ᖃᐅᔨᒪᔭᐅᓕ: ᐊᔾᔨᒌᙱᓐᓂᐅᔪᑦ ᓈᓴᐅᑎᓄᑦ/ᑎᑎᖅᑲᓄᑦ ᓴᖅᑭᑕᐅᔪᑦ ᑕᒡᕙᓂ ᐅᓂᑉᑳᒥᑦ ᐊᒻᒪᓗ ᓈᓴᐅᑏᑦ/ᑎᑎᖅᑲᐃᑦ 

ᓴᖅᑭᑕᐅᓚᐅᖅᓯᒪᔪᑦ ᑲᓇᑕᒧᑦ, ᐊᕕᒃᑐᖅᓯᒪᔪᓄᑦ ᐊᒻᒪᓗ ᐅᑭᐅᖅᑕᖅᑐᒧᑦ ᖃᐅᔨᓴᐃᓂᕐᒥᑦ ᐱᔾᔪᑕᐅᑐᐃᓐᓇᕆᐊᖃᖅᑐᖅ 

ᐅᓂᑉᑳᓕᐅᕆᓃᑦ ᑭᖑᕙᖅᓯᒪᓂᖏᓐᓄᑦ ᐅᕝᕙᓘᓐᓃᑦ ᐊᔾᔨᒌᙱᓐᓂᐅᔪᓄᑦ ᖃᖓᒃᑯᑦ ᓈᓴᐅᑏᑦ/ᑎᑎᖅᑲᐃᑦ 

ᐱᔭᐅᓚᐅᕐᓂᖏᑦ ᐊᔾᔨᒌᙱᑦᑐᓂᑦ ᖃᐅᔨᓴᐃᓂᕐᒧᑦ ᖃᕆᑕᐅᔭᒥᑦ ᑐᖅᑯᖅᓯᒪᔪᓂᑦ. ᐅᓂᑉᑳᓕᐅᖅᑐᖅ ᐊᕕᒃᑐᖅᓯᒪᔪᖅ 

ᐅᕝᕙᓘᓐᓃᑦ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᖅ ᐅᑉᓗᒥᒨᓕᖅᑐᒐᔪᖕᓂᖅᓴᐅᔪᖕᓇᖅᑐᑦ ᓴᖅᑭᑕᐅᓯᒪᔪᓂᑦ 

ᓈᓴᐅᑎᓂᑦ/ᑎᑎᖅᑲᓂᑦ. ᐊᔾᔨᒌᙱᓐᓂᖅᑕᖃᖅᐸᑦ ᑕᒡᕙᓂ ᐅᓂᑉᑳᒥᑦ ᐊᒻᒪᓗ ᐊᕕᒃᑐᖅᓯᒪᔪᑦ ᐅᑭᐅᖅᑕᖅᑐᒥᓪᓘᓐᓃᑦ 

                                                        
24 Canadian Tuberculosis Reporting System (ᑲᓇᑕᒥᑦ ᐳᕙᒡᓗᖕᓂᕐᒧᑦ ᐅᓂᑉᑳᕆᓂᕐᒧᑦ ᐋᖅᑭᐅᒪᔪᖅ) – ᒪᐃ 2018 (ᖃᐅᔨᒋᐊᕐᕕᒋᓗᒍ: 

J. ᕙᓵᓐ) 

ᐊᕕᒃᑐᖅᓯᒪᔪᖏᓐᓂᑦ ᐅᓂᑉᑳᖏᓐᓄᑦ, ᐅᖃᓕᒫᖅᑏᑦ ᖃᐅᔨᒋᐊᖁᔭᐅᔪᖅ ᐊᕕᒃᑐᖅᓯᒪᔪᑦ/ᐅᑭᐅᖅᑕᖅᑐᒥᑦ ᐃᓂᐅᔪᓄᑦ 

ᓇᓗᓇᐃᕐᕕᐅᔪᒪᓗᑎᒃ. 

ᐳᕙᒡᓗᖕᓂᕐᒧᑦ ᓈᓴᐅᑏᑦ ᐅᑭᐅᒧᑦ ᐊᒻᒪᓗ ᐃᓅᔪᑦ ᐊᕕᒃᑐᖅᓯᒪᔪᖏᑦ 2006-2016-ᒧᑦ ᑕᐃᒪᐅᔪᑦ ᑎᑎᖅᑲᖅ A1-ᒥᑦ. 

ᐱᖓᓲᔪᑦ ᐊᕕᒃᑐᖅᓯᒪᔪᑦ ᐊᖏᔪᒥᒃ ᐳᕙᒡᓗᖕᓂᖅᑕᖃᖅᓯᒪᔪᑦ ᐅᑭᐅᑦ ᖁᓖᑦ ᐃᓗᐊᓂᑦ ᐊᓂᒍᖅᑐᓂᑦ.  

ᑎᑎᖅᑲᖅ A1. ᐳᕙᒡᓗᒃᑐᑦ ᖃᑉᓯᐅᓂᖏᑦ ᐊᒻᒪᓗ ᐱᑕᖃᖃᑦᑕᕐᓂᕐᒧᑦ ᓈᓴᐅᑏᑦ ᐳᕙᒡᓗᖕᒧᑦ ᐃᓅᔪᓄᑦ ᐃᓅᔪᑦ 

ᐊᕕᒃᑐᖅᓯᒪᔪᕐᒥᐅᑕᓄᑦ, 2006-201625,26 

 

 

ᐃᓄᕕᐊᓗᐃᑦ  ᓄᓇᑦᓯᐊᕗᑦ ᓄᓇᕕᒃ ᓄᓇᕗᑦ 

ᐳᕙᒡᓕᖕᓂᖃᖅᑐᑦ 

ᐳᕙᒡᓗᖕᒧᑦ 

ᓈᓴᐅᑏᑦ/ 

100,000  

ᐳᕙᒡᓕᖕᓂᖃᖅᑐᑦ 

ᐳᕙᒡᓗᖕᒧᑦ 

ᓈᓴᐅᑏᑦ/ 

100,000  

ᐳᕙᒡᓕᖕᓂᖃᖅᑐᑦ 

ᐳᕙᒡᓗᖕᒧᑦ 

ᓈᓴᐅᑏᑦ/ 

100,000  

ᐳᕙᒡᓕᖕᓂᖃᖅᑐᑦ 

ᐳᕙᒡᓗᖕᒧᑦ 

ᓈᓴᐅᑏᑦ/ 

100,000  

2006 1 16.7 5 203.5 7 63.8 48 155.8 

2007 0 0.0 1 40.0 12 106.8 31 98.7 

2008 0 0.0 2 78.4 22 192.0 59 185.0 

2009 0 0.0 14 536.2 14 119.5 55 168.7 

2010 0 0.0 1 37.8 12 99.9 98 293.8 

2011 0 0.0 1 37.1 26 212.9 73 213.5 

2012 0 0.0 0 0.0 75 601.4 80 230.5 

2013 0 0.0 5 184.5 32 252.6 51 144.1 

2014 0 0.0 2 73.9 31 240.8 83 230.4 

2015 0 0.0 24 887.2 41 310.6 43 117.7 

2016 0 0.0 17 628.2 41 304.0 49 132.1 

ᑲᑎᖦᖢᒋᑦ 1 – 72 – 313 – 670 – 

ᑕᓪᓕᒪᓄᑦ 

ᐅᑭᐅᓄᑦ 

ᐊᑕᐅᓯᙳᖅᖢᒍ 

ᓈᓴᐅᑎ 

0 0.0 10 354.9 44 340.0 61 170.2 

 

 

ᐃᓄᕕᐊᓗᐃᑦ ᓄᓇᖓᑦ ᐊᕕᒃᑐᖅᓯᒪᔪᖅ 

ᐳᕙᒡᓗᖕᓂᖃᖅᑐᒥᒃ ᐅᖃᐅᓯᐅᔪᖃᓚᐅᖏᑦᑐᖅ ᐃᓄᕕᐊᓗᖕᒥᐅᓄᑦ ᐊᑯᓐᓂᖏᓐᓂᑦ 2007 ᐊᒻᒪᓗ 2016. 

  

                                                        
25 Canadian Tuberculosis Reporting System (ᑲᓇᑕᒥᑦ ᐳᕙᒡᓗᖕᓂᕐᒧᑦ ᐅᓂᑉᑳᕆᓂᕐᒧᑦ ᐋᖅᑭᐅᒪᔪᖅ) – ᐄᐳᕆ 2018 (ᖃᐅᔨᒋᐊᕐᕕᒋᓗᒍ: 

J. ᕙᓵᓐ) 

26 Canadian Tuberculosis Reporting System (ᑲᓇᑕᒥᑦ ᐳᕙᒡᓗᖕᓂᕐᒧᑦ ᐅᓂᑉᑳᕆᓂᕐᒧᑦ ᐋᖅᑭᐅᒪᔪᖅ) – ᒪᐃ 2018 (ᖃᐅᔨᒋᐊᕐᕕᒋᓗᒍ: 

J. ᕙᓵᓐ) 

ᓄᓇᕗᑦ 

ᓄᓇᕗᒻᒥᑦ, ᐊᑕᐅᓯᙳᖅᖢᒍ ᓈᓴᐅᑎ ᐳᕙᒡᓗᒃᑐᑦ 100,000-ᖑᔪᓂᑦ ᐅᑭᐅᕐᓄᑦ 2006-2016 181.1-ᖑᓚᐅᖅᑐᖅ. 

ᐳᕙᒡᓗᒃᑖᕐᓃᑦ ᑕᐃᒪᖃᑦᑕᓚᐅᖅᑐᑦ ᓄᓇᓕᖕᓂᑦ ᐅᑭᐅᓂᑦ 2010, 2012, 2014 ᐊᒻᒪᓗ 2017. ᐱᑕᖃᓛᖑᔪᖅ 

ᕿᑭᖅᑖᓗᖕᒥᑦ, ᐊᑕᐅᓯᙳᖅᖢᒍ ᓈᓴᐅᑎ 305.1-ᖑᔪᖅ 2006-2016-ᒥᑦ. ᑭᓯᐊᓂ, ᒪᕐᕉᒃ ᐅᑭᐅᖑᓕᖅᑑᖕᓂᒃ 

ᐱᑕᖃᖅᑐᑦ ᑕᐃᒪᐅᓯᒪᖕᒥᔪᑦ ᒪᕐᕉᖕᓂᒃ ᐊᕕᒃᑐᖅᓯᒪᔫᖕᓂᑦ ᓄᓇᕗᒻᒥᑦ. 2017-ᒥᑦ, 11-ᖑᔪᑦ 25-ᖑᔪᓂᑦ ᓄᓇᓕᖕᓂᑦ 

ᐅᖃᐅᓯᐅᓚᐅᖅᑐᑦ ᐳᕙᒡᓗᒃᑕᖃᕐᓂᖏᓐᓄᑦ. ᒪᒃᑯᒃᑐᕐᔪᐊᑦ ᐊᒻᒪᓗ ᐃᓐᓈᕋᐃᑦ ᐊᑯᓂᖏᓐᓂᑦ 15-ᓗ 24-ᓗ ᐅᑭᐅᓖᑦ 

ᖁᑦᑎᓛᖑᔪᑦ ᐳᕙᒡᓗᖃᖅᖢᑎᒃ ᓄᓇᕗᒻᒥᑦ. ᐃᑲᔪᐃᓂᖃᖅᑐᑦ ᐱᔾᔪᑕᐅᔪᓄᑦ ᑐᓂᓯᖃᑦᑕᕐᓂᖅ ᐳᕙᒡᓗᖕᒥᑦ ᓄᓇᕗᒻᒥᑦ 

ᐃᓚᐅᔪᑦ ᐃᒡᓗᑭᒃᓴᕐᓂᖅ ᐊᒃᑐᖅᓯᑉᓗᓂ ᓄᓇᕗᒻᒥᓗᒃᑖᖅ ᐊᒻᒪᓗ ᐊᒃᓱᕈᕐᓇᕈᑕᐅᔪᑦ ᐋᓐᓂᐊᖃᖅᑕᐃᓕᒪᓕᕆᓂᕐᒧᑦ 

ᐊᖏᔪᐊᓗᖕᒥᑦ, ᐅᖓᓯᒌᒃᑐᓂᒃ ᓄᓇᐅᓂᖓᓄᑦ. 

ᓄᓇᕕᒃ 

ᓄᓇᕕᖕᒥᑦ, ᐳᕙᒡᓗᒃᑕᖃᕐᓂᖅ ᑲᑕᒃᐸᓪᓕᐊᓂᖃᐃᓐᓇᖅᑐᖅ 1960-ᖏᓐᓂᑦ ᕿᑎᕈᔪᐊᓄᑦ 2000-ᖏᓐᓄᑦ. ᑭᖑᓂᐊᒍᑦ 

ᐅᑭᐅᖑᔪᓂᑦ ᖃᐅᔨᓚᐅᖅᑐᑦ ᐊᖏᒡᓕᒋᐊᕐᓂᖏᑦ ᐳᕙᒡᓗᒃᑖᖅᑐᓂᑦ, ᑎᑭᐅᑎᑉᓗᓂ 350-ᖑᔪᓄᑦ 100,000-ᖑᔪᓂᑦ 

2011-ᒥᑦ 2015-ᒧᑦ. ᖁᑦᑎᓛᖑᔪᖅ ᐳᕙᒡᓗᒃᑖᖅᑐᓄᑦ ᓈᓴᐅᑎ ᓄᑕᖅᑲᓂᑦ, ᐃᓐᓇᙳᖅᐸᓪᓕᐊᔪᓂᑦ ᐊᒻᒪᓗ 

ᐃᓐᓇᐅᔪᓂᑦ ᐅᑭᐅᓖᑦ 34 ᑐᖔᓂᑦ. 2008-ᒥᑦ 2017-ᒧᑦ, 11-ᖑᔪᑦ 14-ᓂᑦ ᓄᓇᓕᖕᓂᑦ ᐅᖃᐅᓯᐅᓚᐅᖅᑐᑦ 

ᐳᕙᒡᓗᒃᑕᖃᕐᓂᖏᓐᓄᑦ. ᑕᐃᒪᙵᓂᑦ 2012-ᒥᑦ, ᐱᖓᓱᐃᑦ ᓄᓇᓖᑦ ᑖᑉᑯᓇᙵᑦ ᓄᓇᓕᐅᔪᓂ ᐊᖏᔪᒥᒃ 

ᑕᑯᒃᓴᐅᔪᖃᓚᐅᖅᑐᖅ ᐳᕙᒡᓗᖕᒥᑦ, ᐊᒥᓱᓂᒃ ᖃᐅᔨᓴᐃᓂᖅᑕᖃᕆᐊᖃᖅᑎᑦᑎᑉᓗᓂ. 

ᓄᓇᑦᓯᐊᕗᑦ 

ᐊᑕᐅᓯᙳᖅᖢᒍ ᓈᓴᐅᑎ ᐳᕙᒡᓗᖕᓂᕐᒧᑦ 100,000-ᖑᔪᓂᑦ ᐃᓄᖕᓂᑦ ᐅᑭᐅᓄᑦ 2006-ᒥᑦ 2016-ᒧᑦ ᓄᓇᑦᓯᐊᕗᒻᒥᑦ 

248.4-ᖑᓚᐅᖅᑐᑦ 100,000-ᖑᔪᓂᑦ; ᖁᑦᑎᓛᖑᓚᐅᖅᑐᖅ ᓯᑕᒪᐅᔪᓂᑦ ᐃᓅᔪᓂᑦ ᐊᕕᒃᑐᖅᓯᒪᔪᓂᑦ. ᖁᑦᑎᖕᓂᐅᔪᖅ 

ᓈᓴᐅᑎᓄᑦ ᐱᔾᔪᑎᖃᖅᑐᖅ ᐅᖃᐅᓯᐅᔪᓄᑦ ᓈᓴᐅᑎᖏᓐᓂᒃ ᐊᕕᒃᑐᖅᓯᒪᔪᓄᑦ ᐅᕝᕙᓘᓐᓃᑦ ᐅᑭᐅᖅᑕᖅᑐᒧᑦ 

(ᐆᒃᑑᑎᒋᓗᒍ, ᓛᐳᕋᑐᐊᒥᑦ ᐃᓅᔪᑦ ᖃᑉᓯᐅᓂᖏᑦ ᐊᓯᐊᖃᑦᑕᖅᑐᑦ ᐊᖏᓂᖅᓴᐅᔪᓂᑦ ᐊᕕᒃᑐᖅᓯᒪᔪᓂᑦ, ᑖᑉᑯᐊ 

ᐊᒥᓲᙱᓐᓂᖅᓴᓂᒃ ᐳᕙᒡᓗᒃᑐᖃᖅᖢᑎᒃ). ᑕᐃᒪᙵᓂᑦ 2006-ᒥᑦ, ᐳᕙᒡᓗᖕᓃᑦ ᑕᐃᒪᐅᓚᐅᖅᑐᑦ 2006-07-ᒥᑦ, 

2009-10-ᒥᑦ, 2015, 2016-17-ᒥᑦ ᐊᒻᒪᓗ 2018-ᒥᑦ ᑐᖁᔪᖃᖅᖢᑎᒃ ᐳᕙᒡᓗᖕᓂᕐᒧᑦ ᐱᖓᓱᓂᑦ ᐳᕙᒡᓗᖃᖅᑐᓂᑦ 

ᐱᔪᑦ ᒪᕐᕉᖕᓂᑦ ᑕᓪᓕᒪᐅᔪᓂᑦᓄᓇᑦᓯᐊᕗᑦ ᓄᓇᓕᖕᓂᑦ.  

ᑎᑎᖅᑲᒧᑦ ᐃᓚᒋᔭᐅᔪᖅ B – ᓄᓇᕐᔪᐊᕐᒥᑦ ᑲᒪᓂᕐᒧᑦ ᑲᑎᒪᔩᑦ 

ᑎᑎᖅᑲᐅᑎᖓᑦ ᐋᓐᓂᐊᖅᑑᑉ ᒪᓕᒐᖓ ᐳᕙᒡᓗᒃᑐᓄᑦ ᑲᒪᔭᐅᓂᖓᓄᑦ 

ᐋᓐᓂᐊᖃᖅᑑᑉ ᐱᔪᖕᓇᐅᑎᖏᑦ 

ᐱᔪᖕᓇᐅᑎᖃᖅᑐᑎᑦ ᐃᒪᓐᓇᐃᑦᑐᖕᓇᕐᓂᕐᒧᑦ: 

 

ᑲᒪᒋᔭᐅᓗᑎᑦ 

• ᐱᔪᖕᓇᐅᑎᖃᖅᑐᑎᑦ ᐊᑭᖃᙱᑦᑐᒥᒃ ᐊᒻᒪᓗ ᐊᔾᔨᒌᒃᑎᑦᑎᓂᒃᑯᑦ ᑲᒪᒋᔭᐅᓗᑎᑦ ᐳᕙᒡᓗᒃᑯᕕᑦ, ᖃᐅᔨᔭᐅᓗᑎᑦ ᖃᐅᔨᓴᖅᑕᐅᓂᕐᒧᑦ ᐱᐊᓂᒃᑕᐅᓯᒪᒍᕕᑦ, 

ᐱᕝᕕᐅᔪᖕᓇᖅᑐᓂᒃ ᒪᓂᒪᔪᖄᓂᙱᒃᑲᓗᐊᖅᑎᓪᓗᒍ, ᐃᓅᑉᓗᑎᑦ ᓇᑭᙶᕐᓂᖕᓄᑦ, ᐊᕐᓇᐅᒍᕕᑦ ᐊᖑᑕᐅᒍᕕᑦ, ᐅᑭᐅᖕᓄᑦ, ᐅᖃᐅᓯᕐᓄᑦ, ᒪᓕᒐᑎᒍᑦ 

ᐃᓂᒋᔭᕐᓄᑦ, ᐅᒃᐱᕐᓂᕆᔭᕐᓄᑦ, ᐊᕐᓇᐅᓗᑎᑦ ᓄᓕᐊᖃᕐᓃᑦ ᐅᐃᖃᕐᓃᑦ, ᐊᖑᑕᐅᓗᑎᑦ ᓄᓕᐊᖃᕐᓃᑦ ᐅᐃᖃᕐᓃᑦ, ᐱᖅᑯᓯᖕᓄᑦ ᐅᕝᕙᓘᓐᓃᑦ ᐊᓯᖏᓐᓂᒃ 

ᐋᓐᓂᐊᖃᕐᓂᕐᒧᑦ 

• ᐱᔪᖕᓇᐅᑎᖃᕐᓂᖅ ᐃᖢᐊᖅᓴᖅᑕᐅᓂᐊᕐᓗᓂ ᐅᖃᐅᔾᔨᔭᐅᓂᕐᒧᑦ ᐊᒻᒪᓗ ᐱᓕᕆᐊᖑᓗᑎᑦ ᑎᑭᐅᑎᑦᑎᐊᖅᓯᒪᔪᖅ ᓄᑖᖅ The International Standards 

for Tuberculosis Care (ᓄᓇᕐᔪᐊᕐᒧᑦ ᐊᑐᖅᑕᐅᖓᒧᑦ ᐳᕙᒡᓗᖕᒥᒃ ᑲᒪᓂᕐᒧᑦ), ᐋᓐᓂᐊᖃᖅᑐᑦ ᐱᔭᕆᐊᖃᖅᑕᖏᓐᓂᒃ ᑲᒪᓗᓂ, ᐃᓚᐅᑉᓗᑎᒃ ᐊᒥᓱᓂᒃ 

ᐃᖢᐊᖅᓴᐅᑎᓂᒃ-ᐊᔪᖅᑐᑦ ᐳᕙᒡᓗᖕᒧᑦ ᐅᕝᕙᓘᓐᓃᑦ ᐳᕙᒡᓗᖕᓂᖅ-ᐃᓄᖕᒥᑦ ᐊᐅᖓᓂᑦ ᐊᔪᕈᑎᖃᕐᓃᕐᒥᒃ ᐋᓐᓂᐊᓕᖕᒥᒃ ᐊᒻᒪᓗ ᐱᑕᖃᖅᑎᑦᑎᑦᑕᐃᓕᓂᕐᒧᑦ 

ᐱᓕᕆᐊᖑᓗᑎᒃ ᓄᑕᖅᑲᐃᑦ ᐊᓯᖏᓪᓗ ᐱᑖᕈᖕᓇᕐᓂᖃᖅᑐᑦ 

• ᐱᔪᖕᓇᐅᑎᖃᕐᓂᖅ ᐃᑲᔪᖅᑕᐅᓗᓂ ᐱᓕᕆᐊᓕᖕᓄᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒥᑦ ᓄᓇᓕᖕᒥᑦ ᑐᓴᐅᒪᑎᑦᑎᓂᖅ, ᐃᓕᓐᓂᐊᖅᑎᑦᑎᓂᖅ, ᐊᒻᒪᓗ 

ᐱᑕᖃᖅᑕᐃᓕᒪᑎᑦᑎᓂᕐᒧᑦ ᐱᓕᕆᐊᖑᔪᑦ ᐃᓚᒋᔭᐅᔪᖅ ᐃᓗᐃᑦᑑᖓᔪᒃᑯᑦ ᑲᒪᓂᕐᒧᑦ ᑐᕌᖓᔪᓂᑦ 

ᐃᒃᐱᒋᔭᐅᓂᖃᕐᓂᖅ 

• ᐱᔪᖕᓇᐅᑎᖃᕐᓂᖅ ᐱᓕᕆᐊᖑᓂᐊᕐᓗᓂ ᐃᒃᐱᒋᔭᐅᓂᖃᕐᓗᓂ, ᐃᓚᐅᑉᓗᑎᒃ ᐱᔨᑦᑎᕋᐅᑎᖃᖅᑎᑦᑎᓂᖅ ᐱᐅᖏᑦᑐᒃᑯᑦ ᑕᐅᑐᒃᑕᐅᓂᖃᙱᓪᓗᓂ, 

ᐊᑕᐅᓯᕐᒧᑦ ᑐᕌᖅᑎᑦᑎᓂᖅᑕᖃᙱᓪᓗᓂ ᐋᓐᓂᐊᖃᖅᑕᐃᓕᒪᔪᓕᕆᔨᓂᑦ ᐊᒻᒪᓗ ᐱᔪᖕᓇᖅᑎᑦᑎᔨᓂᑦ 

• ᐱᔪᖕᓇᐅᑎᖃᕐᓂᖅ ᐱᐅᔪᒥᒃ ᐋᓐᓂᐊᖃᖅᑕᐃᓕᒪᓂᕐᒧᑦ ᑲᒪᒋᔭᐅᓂᕐᒥᒃ ᐃᒃᐱᒋᔭᐅᓂᖃᕐᓂᒃᑯᑦ, ᐃᑲᔪᖅᑕᐅᖃᑦᑕᕐᓗᓂ ᖃᑕᙳᑎᒋᔭᐅᔪᓂᑦ, ᐊᒻᒪᓗ 

ᓄᓇᓕᖕᒥᑦ 

ᑐᑭᓯᐅᒪᔾᔪᑏᑦ 

• ᓇᓚᐅᑦᑎᔪᑦ ᑐᑭᓯᐅᒪᔾᔪᑏᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ ᒥᒃᓵᓄᑦ ᒪᓂᒪᔪᑦ ᐳᕙᒡᓘᑉ ᒥᒃᓵᓄᑦ ᐊᒻᒪᓗ ᓱᓇᑦ ᐱᔭᒃᓴᐅᑏᑦ, ᐃᓚᐅᖃᑕᐅᓃᑦ, 

ᐊᒻᒪᓗ ᑕᐃᑯᙵ ᑕᐅᑯᖓᐅᖏᑦᑐᕐᓘᓐᓃᑦ ᐊᑭᐅᔪᑦ ᐃᓚᐅᖃᑕᐅᖕᒪᖔᑕ 

• ᐱᔪᖕᓇᐅᑎᖃᕐᓂᖅ ᐱᓕᕆᐊᖑᓂᖅ ᑭᖑᕙᓗᐊᖏᓪᓗᓂ, ᐊᖏᓗᐊᖏᑦᑑᓗᒍ, ᐊᒻᒪᓗ ᑐᑭᓯᓇᖅᓯᓯᒪᔪᓂᒃ ᐋᓐᓂᐊᖃᕐᓂᐅᑉ ᒥᒃᓵᓄᑦ, ᖃᐅᔨᐅᓗᓂ, 

ᖃᓄᐃᖓᓂᐊᕐᓂᖓᓄᑦ ᓯᕗᓂᐊᓂᑦ (ᐃᓱᒪᒋᔭᐅᔪᖅ ᓯᕗᓂᐅᓂᐊᖅᑑᑉ ᖃᓄᐃᖓᓇᔭᕐᓂᖓᓄᑦ ᐋᓐᓂᐊᕐᓂᐅᑉ), ᐊᒻᒪᓗ ᐱᓕᕆᐊᖑᔪᒪᓂᖅ, 

ᑐᓴᖅᑎᑕᐅᓗᑎᒃ ᐅᓗᕆᐊᓇᕐᓂᐅᔪᑦ ᐊᒻᒪᓗ ᐃᖢᐊᖅᑐᓂᒃ ᐊᓯᐊᒍᖔᖅ ᐱᓕᕆᐊᖑᓂᕐᓄᑦ 

• ᐱᔪᖕᓇᐅᑎᖃᕐᓂᖅ ᖃᐅᔨᒪᓗᒋᑦ ᐊᑎᖏᑦ ᐊᒻᒪᓗ ᖃᓄᑎᒋ ᐃᖢᐊᖅᓴᐅᑎᑐᕆᐊᖃᕐᓂᖅ ᐅᕝᕙᓘᓐᓃᑦ ᐱᓕᕆᐊᖑᓂᐅᓂᐊᖅᑐᑦ, ᖃᓄᐃᓕᐅᖃᑦᑕᕐᓂᐅᔪᑦ 

ᐊᒻᒪᓗ ᖃᓄᖅ ᐃᖢᐊᖏᓐᓂᖃᕈᖕᓇᕐᓂᖏᑦ ᐃᖢᐊᖅᓴᐅᑕᐅᔪᑦ, ᐊᒻᒪᓗ ᐊᒃᑐᖅᓯᓂᐅᔪᖕᓇᖅᑐᑦ ᐊᓯᖏᓐᓄᑦ ᖃᓄᐃᓐᓂᕆᔭᐅᔪᓄᑦ 

ᐱᓕᕆᐊᖑᓂᕆᔭᐅᔪᓄᓪᓘᓐᓃᑦ 

• ᐱᔪᖕᓇᐅᑎᖃᕐᓂᖅ ᐃᖢᐊᖅᓴᖅᑕᐅᓂᒧᑦ ᑐᑭᓯᐅᒪᔾᔪᑎᓄᑦ ᐱᔾᔪᑎᖃᖅᑐᓂᒃ ᐋᓐᓂᐊᖅᑑᑉ ᖃᓄᐃᓐᓂᕆᔭᖓᓄᑦ ᐊᒻᒪᓗ ᐱᓕᕆᐊᖑᓂᕆᔭᖓᓄᑦ ᐊᒻᒪᓗ 

ᐊᔾᔨᖓᓂᒃ ᐱᓗᑎᒃ ᐋᓐᓂᐊᕐᓂᕐᒧᑦ ᑎᑎᖅᑲᐅᑎᖏᓐᓂᒃ ᑐᒃᓯᕋᖅᑕᐅᒃᐸᑕ ᐋᓐᓂᐊᖅᑐᒧᑦ ᐃᓄᖕᒧᓪᓘᓐᓃᑦ ᐱᔪᖕᓇᖅᑎᑕᖓᓄᑦ ᐋᓐᓂᐊᖅᑑᑉ 

• ᐱᔪᖕᓇᐅᑎᖃᕐᓂᖅ ᑲᑎᖃᑎᖃᕐᓂᕐᒥᒃ, ᑐᓂᐅᑎᖃᑦᑕᕐᓂᕐᒥᒃ ᐊᑐᕐᓂᑯᒋᔭᖓᓐᓂᒃ ᐃᓚᖏᓐᓄᑦ ᐊᓯᖏᓐᓄᓪᓗ ᐋᓐᓂᐊᖃᖅᑐᓄᑦ ᐊᒻᒪᓗ ᐃᓱᒪᖅᓱᕐᓗᑎᒃ 

ᐅᖃᐅᔾᔨᔭᐅᓂᕐᒧᑦ ᖃᖓᒃᑯᑐᐃᓐᓇᖅ ᖃᐅᔨᔭᐅᓂᕐᒥᑦ ᐱᓕᕆᐊᖑᓂᖅ ᐱᐊᓂᒃᑕᐅᓂᖓᓄᑦ 

ᓂᕈᐊᕐᓂᖅ 

• ᐱᔪᖕᓇᐅᑎᖃᕐᓂᖅ ᐊᓯᐊᓂᑦ ᐃᖢᐊᖅᓴᖅᑕᐅᓂᕐᒧᑦ ᑕᑯᔪᒪᓗᓂ, ᐱᔭᐅᔪᖕᓇᕐᓗᑎᒃ ᐃᖢᐊᖅᓴᖅᑕᐅᓂᕐᒧᑦ ᑎᑎᖅᑲᐅᑎᖏᑦ 

• ᐱᔪᖕᓇᐅᑎᖃᕐᓂᖅ ᓈᒻᒪᒋᓗᒋᑦ ᕿᐱᓗᒡᓗᒋᓪᓘᓐᓃᑦ ᐱᓚᒃᑐᖅᑕᐅᓂᐊᕐᓃᑦ ᐆᑕᖅᑎᑕᐅᔪᖕᓇᖅᐸᑦ ᐊᒻᒪᓗ ᑐᓴᐅᒪᑎᑕᐅᓗᓂ ᐃᖢᐊᖅᓴᖅᑕᐅᓂᐅᓇᔭᖅᑐᖅ 

ᐊᒻᒪᓗ ᒪᓕᒐᑎᒍᑦ ᖃᓄᐃᖓᑎᑦᑎᓃᑦ ᐋᓐᓂᐊᕐᓂᖅ ᐱᔾᔪᑎᒋᑉᓗᒍ 

• ᐱᔪᖕᓇᐅᑎᖃᕐᓂᖅ ᓂᕈᐊᕈᖕᓇᕐᓗᓂ ᐃᓚᐅᖃᑕᐅᔪᒪᓂᕐᒧᑦ ᐃᓚᐅᖃᑕᐅᔪᒪᙱᓐᓂᕐᒧᓪᓘᓐᓃᑦ ᖃᐅᔨᓴᐃᓂᕐᒧᑦ ᑐᕌᖓᔪᓂᒃ ᐊᒃᑐᖅᓯᓂᖃᙱᓪᓗᓂ 

ᑲᒪᒋᔭᐅᓂᕐᒧᑦ 

ᓇᓗᙱᓐᓂᖃᕐᓂᖅ 

• ᐱᔪᖕᓇᐅᑎᖃᕐᓂᖅ ᐊᓯᒧᑦ ᖃᐅᔨᔭᐅᖏᓪᓗᓂ, ᐃᒃᐱᒋᔭᖃᕐᓂᕐᒥᒃ, ᐅᒃᐱᕐᓂᖃᓂᖅ, ᐊᒻᒪᓗ ᐱᖅᑯᓯᕆᔭᖓᓂᒃ ᐃᒃᐱᒋᓂᖃᕐᕕᐅᓂᕐᒧᑦ 

• ᐱᔪᖕᓇᐅᑎᖃᕐᓂᖅ ᑭᓇᑐᐃᓐᓇᒧᑦ ᖃᐅᔨᒪᔭᐅᑎᑦᑕᐃᓕᓗᒋᑦ ᐱᔾᔪᑎᖃᖅᑐᖅ ᐋᓐᓂᐊᕐᓂᕐᒧᑦ ᖃᓄᐃᖓᓂᐅᔪᑦ ᐊᒻᒪᓗ ᑐᓂᐅᑕᐅᓗᑎᒃ ᐊᓯᖏᓐᓄᑦ 

ᐱᔪᖕᓇᖅᑎᑦᑎᔨᓄᑦ ᐋᓐᓂᐊᖅᑑᑉ ᐱᔪᖕᓇᖅᑎᓪᓗᓂᒋᑦ 

ᓈᒻᒪᒃᑐᒃᑯᑦ 

• ᐱᔪᖕᓇᐅᑎᖃᕐᓂᖅ ᐅᓐᓂᕐᓗᒍᒪᒍᓂ ᐊᑐᕈᖕᓇᖅᑕᖓᑦᑎᒍᑦ ᑕᒪᓐᓇ ᐱᔾᔪᑎᒋᑉᓗᒍ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓄᑦ ᐊᒻᒪᓗ ᓱᓇᑐᐃᓐᓇᖅ 

ᐅᓐᓂᕐᓘᑕᐅᔪᖅ ᐱᓕᕆᐊᖑᑲᐅᑎᒋᓗᓂ ᓈᒻᒪᒃᑐᒃᑯᓪᓗ 

• ᐱᔪᖕᓇᐅᑎᖃᕐᓂᖅ ᐆᒃᑐᒃᑲᓐᓂᕐᓗᓂ ᖁᑦᑎᖕᓂᖅᓴᒧᑦ ᐱᔪᖕᓇᖅᑎᑦᑎᔪᒧᑦ ᐅᖃᐅᓯᐅᔪᑦ ᖁᓛᓃᑦᑐᑦ ᐃᒃᐱᒋᓂᖃᕐᕕᐅᖏᑉᐸᑕ ᐊᒻᒪᓗ ᑐᓴᐅᒪᑎᑕᐅᓗᓂ 

ᑎᑎᕋᖅᓯᒪᔪᒃᑯᑦ ᖃᓄᐃᖓᓕᕐᓂᐅᔫᑉ ᒥᓵᓄᑦ 

ᑲᑐᔾᔨᖃᑎᒌᑦ 

• ᐱᔪᖕᓇᐅᑎᖃᕐᓂᖅ ᐃᓚᐅᓗᓂ, ᐅᕝᕙᓘᓐᓃᑦ ᓴᖅᑭᑦᑎᓗᓂ, ᑲᑐᔾᔨᖃᑎᒌᓂᑦ ᐃᓅᔪᓂᑦ ᐳᕙᒡᓗᖃᖅᑐᓄᑦ ᐊᒃᑐᖅᑕᐅᓯᒪᔪᓄᓪᓘᓐᓃᑦ ᐊᒻᒪᓗ 

ᐃᑲᔪᖅᑕᐅᓂᕐᒧᑦ ᕿᓂᕐᓗᓂ ᐱᕙᓪᓕᐊᑎᓐᓂᐊᕐᓗᒋᑦ ᑲᑐᔾᔨᖃᑎᒌᑦ ᐊᒻᒪᓗ ᓄᓇᓕᖕᒦᖓᔪᑦ ᑲᑐᔾᔨᖃᑎᒌᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑰᕐᓗᓂ, 

ᐱᔪᖕᓇᖅᑎᑦᑎᔨᒃᑯᑦ ᐊᒻᒪᓗ ᐃᓄᖕᓄᑦ ᑐᕌᖓᔪᒃᑯᑦ ᑲᑐᔾᔨᖃᑎᒌᒃᑯᑦ 

• ᐱᔪᖕᓇᐅᑎᖃᕐᓂᖅ ᐃᓚᐅᖃᑕᐅᓂᕐᒧᑦ “ᐃᓚᒋᔭᐅᖃᑕᐅᔪᑎᑐᑦ” ᐱᕙᓪᓕᐊᓂᕐᒧᑦ, ᐊᑐᓕᖅᑎᑦᑎᓂᕐᒧᑦ, ᖃᐅᔨᒋᐊᖃᑦᑕᕐᓂᕐᒧᑦ, ᐊᒻᒪᓗ ᕿᒥᕐᕈᓂᕐᒧᑦ 

ᐳᕙᒡᓗᖕᓂᐅᑉ ᒥᒃᓵᓄᑦ ᐊᑐᐊᒐᓂᒃ ᐊᒻᒪᓗ ᑐᕌᖓᔪᓂᒃ ᓄᓇᓕᖕᒥᑦ, ᑲᓇᑕᒥᑦ, ᐊᒻᒪᓗ ᓄᓇᕐᔪᐊᕐᒥᑦ ᐋᓐᓂᐊᖃᖅᑕᐃᓕᒪᔪᓕᕆᔨᐅᔪᓄᑦ 

ᒥᐊᓂᕆᔭᐅᓂᖅ 

• ᐱᔪᖕᓇᐅᑎᖃᕐᓂᖅ ᐱᓕᕆᐊᖓ ᒥᐊᓂᕆᔭᐅᓂᖓᓄᑦ ᖃᐅᔨᔭᐅᖅᑳᖅᑎᓪᓗᒍ ᐅᕝᕙᓘᓐᓃᑦ ᐋᖅᑭᑉᐸᓪᓕᐊᕝᕕᖃᕐᓂᕐᒧᑦ ᐱᓕᕆᐊᖑᐊᓂᒃᑎᓪᓗᒍ 

• ᐱᔪᖕᓇᐅᑎᖃᕐᓂᖅ ᓂᕿᑦᑎᐊᕙᖃᕐᓂᕐᒧᑦ ᒥᐊᓂᕆᔭᐅᓂᕐᒥᒃ ᐅᕝᕙᓘᓐᓃᑦ ᓂᕿᖏᓐᓄᑦ ᐃᓚᒋᔭᐅᔪᓂᒃ ᐱᔭᐅᔭᕆᐊᖃᖅᐸᑕ ᐱᓕᕆᐊᖑᓂᕐᒧᑦ 

 

ᐋᓐᓂᐊᖅᑑᑉ ᐱᔭᒃᓴᐅᑎᖏᑦ 

ᐱᔭᒃᓴᐅᑎᖃᖅᑐᑎᑦ ᐃᒪᓐᓇ: 

 

ᑐᓂᐅᑎᖃᑦᑕᐅᑎᖃᕐᓂᕐᒥᒃ ᑐᑭᓯᐅᒪᔾᔪᑎᓂᒃ 

• ᐱᔭᒃᓴᐅᑎᖃᕐᓂᖅ ᑐᓂᓯᓗᑎᑦ ᐋᓐᓂᐊᖃᖅᑕᐃᓕᒪᔪᓕᕆᕐᒧᑦ ᑲᒪᔪᒧᑦ ᑐᑭᓯᐅᒪᔾᔪᑎᓗᒃᑖᓂᒃ ᑐᓂᔪᖕᓇᖅᑕᕐᓂᒃ ᒫᓐᓇᐅᔪᖅ ᐋᓐᓂᐊᖃᖅᑕᐃᓕᒪᓂᖅᐱᑦ 

ᒥᒃᓵᓄᑦ, ᐋᓐᓂᐊᕐᓂᕆᓯᒪᔭᑎᑦ, ᐊᑐᕐᓂᖅ/ᓂᕆᓂᖅ ᐊᔪᖅᑕᕐᓂᒃ ᐊᓘᔾᔨᒃᖃᑦᑕᒧᑦ, ᐊᓯᖏᓐᓂᒡᓗ ᑕᒪᒃᑯᓄᙵ ᓇᓗᓇᐃᔭᐅᑎᓄᑦ 

• ᐱᔭᒃᓴᐅᑎᖃᕐᓂᖅ ᑐᓂᓯᓂᕐᒧᑦ ᑐᑭᓯᐅᒪᔾᔪᑎᓂᒃ ᐋᓐᓂᐊᖃᖅᑕᐃᓕᒪᔪᓕᕆᔨᒧᑦ ᐊᒃᑐᐊᓂᖃᕐᕕᒋᔭᕐᓄᑦ ᖃᑕᙳᑎᖕᓄᑦ ᒥᒃᓵᓄᑦ, ᐱᖃᓐᓈᕆᔭᕐᓄᑦ, ᐊᓯᖏᓪᓗ 

ᐳᕙᒡᓗᖕᒥᑦ ᐱᑐᐃᓐᓇᕆᐊᖃᖅᑐᑦ ᐅᕝᕙᓘᓐᓃᑦ ᐳᕙᒡᓗᒃᑖᖅᓯᒪᑐᐃᓐᓇᕆᐊᖃᖅᑐᑦ ᖃᓂᒋᓂᕐᓄᑦ ᐊᒃᑐᕐᓂᕐᓄᑦ 

ᐱᓕᕆᐊᖑᖃᑦᑕᕐᓂᖅ ᐋᓐᓂᐊᕐᒧᑦ ᒪᓕᒡᓗᒍ 

• ᐱᔭᒃᓴᐅᑎᖃᕐᓂᖅ ᒪᓕᒡᓗᒋᑦ ᐃᖢᐊᖅᓴᕆᐊᖃᕐᓂᐅᔪᑦ ᐊᒻᒪᓗ ᐊᖏᕈᑕᐅᔪᑦ ᐱᓕᕆᐊᖑᓂᕐᒧᑦ ᐸᕐᓇᐅᑎ ᐊᒻᒪᓗ ᐃᓱᒪᒋᑦᑎᐊᕐᓗᒋᑦ ᒪᓕᒡᓗᒋᑦ 

ᖃᓄᐃᓕᐅᖁᔭᐅᓂᐅᔪᑦ ᑐᓂᔭᐅᔪᑦ ᒥᐊᓂᕆᔭᐅᓂᐊᕐᓗᓂ ᐋᓐᓂᐊᖅᑑᑉ ᐋᓐᓂᐊᖃᖅᑕᐃᓕᒪᓂᖓ, ᐊᓯᖏᑦᑕᓗ 

• ᐱᔭᒃᓴᐅᑎᖃᕐᓂᖅ ᑐᓴᖅᑎᓪᓗᒍ ᐋᓐᓂᐊᖃᖅᑕᐃᓕᒪᔪᓕᕆᔨ ᐊᔪᕐᓇᕈᑕᐅᔪᓂᒃ ᐅᕝᕙᓘᓐᓃᑦ ᐃᖢᐃᓗᑕᐅᔪᓂᒃ ᐱᓕᕆᐊᖑᔾᔪᑕᐅᔪᒧᑦ ᐅᕝᕙᓘᓐᓃᑦ ᐃᓚᖓ 

ᐱᓕᕆᐊᖑᔾᔪᑕᐅᔪᖅ ᑐᑭᓯᐊᔭᐅᑦᑎᐊᙱᑉᐸᑦ 

ᐃᑲᔪᐃᓂᖅ ᓄᓇᓕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ 

• ᐱᔭᒃᓴᐅᑎᖃᕐᓂᖅ ᐃᑲᔪᐃᓂᖃᕐᓗᓂ ᖃᓄᐃᖏᑦᑎᐊᖅᑎᑦᑎᓂᕐᒧᑦ ᓄᓇᓕᖕᒥᑦ ᐃᑲᔪᖅᑐᕐᓗᒋᑦ ᐊᓯᑎᑦ ᕿᓂᖅᑐᑦ ᐃᖢᐊᖅᓴᐃᔨᓄᑦ ᖃᐅᔨᒋᐊᕐᓗᑎᒃ 

ᐋᓐᓂᐊᕐᓂᕐᒥᒃ ᐃᒃᐱᒋᔭᖃᖅᐸᑕ ᐳᕙᒡᓗᖕᓂᕐᒧᑦ 

• ᐱᔭᒃᓴᐅᑎᖃᕐᓂᖅ ᐃᓱᒪᒋᓗᒋᑦ ᐱᔪᖕᓇᐅᑎᖏᑦ ᐊᓯᖏᑦ ᐋᓐᓂᐊᖅᑐᑦ ᐊᒻᒪᓗ ᐋᓐᓂᐊᖃᖅᑕᐃᓕᒪᔪᓕᕆᔨᐅᔪᑦ, ᑐᑭᓯᐊᓗᒍ ᐃᒃᐱᒋᓂᖃᕐᕕᐅᔪᒃᑰᖓᖕᒪᑦ 

ᑕᒪᓐᓇ ᑐᙵᕕᖃᖅᖢᑎᒡᓗ ᐃᒃᐱᒍᓱᖕᓂᒃᑯᑦ ᐳᕙᒡᓗᒃᑐᓄᑦ 

ᑕᑯᒃᓴᐅᑎᑦᑎᓗᓂ ᐊᑕᐅᓯᐅᖃᑎᒌᖕᓂᕐᒥᒃ 

• ᖃᐅᔨᒪᓂᒃᑯᑦ ᐱᔭᒃᓴᐅᑎᖃᕐᓂᖅ ᐊᑕᐅᓯᐅᖃᑎᒌᖕᓂᕐᒥᒃ ᑕᑯᒃᓴᐅᑎᑦᑎᓗᓂ ᐊᓯᖏᓐᓄᑦ ᐋᓐᓂᐊᖃᖅᑐᓄᑦ, ᓯᕗᒻᒧᖃᑎᒋᓗᒋᑦ ᐳᕙᒡᓗᖃᕈᖕᓃᕐᓂᕐᒧᑦ 

• ᖃᐅᔨᒪᓂᒃᑯᑦ ᐱᔭᒃᓴᐅᑎᖃᕐᓂᖅ ᑐᓂᐅᑎᖃᕐᓗᓂ ᑐᑭᓯᐅᒪᔾᔪᑎᓂᒃ ᐊᒻᒪᓗ ᖃᐅᔨᒪᓂᕐᒥᒃ ᐱᔭᐅᔪᓂᒃ ᐱᓕᕆᐊᖑᓂᒃᑯᑦ ᐊᒻᒪᓗ ᑐᓂᐅᑎᒋᓗᒍ 

ᐊᔪᙱᓐᓂᕆᔭᖅ ᐊᓯᖏᓐᓄᑦ ᓄᓇᓕᖕᒥᑦ, ᓴᙱᓂᖃᕐᓂᖅ ᐱᔭᐅᖃᑕᐅᑎᑦᑐᖕᓇᕐᓗᒍ 

• ᖃᐅᔨᒪᓂᒃᑯᑦ ᐱᔭᒃᓴᐅᑎᖃᕐᓂᖅ ᐃᓚᐅᖃᑕᐅᔪᓕᕆᓗᓂ ᓄᓇᓕᒃ ᐳᕙᒡᓗᖕᓂᖅᑕᖃᖅᑕᐃᓕᑎᓪᓗᒍ 

 

 

  



 

  

  
 

 

  

 

 

 

 

 

 

 

 

 

 

 

 

 

 

 

 

 

 

 

 

 

 

 

75 Albert Street, Suite 1101 

Ottawa, ON  K1P 5E7 Canada 

613-238-8181 
 

 @ITK_CanadaInuit 

ᐃᓄᐃᑦ ᑕᐱᕇᑦ ᑲᓇᑕᒥᑦ 

